
МАМЛАКАТИМИЗНИ МОДЕРНИЗАЦИЯ ҚИЛИШ ВА 
КУЧЛИ ФУКДРОЛИК ЖАМИЯТИ БАРПО ЭТИШ -

УСТУВОР МАҚСАДИМИЗДИР
Президент Ислом Каримовнинг Ўзбекистон Республикаси Олий Мажлиси Қонунчилик

палатаси ва Сенатининг қўшма мажлисидаги маърузаси
Ассалому алайкум, ҳурматли 

депутатлар!
Ҳурматли сенаторлар!
Қадрли дўстлар!
Авваламбор, барчангизни 

бўлиб ўтган сайловларда эриш- 
ган муносиб ғалабангиз билан, 
Сизларга сайловчилар, мамлака- 
тимиз аҳолиси томонидан кўрса- 
тилган юксак ишонч билан таб- 
риклаб, Сиз, халқ вакилларига 
ўзимнинг чуқур ҳурмат-эҳтиро- 
мимни билдиришдан хурсандман.

Аминманки, ҳақли равишда 
Сизларга кўрсатилган бу ишонч
-  биринчи навбатда барчангиз- 
нинг шахсиятингизга, билим, таж- 
рибангиз, фидокорона меҳнатин- 
гизга, энг аввало, мамлакати- 
мизнинг обрў-эътибори ва рав- 
нақи, эл-юртимиз фаровонлиги- 
ни янада юксалтириш йўлида 
қўшаётган муносиб ҳиссангизга 
халқимиз томонидан билдирилган 
ҳурмат ифодасидир.

Айни вақтда бу ишонч умум- 
халқ сайловларида сизлар ваки- 
ли бўлиб иштирок этган сиёсий 
партияга, ижтимоий ҳаракатга 
билдирилган ишонч белгисидир.

Шу борада, ўйлайманки, шу 
залда ўтирган барча депутатлар 
яхши англамоқда, буларни, яъни, 
халқимиз томонидан билдирилган 
катта умидни, ҳар қайсингиэ 
ўзингизнинг ҳалол амалий меҳна- 
тингиз билан оқлашингиз зарур 
бўлган аванс — насия. десак, 
айни ҳақиқатни айтган бўламиз.

Сизларнинг эътиборингизни 
яна бир ўта муҳим ҳолатга жалб 
этмоқчиман. Сизларнинг об- 
рўйингиз -  бу Қонунчилик пала- 
таси ва Сенатнинг обрўси, рес- 
публикамиз парламентининг об- 
рўси, моҳият эътиборига кўра, 
мамлакатимизнинг обрўси экани-

ни ҳеч қачон унутмаслигингизни 
истардим.

Ҳурматли дўстлар!
Бугун Олий Мажлис Қонунчилик 

палатаси ва Сенатининг қўшма 
мажлисида 2009 йил 27 декабрь 
куни Қонунчилик палатаси, Қора- 
қалпоғистон Республикаси Жўқор- 
ғи Кенгеси ва маҳаллий кенгаш- 
ларга бўлиб ўтган сайловлар 
ҳақида ва шунингдек, 2010 йилнинг 
10 январь куни ана шу идораларга 
ўтказилган такрорий сайловлар ху- 
сусида ортиқча гапиришнинг 
ҳожати йўқ, деб ўйлайман.

Ушбу сайловлар ҳақида мам- 
лакатимиздаги тегишли ваколат- 
га эга бўлган тузилмалар кузатув- 
чилари ва жамоатчилигимиз то- 
монидан, Ўзбекистонда аккреди- 
тациядан ўтган хорижий ташки- 
лот ва кузатувчилар томонидан 
ҳам атрофлича, етарли ва холис 
баҳолар берилди.

Барча-барча берилган баҳо ва 
тафсилотларда аввало сайлов- 
чиларимизнинг овоз бериш пай- 
тида умумий фаоллик, очиқлик ва 
ошкоралик, миллий ва халқаро 
қонунчилик меъёрлари ва талаб- 
ларига риоя қилиш муҳити яққол 
намоён бўлгани таъкидланди.

Бу ўз навбатида жамиятимиз- 
нинг ўтган давр мобайнида де- 
мократик ўзгаришлар, ҳар қайси 
фуқаронинг танлаш эркинлигини 
таъминлаш ва кучли фуқаролик 
жамиятини шакллантириш йўли- 
да том маънода қандай улкан 
қадамлар қўйганини яна бир бор 
тасдиқлади.

Қонунчилик палатасига 30 фо- 
изга яқин, маҳаллий кенгашларга 
эса тахминан 20 фоиздан кўпроқ 
депутатлар сайловларнинг такро- 
рий босқичидан -  иккинчи турдан 
ўтишга мажбур бўлганларининг

ўзи -  ушбу сайловларимиз нақа- 
дар демократик асосда бўлиб 
ўтганининг, ҳеч шубҳасиз, яққол 
исботи, десак, тўғри бўлади.

Бўлиб ўтган сайловлар аҳоли- 
мизнинг юксак ижтимоий-сиёсий 
маданиятини, унинг сиёсий ва фу- 
қаролик онг даражаси тобора 
ўсиб бораётганини, сайловчилар 
мамлакатни ислоҳ этиш ва модер- 
низация қилмш жа^аёнларини чу- 
қурлаштириш йўлидан изчил ил- 
гарилаб бораетганимизни кенг 
қўллаб-қувввтлаётганини намойиш 
этди.

Энг муҳими, мазкур сайловлар 
давлатимиз ҳаётида юз бераёт- 
ган барча туб ўзгариш ва янги- 
ланишлар жараёни орқага қайта- 
риб бўлмайдиган қонуний тус ол- 
ганини яна бир бор кўрсатди.

Энг муҳим хулоса шундан ибо- 
ратки, бу сайловлар бугунги кун- 
да ҳаётимизни демократлашти- 
риш ва либераллаштиришга 
қаратилган ўзгаришлар жараёни- 
ни, ҳақиқатдан ҳам, ҳеч қандай куч 
орқага қайтара олмаслигининг 
амалий ифодаси бўлганини так- 
рор ва такрор таъкидлашни ўрин- 
ли деб биламан.

Барчамизга яхши маълумки, 
биз ўз вақтида шу борада муҳим 
қарорлар, хусусан, "Давлат бош- 
қарувини янгилаш ва янада демок- 
ратлаштириш ҳамда мамлакатни 
модернизация қилишда сиёсий 
партияларнинг ролини кучайти- 
риш тўғрисида”ги конституциявий 
қонунни қабул қилган эдик.

Шунингдек, сиёсий партия- 
ларнинг сайловларда қатнашиб, 
ўзининг нималарга қодир экани- 
ни исботлашга, амалда бу парти- 
яларни Ўзбекистонда бўлиб ўта- 
ётган чуқур ўзгаришларнинг ҳал 
қилувчи кучига айлантиришга

Ўзбекистон Республикаси Президентининг 
Қ А Р О Р И

“БАРКАМОЛ АВЛОД ЙИЛИ” 
ДАВЛАТ ДАСТУРИ ТЎҒРИСИДА

қаратилган чора-тадбирлар иш- 
лаб чиқилиб, жорий этилганидан 
ҳам хабардорсиз.

Бўлиб ўтган сайловлардан биз 
чиқаришимиз керак бўлган яна 
бир ўта муҳим хулоса шундан ибо- 
ратки, бу сайловлар ўз вақтида 
қабул қилинган ана шу қарорлар- 
нинг нақадар тўғри ва самарали 
эканини кўрсатди.

Айнан ана шу хусусият -  яъни, 
сиёсий партияларнинг ҳал қилув- 
чи куч сифатида майдонга чиқи- 
ши мазкур сайловларнинг моҳия- 
ти ва асосий маъно-мазмунини 
ташкил этди, десам, янглишма- 
ган бўламан.

Ўйлайманки, ўтган сайловлар- 
нинг айни шундай аломатлари мам- 
лакатимиз парламент тизимининг 
самарадорлигини оширишга ал- 
батта сезиларли таъсир ўтказади.

Шу фурсатдан фойдаланиб, 
ёруғ келажагимизни қуриш йўли- 
да мамлакатимиз бу мураккаб си- 
ёсий имтиҳондан муваффақиятли 
ўтгани учун барча фуқароларимиз- 
ни яна бир бор табриклаб, бутун 
халқимизга чуқур миннатдорли- 
гимни ва ҳурматимни билдириш- 
ни ўзимнинг бурчим, деб биламан.

Муҳтарам мажлис иштирокчи- 
лари!

Қонунчилик палатаси ва Сенат- 
нинг янгитдан сайланган таркиби- 
нинг бўлғуси фаолияти билан боғ- 
лиқ масалаларга ўтишдан олдин 
Олий Мажлиснинг ўз вг^олатла- 
рини тугатган ҳар иккала палата- 
си аъзоларига, уларнинг сидқи- 
дилдан қилган меҳнати, Ватани- 
миз қудратини мустаҳкамлаш, хал- 
қимиз фаровонлигини оширишга 
қўшган катта ҳиссаси учун сами- 
мий ташаккур билдиришга рухсат 
бергайсиз.

(Давоми 2-сах.ифада)

Мамлакатимизда соғлом ва 
баркамол авлодни тарбиялаш, 
ёшларнинг ўз ижодий ва интел- 
лектуал салоҳиятини рўёбга чи- 
қариши, мамлакатимиз йигит- 
қизларини XXI аср талабларига 
тўлиқ жавоб берадиган хдр то- 
монлама ривожланган шахслар 
этиб вояга етказиш учун зарур 
шарт-шароитлар ва имконият- 
ларни яратиш бўйича кенг 
кўламли аниқ йўналтирилган 
чора-тадбирларни амалга оши- 
риш мақсадида, шунингдек, 
Ўзбекистон Республикасида
2010 йилнинг “ Баркамол авлод 
йили” деб эълон қилингани му- 
носабати билан:

1. “Баркамол авлод йили” Дав- 
лат дастури тасдиқлансин. Унда 
қуйидагилар асосий вазифалар 
этиб белгилансин:

болалар ва ёшларнинг ҳуқуқ ва 
манфаатларини ҳимоя қилишга, улар- 
ни баркамол ривожлантиришнинг 
ҳуқуқий асосларини мустаҳкамлашга 
қаратилган меъёрий-ҳуқуқий £адани 
такомиллаштириш, амалдаги қонун- 
чилик ҳамда меъёрий ҳужжатларга 
замон талабларига мос ўзгартириш 
ва қўшимчалар киритиш;

"Соғлом она -  соғлом бола” дас- 
турини изчил амалга ошириш асо- 
сида соғлом авлодни вояга етка- 
зиш борасидаги чора-тадбирлар- 
ни янада кучайтириш, оналар ва 
болаларнинг репродуктив саломат- 
лигини муҳофаза қилиш тизимини 
такомиллаштириш, профилактикага 
асосланган соғлиқни сақлаш тизи- 
мини устувор ривожлантириш, тиб- 
бий хизмат моддий-техника база- 
сини мустаҳкамлаш, соғлом бола- 
лар туғилиши ва уларни тарбиялаш 
билан боғлиқ масалалар юзасидан 
аҳоли ўртасида тушунтириш ҳамда 
маслаҳат ишларини кучайтириш; 

тайёрланаётган мутахассислар-

га реал иқтисодиёт тармоқлари ва 
соҳаларидаги мавжуд талабга ало- 
ҳида эътибор қаратган ҳолда, ўсиб 
келаётган ёш авлодга таълим ва 
тарбия бериш соҳасидаги моддий- 
техника базани янада мустаҳкам- 
лаш, ундан оқилона ва самарали 
фойдаланишни таъминлаш, давлат 
таълим стандартлари, ўқув дастур- 
лари ва ўқув-услубий адабиётлар- 
ни такомиллаштириш;

таълим жараёнига янги ахборот- 
коммуникация ва педагогик техно- 
логияларни, электрон дарсликлар, 
мультимедиа воситаларини кенг 
жорий этиш орқали мамлакатимиз 
мактабларида, касб-ҳунар коллеж- 
лари, лицейлари ва олий ўқув юрт- 
ларида ўқитиш сифатини тубдан ях- 
шилаш, таълим муассасаларининг 
ўқув-лаборатория базасини замона- 
вий турдаги ўқув ва лаборатория 
ускуналари, компьютер техникаси 
билан мустаҳкамлаш, шунингдек, 
ўқитувчилар ва мураббийлар меҳ- 
натини моддий ҳамда маънавий рағ- 
батлантириш бўйича самарали ти- 
зимни янада ривожлантириш;

замонавий ахборот ва коммуни- 
кация технологиялари, рақамли ва 
кенг форматли телекоммуникация 
алоқа воситалари ҳамда Интернет 
тизимини янада ривожлантириш, 
уларни ҳар бир оила ҳаётига жо- 
рий этиш ва кенг ўзлаштириш;

ёш авлодни жисмонан баркамол, 
этиб тарбиялаш, болалар спортини 
ривожлантириш соҳасида, ёшларни, 
айниқса, қишлоқ қизларини спорт 
билан мунтазам шуғулланишга кенг 
жалб этиш, янги спорт мажмуала- 
рини, стадионлар ва иншоотларни 
қуриш, уларни замонавий спорт ан- 
жомлари ва жиҳозлари билан таъ- 
минлаш, юқори малакали устоз ва 
мураббийлар билан мустаҳкамлаш 
бўйича амалга оширилаётган ишлар- 
ни изчил кучайтириш;

(Давоми 3-саҳифада)

Узбекистон Республикаси Олий Мажлиси Қонунчилик
палатасининг

Қ А Р О Р И
Ўзбекистон Республикаси 

Бош вазири номзодини тасдиқлаш
тўғрисида

Ўзбекистон Республикаси Президентининг тақдимномасини кўриб 
чиқиб, Ўзбекистон Республикаси Олий Мажлисининг Қонунчилик 
палатаси КДРОР ҚИЛАДИ:

1. Мирзиёев Шавкат Миромонович Ўзбекистон Республикаси Бош 
вазири этиб тасдиқлансин.

2. Ушбу Қарор Ўзбекистон Республикаси Президентига юборилсин.
3. Ушбу Қарор қабул қилинган кундан эътиборан кучга киради.

Ўзбекистон Республикаси 
Олий Мажлиси 
Қонунчилик палатасининг
Спикери Д.ТОШМУҲАМЕДОВА

Тошкент шаҳри,
2010 й и л  27 январь.

Ўзбекштон Республикаси Омй Мажлиси Сенатининг
Қ А Р О  Р И

Ўзбекистон Республикаси 
Бош вазири номзодини тасдиқлаш

тўғрисида
Ўзбекистон Республикаси Президентининг тақдимномасини кўриб 

чиқиб, Ўзбекистон Республикаси Олий Мажлисининг Сенати ҚДРОР 
ҚИЛАДИ:

1. Мирзиёев Шавкат Миромонович Ўзбекистон Республикаси Бош 
вазири этиб тасдиқлансин.

2. Ушбу Қарор Ўзбекистон Республикаси Президентига юборилсин.
3. Ушбу Қарор қабул қилинган кундан эътиборан кучга киради.

Ўзбекистон Республикаси
Олий Мажлиси Сенатининг Раиси И.СОБИРОВ

Тошкент шаҳри,
2010 й и л  27 январь.

Ўзбекистон Республикаси Олий Мажлиси Қонунчилик палатаси ва
Сенатининг кўшма мажлиси туғрисида

АХБОРОТ
Тошкентда 27 январь куни Ўзбе- 

кистон Республикаси Олий Мажли- 
си Қонунчилик палатаси ва Сена- 
тининг қўшма мажписи бўлиб ўтди.

Мажлисда Ўзбекистон Республи- 
каси Президенти Ислом Каримов 
иштирок этди.

Мажлислар залида Вазирлар 
Маҳкамаси аъзолари, республика 
ташкилотлари раҳбарлари, хори- 
жий давлатлар элчилари,' дипло- 
матик корпус, хапқаро та\укилот- 
ларнинг вакиллари, мамлакатимиз 
ва хорижий оммавий ахборот во- 
ситалари мухбирлари иштирок 
этди.

Мажлисни Олий Мажлис 
Қонунчилик палатаси Спикери 
Д.Тошмуҳамедова бошқарди.

Кун тартиби тасдиқланганидан 
кейин, депутатлар ва сенаторлар 
Ўзбекистон Республикаси Вазирлар 
Маҳкамасининг янги сайланган 
Олий Мажпис олдида ўз ваколат- 
ларини зиммасидан соқит қилиши 
тўғрисидаги мурожаатини кўриб 
чиқиб, уни қондирди, ҳукуматга 
унинг янги таркиби шакллантирил- 
гунга қадар ўз вазифасини бажа- 
ришни давом эттириб туриш топ- 
ширилди.

Қўшма мажлисда Ўзбекистон 
Республикаси Президенти Ислом 
Каримов «Мамлакатимизни модер- 
низация қилиш ва кучли фуқаро- 
лик жамияти барпо этиш — усту- 
вор мақсадимиздир» мавзуида маъ- 
руза қилди.

Мажлисда давлатимиз раҳба- 
ри маърузасида кўтарилган маса- 
лалар юзасидан Ўзбекистон Либе- 
рал-демократик партияси фракци- 
яси раҳбари Б.Ёқубов, Ўзбекистон 
Республикаси Олий Мажлиси Се- 
натининг Фан, таълим, маданият ва 
спорт масалалари қўмитаси раи- 
си М.Хўжамбердиев, Ўзбекистон

Халқ демократик партияси фрак- 
цияси раҳбари У.Вафоев, Хоразм 
вилояти хотин-қизлар қўмитаси ра- 
иси, сенатор Ш.Хўжаниёзова, 
Ўзбекистон «Миллий тикланиш» де- 
мократик партияси фракцияси раҳ- 
бари У.Муҳаммадиев, Ўзбекистон 
Фанлар Академиясининг Қорақал- 
поғистон бўлими раиси, сенатор 
Н.Аимбетов, «Адолат» социал-де- 
мократик партияси фракцияси раҳ- 
бари И.Саифназаров, Республика 
шошилинч тиббий ёрдам илмий 
маркази директорининг ўринбоса- 
ри, сенатор Е.Борисова, Ўзбекис-

тон Экологик ҳаракати депутатлар 
гуруҳи раҳбари Б.Алихонов сўзга 
чиқди. Сўзга чиққанлар Ўзбекистон 
Республикаси Президенти Ислом 
Каримов маърузасидаги қоидалар 
ва хулосаларни қўллаб-қувватлади- 
лар.

Давлатимиз раҳбарининг маъру- 
заси бўйича Олий Мажлис палата- 
ларининг маърузада қўйилган ва- 
зифаларни амалга ошириш юзаси- 
дан чора-тадбирлар дастурини иш- 
лаб чиқиш тўғрисидаги қўшма 
қарори қабул қилинди.

Давлатимиз раҳбари, шунинг-

дек, Олий Мажлис кўриб чиқиши 
учун Ўзбекистон Республикаси Бош 
вазири лавозимига Ш.Мирзиёев 
номзодини такдим этди.

Парламент аъзолари кўрсатил- 
ган номзодни маъқуллади ва Ўзбе- 
кистон Республикаси Бош вазири 
этиб Ш.Мирзиёевни тасдиқлади. 
Ушбу масала бўйича Олий Маж- 
лис палаталари тегишли қарорлар 
қабул қилди.

Шу билан Ўзбекистон Республи- 
каси Олий Мажлиси Қонунчилик па- 
латаси ва Сенатининг қўшма маж- 
лиси ўз ишини якунлади.



МАМЯАКАТИМИЗНИ МОДЕРНИЗАЦИЯ КИЯИШ ВА КУЧЯИ ФУКДРОЯИК 
ЖАМИЯТИ БАРПО ЭТИШ -  УСТУВОР МАҚСАДИМИЗДИР

Президент Исяом Каримовнинг Ўзбекистон Респубяикаси Олий Мажлиси Қонунчилик палатаси ва Сенатининг 
қўшма мажлисидаги маърузаси

(Давоми. Боши 1-сах.ифада)

Маълумки, биринчи бор 2004 
йилда сайланган икки палатали 
парламентимизнинг фаолияти 
ҳаётимизнинг муҳим бир даврига
-  мамлакатимизда чуқур ўзгариш- 
лар, сиёсий ва ижтимоий-иқтисо- 
дий ҳаётнинг барча томонларини 
изчил ислоҳ этиш ва либераллаш- 
тириш, жамиятимизни демократик 
янгилаш ва модернизация қилиш 
жараёнлари жадал суръатлар би- 
лан ривожланаётган бир даврга 
тўғри келди.

Ўзбекистоннинг олдида турган 
ушбу устувор вазифаларнинг бар- 
часини ҳал қилишда парламентнинг 
аввалги таркиби мамлакатимизда 
олиб борилаётган ижтимоий-сиё- 
сий, социал-иқтисодий ислоҳот- 
ларни чуқурлаштириш ишида кат- 
та аҳамиятга эга бўлган 250 дан 
зиёд қонунни қабул қилиб, муҳим 
ҳисса қўшди.

Бугун шу борада амалга оши- 
рилган ишларни сарҳисоб қилар 
эканмиз, айтиш мумкинки, парла- 
ментнинг профессионал органи си- 
фатида доимий фаолият олиб бо- 
радиган, қонунларни ишлаб чиқа- 
диган ва қабул қиладиган қуйи па- 
латаси ва ҳудудий вакиллик орга- 
ни сифатида минтақаларимизнинг 
манфаатларини тўлиқ акс эттира- 
диган юқори палата бўлмиш Се- 
натни шакллантириш бўйича асо- 
сий вазифалар, умуман олганда, 
муваффақиятли ҳал қилинди.

Қабул қилинаётган қонун ҳуж- 
жатларининг сифати ва асослани- 
ши тубдан яхшиланди. Умумдав- 
лат ва минтақавий манфаатлар 
ўртасидаги мутаносиблик ва уйғ- 
унлик янада самарали таъминлан- 
моқда.

Сиёсий партияларнинг мамла- 
катимиз олий қонунчилик органи, 
жойлардаги ҳокимият вакиллик 
органлари1 фаолиятидаги роли- ва 
таъсирг^"; сезиЛарли;" ' !даражада 
ошди.

Қонунчилик палатасида бирин- 
чи марта парламентдаги кўпчилик
-  Тадбиркорлар ва ишбилармон- 
лар ҳаракати -  Ўзбекистон Либе- 
рал-демократик партияси, “ Мил- 
лий тикланиш” демократик партия- 
си ва шунингдек, “Адолат” соци- 
ал-демократик партияси фракци- 
яларини бирлаштирган Демокра- 
тик блок шаклланди. Айни вақтда 
Ўзбекистон халқ демократик 
партияси фракцияси тимсолида 
парламентдаги мухолифат ташкил 
топди.

Олий Мажлиснинг қонун ижод- 
корлиги фаолиятида мамлакати- 
мизда иқтисодий соҳада амалга 
оширилаётган таркибий ўзгариш- 
ларни, қулай инвестицион муҳит- 
ни шакллантириш, ишлаб чиқа- 
ришни модернизация қилиш ва 
техник қайта жиҳозлаш, банк-мо- 
лия тизимини ривожлантиришни 
норматив-ҳуқуқий жиҳатдан таъ- 
минлаш масалалари алоҳида ўрин 
эгаллади.

Бу даврда хусусий мулкни 
ҳуқуқий жиҳатдан ҳимоя қилишни 
кучайтириш, мамлакатимизда ҳар 
томонлама бақувват мулк эгалари 
синфини шакллантириш, фермер- 
лик ҳаракатини мустаҳкамлаш, 
иқтисодиётни янада либераллаш- 
тиришни таъминлаш, тадбиркор- 
лик, аввало кичик бизнес фаолия- 
тини ривожлантириш учун қулай 
шароитлар яратиш, кенг тармоқ- 
ли бозор инфратузилмасини бар- 
по этишни кўзда тутадиган қонун 
ҳужжатларининг бутун бир мажму- 
аси қабул қилинди.

Аҳоли даромадлари ва халқ фа- 
ровонлигини узлуксиз ошириб бо- 
риш, кенг миқёсдаги ижтимоий 
дастурларни муваффақиятли амал- 
га ошириш масалалари парламен- 
тнинг эътибор марказида бўлди.

Иқтисодий ислоҳотларни қону- 
ний жиҳатдан таъминлашга йўнал- 
тирилган бундай ва бошқа бир 
қатор тадбирлар 2009-2012 йил- 
ларга мўлжалланган, жаҳон молия- 
вий-иқтисодий инқирозининг сал- 
бий оқибатларини имкон қадар ка- 
майтиришга қаратилган Инқироз- 
га қарши чоралар дастурини са- 
марали амалга оширишни ҳуқуқий 
таъминлаш, дунёдаги саноқли дав- 
латлар қаторида Ўзбекистонга 
иқтисодиётнинг барқарор ўсиш 
суръатларини сақлаб қолиш ва 
аҳолининг реал даромадларини 
ошириш имконини берди,

Бу хулосаларни тасдиқлайдиган 
рақамлар ҳақида гапирадиган 
бўлсак, оғир келган 2009 йилда 
мамлакатимизнинг ялпи ички маҳ- 
сулоти 8,1 фоизга ўсгани, саноат 
соҳаси 9 фоизга, иқтисодиётимиз- 
га жалб этилган инвестициялар

ҳажми 26 фоизга, шу жумладан, 
ташқи инвестициялар 68 фоизга 
ошгани, ташқи савдонинг ижобий 
сальдоси 2,3 миллиард доллардан 
кўпроқни ташкил этгани, ўртача ой- 
лик даражасининг ўсиши 40 фо- 
изга, аҳоли даромадпари эса 26,5 
фоизга кўпайганини таъкидлаш ло- 
зим. Мана шу мисолларнинг ўзиёқ 
биз эришган кўпгина ютуқларнинг 
яққол далили бўла олади, десак, 
айни ҳақиқатни айтган бўламиз.

Шуни таъкидлаш керакки, пар- 
ламентимиз суд-ҳуқуқ тизимини чу- 
қур ислоҳ қилиш ва либераллаш- 
тириш, суд ҳокимиятининг амал- 
даги мустақиллигини таъминлаш 
бўйича мамлакатимизда олиб бо- 
рилаётган кенг миқёсли ишларга 
ҳам салмоқли ҳисса қўшди. Ўтган 
беш йил мобайнида қабул қилин- 
ган 58 та қонунга мувофиқ, суд- 
ҳуқуқ тизимидаги ислоҳотлар яна- 
да чуқурлаштирилди.

Шу даврда жиноий жазо тизи- 
мини либераллаштириш, амалда 
суд ҳокимиятининг мустақиллиги- 
ни таъминлаш жараёнларига кат- 
та эътибор берилди. Адвокатура 
институти ислоҳ этилди. Суд 
қарорларини ижро этиш тизими, 
прокуратура фаолияти такомил- 
лаштирилди, бутун суд-ҳуқуқ тизи- 
мини босқичма-босқич демократ- 
лаштиришга қаратилган бошқа 
бир қатор чора-тадбирлар амали- 
ётга татбиқ этилди.

Мамлакатимизда 2008 йил 1 ян- 
вардан бошлаб ўлим жазосини бе- 
кор қилиш тўғрисида, шунингдек, 
фуқароларни қамоққа олишга санк- 
ция бериш ҳуқуқини прокуратура- 
дан судларга ўтказиш тўғрисида
2007 йилда қабул қилинган Ўзбе- 
кистон Республикаси қонунлари 
бутун дунёда улкан қизиқиш ва 
эътибор уйғотди. Мазкур чора- 
тадбирларнинг жорий этилиши 
0Илаи Ўзбекистоад^ дунёдаги энг 
инсонпарвар, либерал жиноий 
жазо тизимларидан бири яратил- 
ди.

Демократик ислоҳотларнинг му- 
ҳим таркибий қисми бўлган фуқа- 
ролик жамияти институтларини 
мустаҳкамлаш ва ривожлантириш, 
мустақил оммавий ахборот воси- 
таларини ривожлантириш бўйича 
ҳам кўп ишлар амалга оширилди.

Кейинги йилларда оммавий ах- 
борот воситаларини янада демок- 
ратлаштириш ва либераллашти- 
риш, олиб борилаётган ижтимо- 
ий-сиёсий ва социал-иқтисодий 
ислоҳотларнинг очиқлиги ва ош- 
коралигини таъминлашда уларнинг 
фаоллигини ошириш, медиа ма- 
конга илғор ахборот-коммуника- 
ция технологияларини бевосита 
жорий этишга қаратилган қарийб
10 та қонун ҳужжати қабул қилин- 
ди.

2008 йилнинг июль ойида Ўзбе- 
кистон Республикаси Олий Маж- 
лиси ҳар икки палатаси кенгашла- 
рининг “Нодавлат нотижорат таш- 
килотларини, фуқаролик жамияти- 
нинг бошқа институтларини 
қўллаб-қувватлашни кучайтириш 
чора-тадбирлари тўғрисида” ги 
қўшма қарори қабул қилинди.

Бу ҳужжат нодавлат нотижорат 
ташкилотларнинг, фуқаролик жа- 
мияти институтларининг мустақил 
ривожланишини босқичма-босқич 
таъминлаш, мамлакатимизни де- 
мократик янгилаш жараёнида 
уларнинг роли ва аҳамиятини ку- 
чайтириш йўлида яна бир муҳим 
қадам бўлди.

Мазкур қўшма қарорга биноан 
нодавлат нотижорат ташкилотлар 
ва фуқаролик жамиятининг бошқа 
институтлари фаолиятини молия- 
лаштириш манбаларини шакллан- 
тиришнинг мустақил, демократик 
принципларга асосланган тизими 
яратилди.

Ҳурматли мажлис қатнашчила-
ри!

Эришилган ютуқларни қайд 
этар эканмиз, шу билан бирга, ав- 
валги парламентимиз фаолиятида- 
ги камчилик ва нуқсонлар, фойда- 
ланилмасдан қолган имкониятлар 
ҳақида ҳам айтиб ўтишни зарур, 
деб биламан. Бугун, Олий Мажлис- 
нинг келгуси беш йилдаги фаоли- 
ятининг асосий вазифалари ва ус- 
тувор йўналишлари белгилаб оли- 
наётган бир пайтда бу айниқса му- 
ҳимдир.

Биринчидан. шуни тан олиш ке- 
ракки, Қонунчилик палатаси фао- 
лиятидаги энг катта камчиликлар- 
дан бири унинг қонун ижодкорли- 
ги ишлари бўйича чуқур ва ҳар то- 
монлама пухта ишлаб чиқилган, 
мамлакатимизда амалга оширила- 
ётган социал-иқтисодий, ижтимо- 
ий-сиёсий ислоҳотлар жараёни-

нинг талаблари бйлан узвий боғ- 
лиқ бўлган, узоқ истиқболга 
мўлжалланган ўз дастурига эга 
эмаслигида кўринади.

Бу кўпинча қонунларнинг аниқ 
бир тизимга риоя қилмаган ҳолда, 
уларнинг қонунчилик ташаббуси 
ҳуқуқига эга бўлган субъектлар то- 
монидан киритилишига қараб 
қабул қилинишига олиб келаётган 
сабаблардан биридир.

Иккинчидан. иқтисодий, сиё- 
сий, гуманитар соҳаларда жадал 
ривожланаётган ислоҳотларни 
амалга ошириш учун ҳаётий зарур 
бўлган қонунларни киритиш та- 
шаббуси билан чиқишда ва улар- 
нинг қабул қилинишини тезлашти- 
ришда депутатлар корпусининг 
сусткашлиги, бу борада етарлича 
фаоллик кўрсатмаётгани жиддий 
камчилик ҳисобланади. Кейинги 
беш йил мобайнида Қонунчилик 
палатасига такдим этилган 297 та 
қонун лойиҳасидан атиги 44 таси 
депутатлар ташаббуси билан ки- 
ритилган.

Айни пайтда, 42 та қонун лойи- 
ҳаси бевосита Ўзбекистон Респуб- 
ликаси Президенти томонидан тақ- 
дим этилган, 160 тадан зиёд қонун 
лойиҳаси эса мамлакатимиз ҳуку- 
мати томонидан киритилган бўлиб, 
уларнинг аксарият қисми Ўзбекис- 
тон Республикаси Президенти фар- 
монлари ва қарорларининг ижро- 
сини таъминлаш муносабати би- 
лан такдим этилган.

Учинчидан. қабул қилинаётган 
қонунларнинг сифатини тубдан ях- 
шилаш талаб этилади. Уларнинг 
кўпчилиги амалдаги қонун ҳужжат- 
ларига ўзгартиш, тузатиш ва 
қўшимчалар киритишга қаратилган 
бўлиб, кодификациялашиш харак- 
терига, яъни, муайян даражада ти- 
зимлашув мазмунига эга эмас.

Қабул қилинадиган қонун лойи- 
ҳаларида амалдаги қонун ҳужжат- 
ларидан фарқ қиладйган тафовут- 
ларга, такрорларга йўл қўйилганй- 
ни, бошқа ҳужжатларга ҳавола 
қилиш холатлари кўплигини қайд 
этиш лозим.

Ва энг асосий камчилик қабул 
қилинадиган қонунларда аксари- 
ят ўринларда ана шу қонун ҳуж- 
жатларининг ҳаётга татбиқ этили- 
шини таъминлайдиган процессуал 
механизмларнинг мавжуд эмасли- 
гида кўзга ташланади. Бу эса ўз- 
ўзидан ушбу ҳужжатларнинг қўлла- 
нишини сезиларли даражада қи- 
йинлаштиради, қонунларнинг ижро 
этилмаслигига, ҳуқуқий нигилизм- 
га, яъни ҳар қандай ҳуқуқий нор- 
манинг инкор қилинишига, ҳуқуқни 
қўллаш амалиёти самарадорлиги- 
нинг пасайишига олиб келади.

ТЎртинчидан. қонунда кўзда ту- 
тилган депутатлик назорати ва 
ҳуқуқни қўллаш амалиётини такомил- 
лаштиришга таъсир кўрсатиш шакл- 
ларидан суст фойдаланилмоқда.

Қуйи палата фаолият юритган 
бутун давр мобайнида атиги бир 
нечта, хусусан, инновацион техно- 
логияларни ишлаб чиқаришга жо- 
рий этиш, кимё саноати корхона- 
лари қурилишини жадаллаштириш 
ва янги турдаги маҳсулотларни 
ишлаб чиқариш билан боғлиқ ма- 
салалар бўйича парламент сўрови 
амалга оширилганини албатта 
етарли деб бўлмайди.

Бешинчидан. парламент депу- 
татларининг ўз сайлов округида- 
ги тизимли фаолиятини сезилар- 
ли даражада яхшилаш талаб эти- 
лади.

Айнан ана шундай фаолият 
қабул қилинган қонунлар қандай 
ишлаётганини, хўжалик юритиш 
амалиёти бугунги кунда қандай 
қонунларга муҳтож эканини, сай- 
ловчилар қандай муаммоларга дуч 
келаётгани ва уларни ҳал этиш 
бўйича нималар қилиш зарурли- 
гини аниқлаш учун депутатга им- 
кон берган бўларди.

Бу ҳақда кўп гапирмасдан, бир- 
гина мисолни келтириш мумкин. 
“Ўзбекистон Республикаси Олий 
Мажлиси Қонунчилик палатаси де- 
путатининг сайлов округидаги фа- 
олиятини ташкил этиш тартиби” 
палата томонидан 2008 йилнинг 
май ойига келиб, яъни парламент 
фаолиятининг тўртинчи йилидаги- 
на ишлаб чиқилгани ва қабул 
қилинганини айтиб ўтишнинг ўзи 
кифоя, деб ўйлайман.

Афсуски, депутатларнинг сайлов 
округидаги фаолияти асосан шун- 
чаки учрашувлар ташкил қилишдан 
иборат бўлиб қолган, таҳлиллар- 
нинг кўрсатишича, улар ҳам кўпин- 
ча номигагина ўтказилиб, фақат 
шикоят ва саволларга жавоб қай- 
тариш билан чекланилган.

Олтинчидан. қуйи ва юқори па-

латалар амалий фаолиятининг ай- 
ниқса дастлабки даврида аксари- 
ят ҳолларда ҳар икки томоннинг 
ўз амбицияларини намоён этиши 
билан боғлиқ бўлган жиддий му- 
аммолар ҳам кузатилди, бундай 
зиддиятлар қонун ҳўжжатларини 
қабул қилиш муддати ва сифатига 
салбий таъсир кўрсатди.

Мухтасар айтганда, Ўзбекистон- 
даги олий қонун чиқарувчи орган 
бўлмиш Олий Мажлис томонидан 
амалга ошириладиган қонун ижод- 
корлиги жараёнининг мустақил ва 
муқаррар таркибий қисми бўлган 
ҳар қайси палата фаолиятини таъ- 
минлаш жараёни қийинчилик би- 
лан йўлга қўйилди.

Албатта, ҳар қайси палата то- 
монидан ўз зиммасига юклатилган 
вазифа ва ваколатларни адо этиш 
асносида уларнинг ўртасида тур- 
ли келишмовчилик ва қарама-қар- 
шиликлар вужудга келиши ҳар то- 
монлама табиий ва қонуний ҳол- 
дир.

Шу фурсатдан фойдаланиб, Се- 
нат, унинг аъзолари қонунчилик та- 
шаббуси ҳуқуқига эга эмаслигини 
таъкидлаб ўтишни истардим.

Сенат -  бу вакиллик органи ва 
унинг кўпчилик қисми халқ депу- 
татлари вилоят, туман ва шаҳар 
Кенгашларининг депутатлари си- 
фатида мамлакатимиз олий қонун 
чиқарувчи органида ана шу маҳал- 
лий Кенгашларнинг ваколатли ва- 
киллари ҳисобланади ва уларга 
ҳисоб беради. Ва шу сабабли ҳам 
сенаторларнинг ўз фаолиятида, 
қонунларни муҳокама этиш ва 
қарорлар қабул қилишда, бирин- 
чи навбатда, умумдавлат манфа- 
атларидан келиб чиққан ҳолда, бу 
қонунларни ўзлари вакили бўлган 
ҳудуд ва минтақалар манфаатлари 
нуқтаи назаридан кўриб чиқишла- 
ри тўлиқ қонуний асосга эгадир.

Шунинг учу^.ҳа^ Сенат томони- 
-№ , би?о н -б и ^^6 н ў ^^^а р и л га н  

вазиятда тақдим этилган лоииҳа- 
ларнинг моҳияти ва маъно-мазму- 
ни бўйича қуйи ва юқори палата- 
лар келишув комиссиялари дои- 
расида вужудга келадиган баҳс-му- 
нозараларни биз демократик пар- 
ламент ишининг табиий ва соғлом 
шакли сифатида кўришимиз дар- 
кор.

Ҳурматли депутат ва сенатор- 
лар!

Олий Мажлиснинг ўтган давр- 
даги фаолиятини талабчанлик ру- 
ҳида, танқидий баҳолар эканмиз, 
парламент ишида йўл қўйилган 
камчилик ва нуқсонларни бартараф 
этмасдан, сусткашлик ва ўзибўлар- 
чилик ҳолатларига барҳам бермас- 
дан туриб, депутат ва сенаторлар 
ўз олдида турган вазифаларни са- 
марали ҳал этишга, сайлов пайти- 
да сайловчиларига берган юксак 
ваъдаларининг устидан чиқишга 
эриша олмаслигини яққол англаб, 
тушуниб олишимиз керак.

Айниқса, янгитдан сайланган 
парламент сифат жиҳатидан янги- 
ча сиёсий, ижтимоий-иқтисодий 
шароитда фаолият юритиши за- 
рурлиги барчамизга аниқ-равшан 
аён бўлиши лозим.

Бугунги кунда давлат ва жами- 
ят қурилиши соҳасида мамлакати- 
миз олдида ўзининг миқёси ва қам- 
ровига кўра улкан вазифалар ту- 
рибди.

Жаҳон молиявий-иқтисодий ин- 
қирози ҳали-бери давом этаётган 
оғир бир шароитда иқтисодиёти- 
мизнинг янада барқарор ривожла- 
нишини таъминлаш, уни диверси- 
фикация ва модернизация қилиш, 
ишлаб чиқаришни техник қайта 
жиҳозлаш борасидаги ишларни 
изчил давом эттиришимиз зарур.

Минтақамизда ва бутун дунёда 
юзага келаётган мураккаб геосиё- 
сий шароитда бизнинг зиммамиз- 
да мамлакатимизнинг хавфсизли- 
ги ва барқарорлигини таъмин- 
лаш, шу муқаддас заминимизда 
ҳукм сураётган тинч-осойишта 
ҳаётни сақлаш каби бири-биридан 
масъулиятли ва кенг кўламли бир

• қатор вазифалар борки, юртимиз- 
нинг, жондан азиз фарзандлари- 
мизнинг бугунги ва эртанги куни 
ана шу масалаларни қанчалик му- 
ваффақият билан ҳал этишимизга 
боғлиқдир.

Мана, ён қўшнимиз Афғонистон- 
да 30 йилдан буён давом этаётган 
қуролли можаронинг ҳали-бери 
охири кўринмаяпти. Халқимизда 
“Қўшнинг тинч — сен тинч” деган 
мақол бежиз айтилмаган. Қўшни 
мамлакат ҳудудида мана шундай 
кескинлик сақланиб турар экан, ал- 
батта, минтақамизда тинчлик-бар- 
қарорликка нисбатан таҳдид ҳам 
сақланиб қолаверади.

Афғонистондаги мураккаб вази- 
ятни ҳал этиш бўйича Ўзбекистон 
энг нуфузли халқаро минбарлар- 
дан муҳим амалий ташаббусларни 
доимий равишда баён қилиб кел- 
моқда. Айниқса, НАТО/СЕАП таш- 
килотининг 2008 йил апрель ойи- 
да бўлиб ўтган Бухарест саммити- 
да Ўзбекистон Президенти томо- 
нидан афғон муаммосини фақат 
ҳарбий йўл билан ечиб бўлмасли- 
ги ҳақидаги фикр биринчи бўлиб 
ўртага қўйилган ва бу можарони 
сиёсий йўл билан ҳал этиш мақса- 

•дида “6+2” мулоқот гуруҳини “6+3” 
гуруҳига айлантириш ҳақидаги так- 
лиф илгари сурилган эди. Бу гу- 
руҳга Афғонистон билан қўшни 
бўлган давлатлар, АҚШ ва Россия 
ҳамда НАТО ташкилотининг вако- 
латли вакиллари кириши назарда 
тутилади. Ўзбекистоннинг бу так- 
лифи дунё сиёсий жамоатчилиги- 
да катта қизиқиш уйғотгани сиз- 
ларга яхши маълум, деб ўйлайман.

Афғон можаросини ҳал қилиш 
учун 30 йил давомида миллиард- 
миллиард доллар маблағ сарфлан- 
ди. Лекин, аҳвол ижобий томонга 
ўзгариш ўрнига, аксинча, мамла- 
катдаги кескинлик кучайиб бор- 
моқда.

Аввало, маҳаллий халқ, қайси 
миллат ва элатга мансублигидан 
қатъи назар, бир-бири билан ке- 
лишиши керак, бунинг учун уларга 
ёрдам, биринчи навбатда иқтисо- 
дий ёрдам бериш лозим.

Энг муҳими, афғон халқининг 
миллий урф-одатлари ва мадани- 
ятини, диний қадриятларини ҳур- 
мат қилиш зарур. Бошқача айтган- 
да, аввало халқни ҳурмат қилиш, 
кейин унга ақл ўргатиш керак.

Шу кунларда Афғонистон маса- 
ласи бўйича Лондонда бўлиб ўта- 
диган халқаро анжуманда ана шун- 
дай ёндашув асосйда умумий бир 
қарор қабул қиликиши ҳақида

Ш й Й илдидунедаги кўпгина давлатлар афғон 
муаммосини фақат ҳарбий йўл би- 
лан ҳал қилиш мумкин эмаслигини 
ҳар томонлама англаб, амалий ху- 
лосаларга келмокда. Бу, ўз навба- 
тида, Бухарест саммитида Ўзбе- 
кистон илгари сурган ташаббус- 
нинг нақадар тўғри эканини яна 
бир бор кўрсатмоқда.

Қисқача айтганда, жафокаш 
афғон заминида тезроқ тинчлик 
қарор топиши учун жаҳон ҳамжа- 
мияти, авваламбор иқтисодий-мо- 
лиявий, ижтимоий-гуманитар 
ёрдам кўрсатиши ва бу ишларнинг 
барчаси Бирлашган Миллатлар 
Ташкилоти раҳнамолигида амалга 
оширилиши зарур.

Бугунги кунда дунёдаги кўпги- 
на давлатлар томонидан Афғони- 
стонга ана шундай ёрдам кўрса- 
тилмоқда. Албатта, бу мамлакатда 
тинчлик ва барқарорлик ўрнатиш- 
дан аввало унга қўшни бўлган дав- 
латлар манфаатдордир.

Ўзбекистон ҳозирги вақтда яқин 
қўшни давлат сифатида Афғонис- 
тонга катта ёрдам бермоқда. Жум- 
ладан, 2010 йилда Ўзбекистон бу 
мамлакатга етказиб бераётган 
электр энергияси миқдори ўтган 
йилларга нисбатан 6 баробарга 
оширилди.

Шу кунларда Ўзбекистоннинг 
қурувчи ва мутахассислари томо- 
нидан “Термиз — Ҳайратон — Мо- 
зори Шариф” темир йўлини қуриш 
ишлари бошланмоқда ва ишона- 
манки, у йил охирига қадар якуни- 
га етказилади.

Хулоса қилиб айтганда, парла- 
ментимизнинг бугунги кунда мин- 
тақамизда тинчлик ва хавфсизлик- 
ни мустаҳкамлаш масаласида масъ- 
улияти катта. Буни ҳеч қачон эси- 
миздан чиқармаслигимиз керак.

Азиз дўстлар!
Юқорида зикр этилган масала- 

ларнинг барчаси парламентимиз- 
дан юксак ташаббускорликни, 
қонун ижодкорлиги фаолияти са- 
марадорлигини ошириш йўлида 
мунтазам изланишни, ҳар бир де- 
путат ва сиёсий партиядан эса ав- 
валамбор улар сайлов даврида ўз 
зиммасига олган мажбуриятлари- 
ни бажаришни талаб этади.

Қонунчилик ва норматив- 
ҳуқуқий базадаги камчилик ва нуқ- 
сонларга имкон қадар тезроқ ба- 
рҳам бериш, ҳуқуқни қўллаш ама- 
лиётида ғоят жиддий ўзгаришлар- 
ни жорий этиш, ҳуқуқни муҳофаза 
қилиш ва суд органларининг фао- 
лиятида фақат ва фақат қонунга 
риоя этилишини таъминлаш билан 
боғлиқ ишларни такомиллашти- 
риш даркор.

Бу вазифалар биз барпо этаёт- 
ган ҳуқуқий давлатни шаклланти- 
ришда нақадар муҳим аҳамиятга

эга экани ҳақида, ўйлайманки, ор- 
тиқча гапириб ўтиришнинг ҳожа- 
ти йўқ.

Айни пайтда, шуни ҳам ўзимиз- 
га яққол тасаввур қилишимиз ке- 
ракки, иқтисодий ўсишни таъмин- 
лаш, одамларимизнинг ҳаёт дара- 
жасини янада юксалтириш, соци- 
ал-иқтисодий, ижтимоий-сиёсий 
соҳалардаги бошқа кўплаб вази- 
фаларга ижобий ечим топиш энг 
муҳим бир вазифани муваффақи- 
ятли ҳал этишни талаб қилади.

Бу вазифа авваламбор демок- 
ратик ислоҳотларни чуқурлашти- 
риш ва иқтисодиётни эркинлаш- 
тириш, кучли фуқаролик жамияти 
барпо этиш йўлидан жадал ва са- 
марали илгарилаб боришдан ибо- 
ратдир.

Ўйлайманки, Қонунчилик пала- 
тасида ҳам, Сенатда ҳам, олди- 
мизда турган ишларнинг амалий 
дастурини тайёрлаш жараёнида 
ана шу вазифаларнинг барчаси 
ҳисобга олинади ва охиригача пух- 
та ишлаб чиқилади.

Менинг чуқур ишончим бўйича, 
энг муҳим, ҳал қилувчи аҳамиятга 
эга бўлган қуйидаги масалалар 
доимий эътиборимиз марказида 
туриши даркор.

Биринчи. Мана ш у  юксак мин- 
бардан туриб катъий таъкидлаш- 
ни истардим: агарки. биз иктисо- 
дий ва социал сохани ислох этиш 
жараёнларини ижтимоий-сиёсий 
ва с у д - х у к у к  тизимини мунтазам 
янгилаб бориш жараёнлари билан 
Ўзаро аник ва ч у к у р . у з в и й  боғлик 
холда амалга оширишни таъмин- 
ламас эканмиз. мамлакатимизни 
модернизация килиш бооасида 
белгилаб олган юксак маоралари- 
мизга эриша олмаймиз.

Шу борада Конституциямиз 
муҳрлаб қўйган давлат ҳокимияти 
тизими — ҳокимиятнинг қонун чи- 
,к^рувчи,,ижро; этувчи ва суд ҳоки-

б ў ^^д ^ш ^^^р и н ц ц ^^а
риоя қилган ҳолда, парламёнт 
ҳокимиятининг амалий ролини ку- 
чайтириш масалалари эътибори- 
миз марказида туриши керак.

Бу ўта муҳим вазифаларни 
амалга оширишда кўппартиявий- 
лик тизимининг ривожланишига, 
сиёсий партиялар фаоллигининг 
кескин ошишига, улар ўртасида 
рақобат асосидаги курашнинг ку- 
чайишига шароит туғдириб бериш 
алоҳида ўрин тутади.

Биз ўз олдимизга қўяётган бу 
вазифанинг туб моҳияти шундаки, 
у партиялар ўртасидаги сайловол- 
ди кураши, Олий Мажлисимизнинг 
янги таркибини шакллантириш 
пайтида бўлиб ўтган ғоя ва дас- 
турлар кураши парламентнинг кун- 
далик фаолиятида ҳам давом эти- 
шини ва янада чуқурлашиб бори- 
шини назарда тутади.

Айнан парламент фаолиятида, 
таъбир жоиз бўлса, ғоя ва дастур- 
лар беллашуви доимий тус олиши, 
ҳар қайси партия ўз олдига қўйган 
мақсад-муддаоларига ана шундай 
кураш орқали эришиши лозим.

Ишончим комилки, Қонунчилик 
палатасидаги турли сиёсий 
фракциялар ўртасидаги рақобат 
қанчалик кескин ва кучли бўлса, жа- 
миятимизнинг муайян сиёсий куч- 
лари ва ижтимоий қатламлари 
манфаатларини ўзида ифода эта- 
диган ҳар қайси партиянинг ғояла- 
ри, дастурий вазифалари ҳаётга 
муваффақиятли татбиқ этилиши- 
нинг кафолати ҳам шунчалик мус- 
таҳкам бўлади.

Буларнинг барчаси, ҳеч шубҳа- 
сиз, қабул қилинадиган қонунлар- 
нинг сифатини оширишга, парла- 
мент ролининг, унинг мамлакати- 
мизда юз бераётган жараёнларга 
таъсирининг кучайишига ёрдам 
беради.

Партиялар ўртасидаги баҳс-му- 
нозаралар жиддий, профессионал 
ва амалий негизда олиб борилиши 
даркор. Айнан шунинг учун ҳам си- 
ёсий партиялар ўз электоратини 
ўйлантираётган социал-иқтисодий 
муаммоларни янада чуқурроқ ўрга- 
нишга ва уларни ҳал этиш бўйича 
зарур' чораларни кўришга бутун диқ- 
қат-эътиборини қаратиши керак.

Бу ҳакда гапирганда, “мамлакат 
раҳбариятининг ислоҳотларни 
амалга ошириш борасидаги стра- 
тегик йўлини сиёсий қўллаб-қувват- 
лаймиз” деган умумий гаплардан 
амалий фаолиятга ўтиш, чуқур 
ўйланган, шу жумладан, муқобил, 
рақобатдош лойиҳалар ва ҳар қайси 
партия ёки ҳаракатнинг аниқ мақ- 
садли вазифаларини ўзида мужас- 
сам этадиган дастурларни тақдим 
этган ҳолда, фаол иш олиб бориш 
даври келганини таъкидлаш лозим.

(Давоми 3-саҳифада)



МАМЛАКАТИМИЗНИ МОДЕРНИЗАЦИЯ ҚИЛИШ ВА КУЧЛИ 
ФУКДРОЛИК ЖАМИЯТИ БАРПО ЭТИШ -  УСТУВОР МАҚСАДИМИЗДИР

Президент Ислом Каримовнинг Ўзбекистон Республикаси Олий Мажлиси Қонунчилик 
палатаси ва Сенатининг кўшма мажлисидаги маърузаси

Ўзбекистон Республикаси Президентининг 
Қ А Р О Р И

“БАРКАМОЛ АВЛОД ЙИЛИ” 
ДАВЛАТ ДАСТУРИ ТЎҒРИСИДА

(Давоми. Боши 1,2-саҳифаларда)

Бунда жойларда ислоҳотлар- 
нинг ижтимоий самарасини оши- 
ришга халақит бераётган жиддий 
камчилик ва нуқсонларни аниқлаш, 
уларни очиқ, ошкора ва амалий 
руҳда муҳокама қилиш, ўз хизмат 
жойида зиммасига юкланган маж- 
буриятларни уддалай олмаётган 
давлат органлари, хўжалик бош- 
қаруви, назорат ва ҳуқуқни муҳо- 
фаза қилиш тизимларининг раҳ- 
барларини асосли танқид қилиш 
муҳим аҳамият касб этади.

Албатта, электорат билан иш 
олиб боришнинг замонавий усул- 
ларидан, умумэътироф этилган 
сиёсий технологиялардан кенг 
фойдаланиш, партиявий нашр- 
ларни партиялараро қизғин баҳс- 
мунозаралар минбарига айланти- 
риш зарурлигини ҳаммамиз яхши 
тушунамиз.

Парламентимиз ва махаллий 
вакиллик органлари -  Кенгашлар 
олдида турган иккинчи ғоят му- 
хим вазиФа -  6у кабул килинган 
конунларнинг ижро этувчи хоки- 
мият. яъни ҳуқумат томонидан 
маоказда. хокимликлар томони- 
дан эса жойларда кандай бажа- 
рилаётгани устидан катъий пар- 
ламент назоратини. депутатлик на- 
зоратини урнатишдан ибооатдир.

Шуни очиқ тан олиш керак, 
Қонунчилик палатаси ва Сенатда, 
афсуски, бу борадаги ишлар ўта 
қониқарсиз йўлга қўйилган. 
Қонунчилик палатаси ва Сенатда 
қонунлар ижроси, тегишли тар- 
моқларда устувор давлат дастур- 
ларининг бажарилиши юзасидан 
Ўзбекистон Республикаси Бош ва- 
зири, унинг ўринбосарлари, ва- 
зирлик ва қўмиталар, ижро этув- 
чи ташкилотлар раҳбарларининг 
ахборот ва ҳисоботлари камдан- 
кам эшитилади ва муҳокама қили- 
нади.
••••-Ўрганишлар натижаси- -шу«и 

с й 5?|йгатМа кд а кй^  'гтарлам е нтд ат гбуй - 
дай ҳисоботларни эшитиш кўпроқ 
умумий, яъни танишув ҳолатига 
эга бўлиб, кўрилаётган масала 
бўйича муайян қўмита ёки комис- 
сиянинг позицияси аниқ белгилаб 
олинмаган, ҳар томонлама пухта 
ишлаб чиқилиб тавсия этилган би- 
рон-бир дастур ва ҳужжат қабул 
қилинмаган.

Келгусида қонун чиқарувчи 
ҳокимият назорат ваколатларини 
амалга оширишнинг қонунда 
кўзда тутилган ҳуқуқий норма ва 
механизмларидан марказда ва 
жойларда кенг фойдаланиш учун 
барча зарур чораларни кўриш ке- 
рак.

Давлат тузилмалари раҳбарла- 
рининг уларга ишониб топширил- 
ган тармоқларда қонун ҳужжатла- 
рини ижро этиш ҳолати бўйича 
ҳисоботларини эшитиб бориш 
парламент фаолиятининг кундалик 
ишига айланиши даркор.

Шу билан бирга, ижро ҳокими- 
яти раҳбарлари, жумладан, Ўзбе- 
кистон Республикаси Вазирлар 
Маҳкамаси аъзоларининг улар бе- 
восита масъул бўлган соҳа^.арда 
қонунларнинг қандай бажарилаёт- 
гани бўйича ҳисоботларини тинг- 
лаб бориш амалиётини кенгайти- 
риш зарур.

Хусусан, парламент назорати- 
ни амалга ошириш жараёнида 
давлат тузилмаларининг иқтисо- 
диёт соҳасига асоссиз аралашу- 
вини камайтириш чораларига ало- 
ҳида аҳамият қаратиш керак.

2009-2012 йилларга мўлжаллан- 
ган Инқирозга қарши чоралар дас- 
турини, унда кўзда тутилган иж- 
тимоий-иқтисодий соҳанинг из- 
чил ривожланишини, мамлакат- 
да барқарорликни таъминлаш

бўйича комплекс чора-тадбирлар- 
ни амалга ошириш масалалари- 
га алоҳида эътибор бериш за- 
РУР.

Парламент назоратининг пар- 
ламент сўрови, парламентда ҳисо- 
ботни эшитиш ва парламент 
фаолиятининг қонунда кўзда ту- 
тилган бошқа шаклларидан кенг 
фойдаланиш лозим.

Парламент сўровида кўтарил- 
ган масалалар бўйича асосланган 
изоҳ ва ҳар томонлама тушунти- 
риш бериш давлат ҳокимияти ва 
бошқарув идоралари мансабдор 
шахсларининг бевосита вазифа- 
си ҳисобланади.

Бу вазифанинг бажарилиши 
бўйича жавобгарлик барча бўғин- 
даги давлат ҳокимияти идорала- 
рининг раҳбарлари ва прокурату- 
ра зиммасига юклатилиши керак.

Ижро этувчи ҳокимият устидан 
парламент назоратини кучайти- 
риш вазифасини муваффақиятли 
ҳал этиш кўп жиҳатдан оммавий 
ахборот воситалари, кенг жамо- 
атчиликнинг бу жараёндаги фаол 
иштирокига боғлиқдир.

Бу борада партияларнинг мат- 
буот нашрлари олдида катта ва 
масъулиятли вазифалар турибди. 
Лекин, афсуски, бундай нашрлар 
ҳали-бери заиф бўлиб, содда 
қилиб айтганда, “тиш-тирноқсиз” 
бўлиб қолаётганини қайд этиш ло- 
зим.

Парламентнинг мамлакатимиз- 
да к у ч л и  фукаоолик жамиятини 
шакллантиоишга каратилган де- 
мократик янгиланишлар. либеоал 
ислохотлар тарғиботчисига айла- 
нишига эришиш энг асосий ва- 
зиФа бЎлмоғи зарур.

Мазмун-моҳиятига кўра, соци- 
ал-иқтисодий, ижтимоий-сиёсий 
ислоҳотларни, биз танлаган дав- 
лат ва жамият қурилиши модели- 
ни татбиқ этиш жараёнида фуқа- 
роларнинг мамлакат бошқаруви-

Гй'' р’0 Т1 й'й'й'' 1 бШ и р ^ б 'б  о рйШМи 
' асй с и й га° 'қўя д и га̂ й0'“К ^Й и
давлатдан -  кучли фуқаролик жа- 
мияти сари" дастурини амалга 
ошириш бўйича ишларни янада 
фаоллаштириш масаласини бугун 
ҳаётнинг ўзи кун тартибига тобо- 
ра қатъий қилиб қўймоқда.

Бу амалда фуқаролик жамияти 
институтларининг бутун тизимини 
ривожлантиришни, унинг мамла- 
катни, маъмурий-ҳудудий тузилма- 
ларни бошқариш жараёнига уйғун 
равишда интеграциялашувини ан- 
глатади.

Сиёсий партияларнинг марказ- 
да ва жойларда ижро этувчи ҳоки- 
мият идораларини шакллантириш 
жараёнига фаол таъсирини таъ- 
минлаш учун барча ташкилий- 
ҳуқуқий шарт-шароитлардан тўла- 
қонли фойдаланиш даркор.

Шу мақсадда Халқ депутатлари 
маҳаллий кенгашларидаги партия- 
лар гуруҳлари фаолиятини жон- 
лантириш, барча бўғиндаги ижро 
этувчи тузилмаларнинг минтақа- 
лар ижтимоий-иқтисодий тараққи- 
ётига доир амалий вазифаларни 
ҳал этиш ишига партияларнинг 
таъсирини ошириш даркор.

Фуқаролик жамияти институт- 
лари, нодавлат нотижорат ташки- 
лотлар фаолиятининг норматив- 
ҳуқуқий базасини янада ривож- 
лантириш қонунчилик фаолияти- 
нинг муҳим йўналиши бўлиши за- 
рур, деб ҳисоблайман.

Токи бу институт ва ташкилот- 
лар қарорлар қабул қилиш, ўзла- 
ри мансуб бўлган ижтимоий қат- 
лам ва тузилмаларнинг манфаат- 
ларини ҳимоя қилиш тизимида 
муносиб ўрин эгаллай олсин.

Шу муносабат билан 6 у г у н г и  
қунда экологик йЎналишдаги 100 
дан ортик нодавлат нотижооат

ташкилотни бирлаштиоган Ўзбе- 
кистон Экологик хаоакатидан 
Ўзбекистон Республикаси Олий 
Мажлиси Конунчилик палатасига 
сайланган депутатлар олдида кат- 
та ва масъулиятли вазифалар т у - 
рибди.

Мазкур ҳаракатдан сайланган 
депутатлар атроф муҳитни муҳо- 
фаза қилиш соҳасига оид қонун- 
чиликни янада ривожлантиришга, 
марказда ва жойларда давлат 
ҳокимияти идоралари, шунингдек, 
турли ижтимоий ва бошқа тузил- 
маларнинг бу соҳада шу пайтга 
қадар қабул қилинган ҳужжатлар- 
ни сўзсиз бажариш бўйича масъ- 
улиятини ошириш юзасидан ти- 
зимли ишларни ташкил қилишга 
кўмаклашишлари лозим.

Барчамиз бир оддий ҳақиқат- 
ни қатъий ва аниқ англаб оли- 
шимиз керак — бундан буён 
Ўзбекистон Экологик ҳаракати 
янги сифат босқичига кўтарила- 
ди, юксак депутатлик минбари- 
дан туриб атроф муҳитни муҳо- 
фаза қилиш масалаларини ўрта- 
га қўйиш ва назорат қилиш, ин- 
сонни ва мамлакат аҳолисини 
экологиянинг хавфли ҳамда та- 
жовузкор ўзгаришларидан ҳимоя 
қилиш учун улкан имкониятлар- 
ни қўлга киритади.

фукаролик жамияти и н с т и т у т - 
лари. жумладан. фукароларнинг 
ўзини ўзи бошкаоиш органлари- 
нинг жамият ва давлат к у р и л и ш и  
тизимидаги х у к у к  хамда ваколат- 
ларини кенгайтиришга каратилган 
к о н у н ч и л и к н и  такомиллаштириш 
масаласи у с т у в о р  йЎналишга ай- 
ланиши зарур.

Бугунги кунда жойларда фуқа- 
роларнинг энг долзарб муаммо- 
ларини ўз вақтида ва муваффақи- 
ятли ҳал этиш, уларнинг манфа- 
атларини ҳимоя қилишда маҳалла 
тизимининг таъсири ва аҳамияти 
қанчалик ортиб бораётганини бар- 
чамиз яхши биЬамй'1'

1'с’1' нГШг а и қ -
са, ёшларимизнинг маънавий-ах- 
лоқий тарбияси билан боғлиқ ма- 
салаларни ечиш, ижтимоий соҳа- 
нинг самарали фаолият юритиши- 
ни таъминлаш, жойларда жамоат 
тартиби ва хавфсизлигини сақ- 
лаш борасидаги ҳиссаси тобора 
кучайиб бормоқда.

Шу муносабат билан маҳалла 
фаолиятининг ҳуқуқий базасини 
такомиллаштириш, унинг самара- 
ли фаолият юритиш механизмла- 
ри ва ваколатларини кенгайтириш 
бундан кейин ҳам бизнинг усту- 
вор вазифамиз бўлиб қолади.

Маҳаллани аҳолини аниқ йўнал- 
тирилган асосда ижтимоий 
қўллаб-қувватлаш, хусусий тад- 
биркорлик ва оилавий бизнесни 
ривожлантириш марказига айлан- 
тириш йўлида бошлаган ижобий 
ишларимизни изчил давом этти- 
ришимиз ва янги босқичга кўта- 
ришимиз даркор.

Бошқарув идоралари фаолия- 
ти устидан жамоатчилик назора- 
тини ўрнатишда маҳалланинг ва- 
зифаларини кенгайтириб бориш, 
давлат ижтимоий дастурларининг 
ҳаётга татбиқ этилиши бўйича 
жойларда амалга оширилаётган 
ишлардан жамоатчиликни кенг ха- 
бардор қилиш мақсадида давлат 
органларининг фуқароларнинг 
ўзини ўзи бошқариш идоралари 
билан мустаҳкам ҳамкорлигини 
таъминлаш бундан буён ҳам дои- 
мий эътиборимиз марказида 
бўлиши керак.

Маҳалланинг фуқароларнинг 
энг долзарб муаммоларини ҳал 
этиш, уларнинг ижтимоий фаол- 
лигини таъминлашдаги ўрни ва 
аҳамияти ортиб бораётганини 
инобатга олган ҳолда, оқсоқол-

лар ва уларнинг маслаҳатчиси 
этиб энг муносиб номзодлар сай- 
ланишини таъминлайдиган фуқа- 
ролар йиғини раислари (оқсоқол- 
лар) ва уларнинг маслаҳатчилари- 
ни сайлаш тизимини янада та- 
комиллаштириш талаб этилмоқда.

Бугун хаётнинг Ўзи олдимизга 
фукаролик жамияти и н с т и т у т л э р и  
тизимида оммавий ахбооот во- 
ситалаоининг ў р н и  ва ролини 
янада мустахкамлаш вазифасини 
катъий килиб қўймокда. Оммавий 
ахборот воситалаоини янада э р - 
кинлаштириш. нодавлат матбуот 
нашрлари. радио. телевидение 
фаолиятини жонлантиоиш. улар- 
нинг Интеонет глобал тармоғига 
к и р и ш  имкониятларини кенгайти- 
риш олиб бооилаётган ислохот- 
лао сиёсатининг очиклиги ва ош- 
коралигини таъминлашга. к у ч л и  
фукаролик жамиятининг изчил 
шаклланишига мадад бериши 
даркор.

Миллий матбуотимизнинг си- 
фатини, маҳорат ва таъсирчанли- 
гини ошириш, уни ривожланган 
давлатларнинг оммавий ахборот 
воситалари эришган юксак талаб 
ва мезонлар даражасига кўтариш 
учун имкон берадиган шарт-ша- 
роитларни яратиш мақсадида ом- 
мавий ахборот воситалари соҳа- 
сидаги қонунчиликни янада тако- 
миллаштиришни таъминлаш за- 
РУР-

Оммавий ахборот воситалари- 
га мамлакатимизда амалга оши- 
рилаётган ички ва ташқи сиёсат- 
ни, юртимизда ва хорижда содир 
бўлаётган воқеаларни фикрлар 
хилма-хиллигини ҳисобга олган 
ҳолда янада фаолроқ ёритиш учун 
қўшимча шарт-шароитлар туғди- 
риб бериш лозим.

Нодавлат оммавий ахборот во- 
ситаларининг тобора кенгайиб 
бораётган тармоғи фаолиятининг, 
муаллифлик ҳуқуқи ва интеллекту- 

'йл мулк“ ҳимоясининг, шунингдек, 
ахборотнь соҳасига ' бозор 
механизмларини жорий этишнинг 
норматив-ҳуқуқий базасини тако- 
миллаштиришни таъминлаш муҳим 
аҳамиятга эга.

Бу борада оммавий ахборот 
воситаларининг моддий-техник 
базасини янада мустаҳкамлаш, 
соҳа ходимларининг меҳнатини 
моддий ва маънавий рағбатлан- 
тиришга қаратилган норматив- 
ҳуқуқий механизмларни яратиш 
масалалари долзарб ўрин эгал- 
лайди.

Соҳа ходимларининг меҳнати- 
ни муносиб баҳолаш, уларни мод- 
дий ва маънавий жиҳатдан қўллаб- 
қувватлаш газета ва журналлар 
таҳририятларининг мустақиллиги 
ва эркинлигини амалда таъмин- 
лаш билан бирга, уларнинг масъ- 
улиятини ҳам оширишни кўзда ту- 
тади.

Қадрли ватандошлар!
Бўлиб ўтган сайловларда халқ- 

имиз аввало мамлакатимизда тин- 
члик ва барқарорликни мустаҳ- 
камлаш, сиёсий-ижтимоий ҳаёти- 
мизни модернизация қилиш
ва демократлаштириш, бозор 
муносабатларини чуқурлаштириш, 
тинчликсевар ташқи сиёсат олиб 
бориш учун овоз берди.

Бугунги кунда эл-юртимиз ўзи 
сайлаган депутатлар ва сенатор- 
ларга, ислоҳотлар тақдири учун 
масъул бўлган барча-барча инсон- 
ларга катта умид ва ишонч билан 
қарамоқда. Бундай юксак ишонч- 
ни оқлаш барчамиз учун ҳам қарз, 
ҳам фарздир.

Ҳаммангизга сиҳат-саломатлик, 
депутатлик ва сенаторлик фаоли- 
ятингизда куч-қувват ва омад, хо- 
надонларингизга бахту саодат ва 
фаровонлик тилайман.

(Давоми. Боши 1-саҳифада)

иқтисодиётни таркибий ўзгарти- 
ришнинг муҳим йўналиши, аҳоли ва 
ўрта синф мулкдорлари даромад- 
ларини шакллантириш асоси бўлган 
кичик бизнес ҳамда хусусий тад- 
биркорликни ривожлантиришни 
янада рағбатлантириш, бу соҳада- 
ги мавжуд муаммоларни ҳал этиш, 
ёшлар, авваламбор, касб-ҳунар кол- 
лежлари ва олий таълим муассаса- 
лари битирувчиларини, айниқса, 
қишлоқ жойларда тадбиркорлик 
фаолиятига кенг жалб этиш учун 
шароит яратиш;

илм-фанни янада ривожланти- 
риш, иқтидорли ва қобилиятли 
ёшларни илмий фаолиятга кенг 
жалб этиш, уларнинг ўз ижодий ва 
интеллектуал салоҳиятини рўёбга 
чиқариши учун шароит яратишга 
доир комплекс чора-тадбирларни 
ишлаб чиқиш;

ёш оилаларга ғамхўрлик қилиш 
ишларини кучайтириш, уларни 
ҳуқуқий ва ижтимоий муҳофаза 
қилишни таъминлаш, жисмонан ва 
ҳар томонлама ривожланган барка- 
мол авлодни миллий ва умуминсо- 
ний қадриятлар ҳамда Ватанга му- 
ҳаббат руҳида тарбиялаш бораси- 
да жамиятнинг муҳим бўғини бўлган 
соғлом ва мустаҳкам оилани шакл- 
лантириш учун зарур шарт-шаро- 
итларни яратиш;

ёшлар ўртасида соғлом турмуш 
тарзини қарор топтириш, уларни 
ичкиликбозлик ва гиёҳвандлик ил- 
латларидан, бошқа турли ҳалокат- 
ли таҳдидлар ҳамда биз учун ёт 
бўлган диний ва экстремистик таъ- 
сирлардан, тубан “оммавий мада- 
ният” хуружларидан ҳимоя қилишга 
доир комплекс чора-тадбирларни 
амалга ошириш.

2. Ўзбекистон Республикаси 
Президентининг 2009 йил 9 декабр- 
даги 3329-фармойишига биноан ту- 
зилган Республика комиссиясига

'• "Баркамол авлод йили” Давлат дас- 
тури бажарилишини ташкил этиш ва 
унинг ижроси мониторингини амал- 
га ошириш вазифаси юклансин.

3. “Баркамол авлод йили” Дав- 
лат дастурини амалга ошириш 
бўйича Республика комиссияси 
(Ш.М.Мирзиёев);

икки ҳафта муддатда вазирлик- 
лар, идоралар, хўжалик бирлашма- 
лари, жамоат ташкилотлари, Қора- 
қалпоғистон Республикаси Вазир-

Ўзбекистон Республикаси
Президенти

Тошкент шаҳри,
2010 йил 27 январь

лар Кенгаши, вилоятлар ва Тошкент 
шаҳар ҳокимликлари томонидан ҳар 
бир вазирлик, идора, минтақа, ша- 
ҳар, туман ва аҳоли пункти бўйича 
ҳудудлар ҳамда тармоқларга оид 
“Баркамол авлод йили” дастурлари 
ишлаб чиқилиши ва қабул қилини- 
шини таъминласин;

мазкур Дастурнинг бўлимлари ва 
бандларини давлат ҳамда хўжалик 
бошқаруви республика органлари, 
маҳаллий давлат ҳокимияти орган- 
лари ва бошқа ташкилотлар дара- 
жасида тўлиқ ва ўз вақтида бажа- 
риш ишларини мувофиқлаштирсин, 
Дастурга киритилган тадбирларнинг 
амалга оширилиши устидан тизим- 
ли назорат ўрнатсин;

Ўзбекистон Республикаси
Президенти Девонига ҳар чорак яку- 
ни бўйича “Баркамол авлод йили” 
Давлат дастурида тасдиқланган тад- 
бирларнинг бажарилиши тўғриси- 
да ахборот такдим этсин.

4. Ўзбекистон Республикаси 
Вазирлар Маҳкамаси 
(Ш.М.Мирзиёев) Қорақалпоғистон 
Республикаси, вило?тлар, Тошкент 
шаҳри ва туманлар (шаҳарлар)да 
Қорақалпоғистон Республикаси Ва- 
зирлар Кенгаши Раиси ва тегишли 
ҳудудлар ҳокимлари раҳбарлигида 
Дастурни амалга ошириш бўйича 
тегишли комиссиялар ташкил эти- 
лишини таъминласин, уларнинг 
зиммасига Дастурда кўзда тутил- 
ган тадбирларни сўзсиз ва тўлиқ 
амалга ошириш бўйича шахсий жа- 
вобгарлик юкласин.

5. Ўзбекистон матбуот ва ахбо- 
рот агентлиги, Ўзбекистон Миллий 
ахборот агентлиги, Миллий телера- 
диокомпанияси ва бошқа оммавий 
ахборот воситалари:

аҳоли, айниқса, ёшлар ўртасида 
“Баркамол авлод йили” Давлат дас- 
турининг мақсад ва вазифаларини 
кенг тушунтириш;

Дастурнинг амалга оширилиши 
тўғрисида. мунтазам, ахборат,, бериб 
бориш, давлат ва■хўжалик бошқа- 
руви органлари, жойлардаги дав- 
лат ҳокимияти органлари, жамоат 
ва ноҳукумат ташкилотларнинг 
Дастурда кўзда тутилган тадбирлар- 
ни амалга ошириш бўйича қўшган 
амалий ҳиссасини ёритишни таъ- 
минласин.

6. Мазкур қарор ижросини на- 
зорат қилиш Ўзбекистон Республи- 
каси Бош вазири Ш.М.Мирзиёев 
зиммасига юклансин.

И.КАРИМОВ

ИСТЕЪМОЛЧИЛАР ИШОНЧИ ОҚЛАНДИ
ЎТГАН йили тадбиркор Зафар 

Дангалов «Агробанк»дан олган 31 
миллион сўм имтиёзли кредити 
эвазига сутни қайта ишлашга 
мўлжалланган «Пайариқ оқ чашма- 
си» хусусий корхонасини ташкил 
этганди. Айни пайтда корхонада 
тайёрланаётган пишлоқ, сариёғ, 
қаймоқ маҳсулотлари истеъмолчи- 
лар ишончини оқлади.

— Хориждан соатига бир тонна 
сутни қайта ишлаш қувватига эга

замонавий асбоб-ускуналар, муз- 
латгичлар келтирилгани боис, иш 
унумдорлиги юқори, — дейди тад- 
биркор З.Дангалов. — Бу ерда иш- 
лаб чиқарилаётган маҳсулотлар- 
нинг сифати кафолатланган. Шу 
боис, маҳсулотимиз ўз харидорла- 
рини тез топяпти. Қолаверса, янги 
корхонада аҳолини иш билан таъ- 
минлашга эришдик.

Ўктам КУРБОНОВ, 
«МаНаПа» мухбири.

ҒОЛИБЛАР АНИҚЛАНДИ
АНЪАНАВИЙ тарзда ўтказиб кели- 

наётган «Намунали милиция таянч пун- 
кти» кўргазмали кўрик-танловнинг Сир- 
дарё вилояти босқичи якунланди.

Танлов натижаларига кўра, Янги- 
ер шаҳри «Шодлик» маҳалласидаги 
98-милиция таянч пункти ғолиб, деб 
топилди.

Шунингдек, мазкур кўрик-тан-

ловнинг Андижон вилояти босқичи 
ҳам ниҳоясига етди. Унда Избос- 
кан туманида жойлашган «Мадани- 
ят» қишлоқ фуқаролар йиғинидаги 
222-милиция таянч пункти бирин- 
чи ўринни қўлга киритди.

Эндиликда ғолиблар кўрик-танлов- 
нинг республика босқичида кдтнашади.

Мухбиримиз

РАЁСАТ ЙИҒИЛИШЛАРИ

ЙИЛЛИК ФАОЛИЯТ САРХИСОБ ЭТИЛДИ
Шу кунларда Ўзбекистон “Маҳал- 

ла” хайрия жамғармасининг ҳудудий 
бўлимларида 2009 йилдаги фаоли- 
ятни сарҳисоб этиш ҳамда жорий 
йилда мўлжалланаётган вазифалар- 
ни белгилаб олишга бағишланган 
Раёсат йиғилишлари бўлиб ўтмоқ- 
да. Уларда Раёсат аъзолари томо- 
нидан ҳисобот даврида “Қишлоқ та- 
раккиёти ва фаровонлиги йили” Дав- 
лат дастурида, тегишли қонун хуж- 
жатлари ва жамғарма Низомида 
белгиланган вазифалар ижросини 
таъминлаш, аҳолининг эҳтиёжманд 
қатламини моддий-маънавий жиҳат- 
дан қўллаб-қувватлаш мақсадида 
жойларда амалга оширилган ишлар

муҳокама қилиняпти. Хусусан, жам- 
ғарма ходимларининг жонбозлиги, 
ташаббускорлиги билан қўлга кири- 
тилган ютуқлар, айрим ҳолларда 
юзага келган муаммо ва камчилик- 
лар муҳокама этилиб, Баркамол ав- 
лод йилида амалга ошириладиган 
устувор вазифалар режаси ишлаб 
чиқилаётир.

Шунингдек, тадбирларда иш 
фаолияти билан бошқаларга 
ўрнак бўлган мутасадди ходимлар 
қимматбаҳо совғалар билан тақ- 
дирланяпти. Шу йилнинг 26-27 ян- 
варь кунлари бўлиб ўтган Раёсат 
йиғилишлари ҳақида жойлардан 
мухбирларимиз хабар беради.

“Маҳалла” жамғармасининг Қора- 
қалпоғистон Республикаси бўлимида 
ўтказилган ҳисобот йиғилишида Ра- 
ёсат аъзолари эришилган ютуқлар- 
ни эътироф этиш билан бирга йўл 
қўйилган камчиликларни ўрганиб чи- 
қиш, келгусида уларни такрорламас- 
ликни алоҳида таъкидлашди.

Жамғарманинг ҳудудий бў1̂ и>»и 
раиси вазифасини бажарувчи 
Аруўхан Келимбетова сўзга чиқиб, 
Давлат дастурида белгиланган ва- 
зифалар ижросини таъминлаш 
мақсадида бажарилган ишларга 
эътибор қаратди. Жумладан, дас- 
тур асосида эҳтиёжманд оилалар- 
дан 50 тасига бир бошдан қора-

мол ҳадя қилингани, 75 та кам таъ- 
минланган оила фарзандларининг 
никоҳ ва суннат тўйлари ўтказиб 
берилганини қайд этди.

Шунингдек, ўтган йили тегиш- 
ли ташкилот ва муассасалар би- 
лан ҳамкорликда Қорақалпоғистон- 
даги қишлоқ, овул ва маҳалла фу- 
қаролар йиғинлари раислари иш- 
тирокида ўқув-семинар ўтказилга- 
ни ўзини ўзи бошқариш органла- 
ри фаолиятини такомиллаштириш 
йўлида муҳим ўрин тутади.

Қонисбой РЕЙМОВ, 
“ МаНаПа” мухбири.

(Давоми 4-сах.ифада)



РАЕСАТ ИИҒИЛИШЛАРИ

ЙИЛЛИК ФАОЛИЯТ 
САРҲИСОБ ЭТИЛДИ

(Давоми. Боши 3-саҳифада)
★ ★ ★

Аҳоли ҳаёти фаровонлигини, 
осойишталигини таъминлаш, соғ- 
лом турмуш тарзини қарор топти- 
ришда ўтган 2009 йилда “Маҳалла” 
жамғармасининг Бухоро вилояти 
бўлими ҳамда унинг ҳудудий бўлим 
ва бўлинмалари томонидан салмоқ- 
ли ишлар амалга оширилди.

— Таъкидпаш жоизки, вилоятда 
фуқаролар йиғинларига амалий ва 
услубий кўмак бериш, уларнинг 
моддий-техник базасини мустаҳкам- 
лашга муҳим масалалардан бири 
сифатида қаралди, — дейди жам- 
ғарманинг вилоят бўлими раиси 
Беҳбуд Жумаев. — Йил давомида 
йиғинлар фаолиятига оид 40 тур- 
дан ортиқ 23,7 миллион сўмлик ада- 
биётлар тарқатилди, 126 та маҳал- 
ла идорасига компьютер жамлан- 
маси ва мебель жиҳозлари олиб 
берилди.

Раёсат аъзолари тизимда эри- 
шилган ютуқлар ва йўл қўйилган 
камчиликларга танқидий ва таҳли- 
лий ёндашиб, келгусида эзгу мақ- 
садлар йўлида сарфланиши режа- 
лаштирилган маблағларни янада 
самарали йўналтиришга келишиб 
олинди.

Акбар РУСТАМОВ,
- “ МаНаИа” мухбири.

★ ★ ★

— “Маҳалла” жамғармасининг 
Жиззах вилояти бўлими ва туман, 
шаҳар бўлинмалари мутасаддила- 
ри 2009 йилги фаолияти давомида 
асосий эътиборни йил дастурида 
белгиланган вазифалар ижросига, 
мурувватталаб оилаларни ҳар то- 
монлама рағбатлантиришга қара- 
тишди, — деди Раёсат йиғилиши- 
да маъруза қилган жамғарманинг 
вилоят бўлими раиси Муқим Ҳаса- 
нов. — Натижада 969 та кўп бола- 
ли, эҳтиёжманд оилага 882 тонна 
кўмир, 124 куб ўтин, суюлтирилган 
газ ва бошқа моддий ёрдамлар 
кўрсатилди. Олий таълим даргоҳ- 
ларида шартнома асосида таълим 
олаётган 7 нафар ногирон ёшнинг 
ўқиши учун пул ўтказиб берилди.

Шунингдек, йиғилишда вилоят- 
да аёллар ва болалар спортини 
ривожлантириш бўйича амалга 
оширилган ишлар тилга олинди. 
Спорт тадбирлари савиясини кўта- 
риш, спорт заллари ва майдонла- 
рини ҳомий ташкилотлар кўмаги- 
да жиҳозлаш, тартибга келтириш 
борасидаги ишлар ҳам эътироф- 
га лойиқ. Бундай ишларга фаол 
оқсоқоллар, соҳада кўп йиллар фа- 
олият кўрсатган тажрибали инсон- 
лар жалб этилгани ўз самарасини 
берди.

Абдували КАРШИЕВ, 
“ МаНаМа” мухбири.

★ ★ ★

“Маҳалла” жамғармасининг Тош- 
кент шаҳар бўлими ва туман бўлин- 
малари ҳисобидан йил давомида 
кам таъминланган оилалар, ногирон, 
ёлғиз қарияларни қўллаб-қувватлаш 
мақсадида 109 миллион сўмга яқин 
маблағ сарфланди. Бундан ташқа- 
ри, саховатпеша тадбиркорлар, 
ҳомий ташкилотлар томонидан шу 
мақсадда 1 ярим миллиард сўмдан 
ортиқ маблағ ажратилди.

Йиғилишда жамғарманинг Тош- 
кент шаҳар бўлими раиси Жамо- 
лиддин Шоҳакимов ўтган йилдаги

фаолият якунлари ҳақида маълумот 
берар экан, маҳаллаларда меъёрий- 
ҳуқуқий ҳужжатларнинг ижросини 
таъминлаш, «Маҳалла посбони» жа- 
моат тузилмалари ва маслаҳатчи- 
лар фаолиятини янада такомиллаш- 
тириш, комиссиялар ишини муво- 
фиқлаштириш, ижро интизомини 
жонлантириш бўйича қатор тадбир- 
лар ўтказилганини эътироф этди.

Келгусида маҳаллаларда янги 
иш ўринлари яратиш, касаначилик, 
тадбиркорлик фаолиятини кенгай- 
тириш, йиғинлар қошида тўгарак- 
лар ташкил этиш, бу борада наму- 
на кўрсатаётган йиғинлар тажриба- 
ларини оммалаштириш масалала- 
ри ҳам қатнашчилар эътиборидан 
четда қолмади.

Раҳим ШЕРҚУЛОВ, 
“ МаЬаПа” мухбири.

★ ★ ★
“ Маҳалла” жамғармаси Сир- 

дарё вилоят бўлими мутасаддила- 
ри ҳам ўтган йилги фаолият якун- 
ларини чиғириқдан ўтказишди. 
Вилоятда маънавий-маърифий, 
тарбиявий тадбирларни ўтказиш- 
га алоҳида урғу берилиб, 137 мар- 
та давра суҳбатлари, семинар ва 
тарғибот тадбирлари ўтказилди. 
Хусусан, ёшлар ҳамда хотин-қиз- 
лар .Ўйтаси^аги та^ирлар^а^ср- 
гу1арали,д9у/1лардан,;ф^ид^л^ш; 
борасида ишлаб чиқилган режа 
ташвиқот ишлари таъсирчанлиги- 
ни янада оширди.

Жамғарманинг вилоят бўлими 
раиси Шавқиддин Мирзаев қайд эт- 
ганидек, 2009 йилги умумхалқ хай- 
рия ҳашарларида аҳоли уюшқоқлик 
билан иштирок этди. Бундай тад- 
бирлар муносабати билан Меҳри- 
бонлик, Саховат ва Мурувват уйла- 
рига 7 миллион 300 минг сўм эва- 
зига “Маҳалла муруввати” МЧЖ то- 
монидан тикилган кийим-кечаклар 
ҳадя қилинди.

Тошпўлат ҲАЙИТБОЕВ, 
“ МаЬаМа” мухбири.

★ ★ ★
“Қишлоқ тараққиёти ва фаро- 

вонлиги йили” Давлат дастурига 
кўра “Маҳалла” жамғармасининг 
Фарғона вилояти бўлими ва бўлин- 
малари ҳисобидан кам таъминлан- 
ган оила аъзоларидан 3 минг 632 
нафари Самарқанд, Бухоро, Хива 
ва Тошкент каби қадимий шаҳар- 
ларга саёҳатга юборилди. Вилоят 
бўйича касб-ҳунар коллежлари би- 
тирувчилари ва вақтинчалик иш 
билан банд бўлмаган, қуролли куч- 
лар сафидан бўшатилган ёшлар- 
дан 2 минг 172 нафарини иш би- 
лан таъминлашда, 6 минг 650 на- 
фар фуқарони касаначилик фао- 
лияти билан банд этишда жамғ- 
арма ўз ҳиссасини қўшди.

Фуқароларнинг ўзини ўзи бош- 
қариш органлари, йиғин мутасад- 
дилари, ёшлар ўртасида ўтказиб 
келинаётган ўнлаб кўрик-танлов ва 
мусобақалар вилоятда оммавий ра- 
вишда ташкил этилди. “Фуқаролар 
йиғинларининг энг намунали диний 
маърифат ва маънавий-ахлоқий тар- 
бия масалалари бўйича маслаҳат- 
чиси”, “Энг намунали Яраштириш 
комиссияси” кўрик-танловлари, 
“Футболимиз келажаги” ва “Маҳал- 
ламиз паҳлавонлари” мусобақалари 
бунга мисолдир.

Азамат МАҲМУДОВ, 
“ МаЬаМа” мухбири.

КЕНГ КЎЛАМЛИ ижтимоий ҳимоя
БЕЛГИЛАНГАН вазифаларнинг устувор йўналишига айланган

ДОЛЗАРБ МАСАЛА МУҲОКАМАСИ
ЯҚИНДА Навоий вилояти ҳоким- 

лигида одам савдосига қарши ку- 
рашиш бўйича 2009 йилда амалга 
оширилган ишлар, 2010 йилда ба- 
жарилиши лозим бўлган устувор 
вазифаларга бағишланган кенгай- 
тирилган йиғилиш ўтказилди. Унда 
одам савдосига қарши курашиш 
ҳамда ҳокимлик ҳузуридаги вояга 
етмаганлар бўйича комиссиялар 
раислари, ҳуқуқ-тартибот идорала- 
ри вакиллари иштирок этишди.

— Ушбу жирканч иллатга чек

қўйиш бугуннинг энг муҳим маса- 
лаларидан биридир, — деди тад- 
бирда сўзга чиққан вилоят ҳоки- 
ми Э.Турдимов. — Шу боис, ушбу 
эзгу мақсад йўлида ҳуқуқни муҳо- 
фаза қилувчи идоралар, қатор ко- 
миссиялар билан мустаҳкам алоқа 
йўлга қўйилиб, жойларда тарғи- 
бот-ташвиқот ишлари олиб бори- 
лаётир. Ҳамкорликдаги саъй- 
ҳаракатлар ўз натижасини бера- 
ди, албатта.

Дилбар РАЗЗОҚОВА

Н авоий вилояти Қизилтепа 
тумани ҳудудида 8 та 
қишлоқ, 47 та маҳалла фу- 
қаролар йиғини фаолият 
кўрсатмоқда. Уларда иш 

олиб бораётган раисларнинг 90 
фоизи олий маълумотли.

Гапни факт ва рақамларни кел- 
тиришдан бошлаганимнинг боиси 
бор. Бугунги кунга келиб, «Маҳал- 
ла» жамғармаси туман бўлинмаси- 
нинг кўмаги билан фуқаролар йи- 
ғинлари бир қатор ютуқларни қўлга 
киритаётир. Хусусан, ўтган 2009 
йилда республика ва вилоят миқё- 
сидаги кўрик-танловларда тумани- 
миздан иштирок этган йиғинлар ва 
уларнинг мутасаддилари олдинги 
ўринларни қўлга киритди. Айниқ- 
са, «Энг яхши маҳалла», «Энг му- 
рувватли қўшни» «Энг ибратли хо- 
тин-қизлар комиссияси», «Фуқаро- 
лар йиғинининг энг намунали ди- 
ний маърифат ва маънавий-ахло- 
қий тарбия масалалари бўйича 
маслаҳатчиси» кўрик-танловларида 
фаоллик кўрсатишди. “Тошмачит” 
маҳалласи ёшлари «Маҳаллам та- 
рихини ўрганаман» кўрик-танлови- 
нинг республика босқичида ишти- 
рок этиб, яхши натижага эришди.

Бўлинма Президентимиз Фармон- 
лари, Вазирлар Маҳкамасининг 
қарорлари, фаолиятимизга доир 
ҳуқуқий-меъёрий ҳужжатлар, «Маҳал- 
ла» жамғармаси республика бош- 
қарувининг ўтган йилги режаси ҳамда 
туман ҳокимлигининг қарорлари та- 
лабидан келиб чиққан ҳолда, 2009 
йил учун махсус иш режасини иш- 
лаб чиққан эди. Режада қишлоқ жой- 
ларни янада ривожлантириш, янги ва 
замонавий уй-жой қуриш истагида 
бўлганларга кўмак бериш, эҳтиёж- 
мандларни қўллаб-қувватлаш, 
ёшлар камолотига алоҳида эъти- 
бор қаратиш устувор вазифалар 
сифатида қайд этилганди.

Шу асосда ўтган йил бошидаёқ 
тумандаги фуқаролар йиғинлари- 
нинг моддий-техника базасини мус- 
таҳкамлаш мақсадида туман ҳоким- 
лиги, ҳомийлар ҳамда «Маҳалла» 
жамғармаси томонидан 37 та йи- 
ғинга компьютер жамланмалари 
ҳадя қилинди. Айни пайтда мавжуд 
55 та йиғин идораси ҳам компью- 
тер техникаларига эга. Бундан та- 
шқари, жамғарманинг кўмаги би- 
лан барча йиғинлардаги компью- 
терларга қонун, фармон, қарор ва 
бошқа ҳуқуқий-меъёрий ҳужжатлар-

нинг электрон жамланмаси (дастур) 
жойлаштирилди.

Айтиш жоизки, ўтган йили иж- 
тимоий ҳимоя ёрдамининг кўлами 
кенг бўлди. Байрамлар, муҳим са- 
налар олдидан ижтимоий кўмакка 
муҳтожларга совғалар, озиқ-овқат 
маҳсулотлари улашилди. Бўлинма 
ҳисобидан 12 та кам таъминланган, 
боқувчисини йўқотган оилага бир 
бошдан қорамол ҳадя қилинди. 
Жисмоний имконияти чекланган- 
лардан 13 нафарига ногиронлик 
аравачалари олиб берилди. Яна 28 
та кам таъминланган, боқувчисини 
йўқотган, кўп болали оилага 2 мил- 
лион 300 минг сўмлик моддий 
ёрдам кўрсатилди. Бу режада бел- 
гиланган вазифалар ортиғи билан 
бажарилганини кўрсатади.

Ҳозирги пайтда Қизилтепа ту- 
манидаги ёшлар ижодиёт маркази- 
да турли йўналишлар бўйича жами 
66 та тўгарак фаолият юритади.

1 Ул 6 рША* к кй1 йМЖ- '-нйфардан^зиёд
г ёШЙ^р )кая8  Г'ҚИлЛМгйЙГ>>7-СОНЛй' ‘ б о - 
лалар ва ўсмирлар спорт мактаби- 
да спортнинг турли йўналишлари 
бўйича 97 та гуруҳ мавжуд бўлиб, 
уларда 1347 нафар ўсмир машғу- 
лот олиб боришаётир.

Боқувчисиз қолган болаларни 
тарбиялаш мақсадида 2005 йилда 
ташкил қилинган Муҳаммад Мўми- 
нов номидаги оилавий меҳрибон- 
лик уйида 4 нафар бола, 36-сонли 
С.Паноҳ ўғли номидаги махсус-мак- 
таб интернатида 140 нафар ўқувчи 
таълим-тарбия олмоқда.

Туман ҳокимлиги ёрдамида 
ёшлар ижодиёт маркази ҳамда 36- 
сонли махсус мактаб-интернатда 
тикувчилик тўгараги очиш учун 5 
тадан тикиш машинаси ҳамда 
спорт инвентарлари сотиб олишга 
жами 6 миллион сўмдан ортиқ маб- 
лағ ажратилди. Меҳрибонлик уйи 
тарбияланувчияарига компьютер 
жамланм^си ҳадя қилинди.

Аҳолининг репродуктив сало- 
матлиги ва тиббий маданиятини 
ошириш, қ^индош лар ўртасида 
ва вояга етмасдан қайд этилган, 
қонун асосида амалга оширилма- 
ган никоҳни тақиқлаш, оналар ва 
болалар саломатлигини мустаҳ- 
камлаш мақсадида ФҲДЁ, туман 
тиббиёт бирлашмаси, хотин-қиз- 
лар қўмитаси, туман имом-хатиби, 
«Бўстон», «Қизилтепа тонги» газе- 
таси таҳририяти ҳамкорлигида 
режа ишлаб чиқдик. Режа асоси-

да «Қариндошлар ўртасидаги ни- 
коҳнинг салбий оқибатлари», 
«Ота-она соғлом фарзанд туғили- 
шига масъул», «Оила саломатли- 
ги», «Ногирон болалар туғилиши- 
нинг олдини олишда барча масъ- 
ул», «Шаъриятда никоҳ ва никоҳга 
муносабат», «Оилада эр-хотиннинг 
шахсий ҳуқуқ ва мажбуриятлари» 
каби мавзуларда ўнлаб учрашув ва 
давра суҳбатлари ўтказилди.

Жорий йилда ҳам бу каби маъ- 
навий-маърифий тадбирларни мун- 
тазам ўтказиб боришни, жамғарма 
фаолиятининг асосий йўналишла- 
ридан келиб чиққан ҳолда, ёш ав- 
лод камолоти йўлида меҳнат қилиш- 
ни, кам таъминланган, боқувчисини 
йўқотган оилаларга, қариялар ва 
ногиронларга моддий-маънавий 
ёрдамлар кўрсатишни мақсад қил- 
ганмиз. Ўйлайманки, соҳамизнинг 
етук мутахассислари, масъул ходим- 
лар, оқсоқол ва йиғинларнинг бо- 
шқа мутасаддилари кўмагида амал- 
га ошириладиган хайрли ишлари- 
миз бесамар кетмайди.

С.ЖЎРАЕВ, 
«Маҳалла» жамғармасининг 

Қизилтепа тумани бўлинмаси
раиси.

ТУН ХОТИРЖАМ, КУНЛАР ФАЙЗЛИ ЎТАДИ
— Маҳаллада посбон бўлиб иш- 

лаётганингизга қанча вақт бўлди?
— сўраймиз ундан.

— 14 йил.
— Тажрибангиз катта экан-а?
— Изқувар бўлай дедим-да, — 

ҳазиллашади у, сўнг жиддий тор- 
тиб давом этади. — Маҳаллада иш- 
лаб халқнинг меҳрини, инсонийлик 
туйғуларини чуқур ҳис қилдим. Ав- 
валлари, давлат корхоналарида 
ишлаб, эрта чиқиб кетиб, кеч қай- 
тардик. Мана, энди эрта-ю кеч ма- 
ҳалла аҳли, фаоллари орасидаман. 
Тўғрисини айтсам, 
қадр-қиммату, меҳр- 
оқибатни шу ерда, 
маҳалладан ўрган- 
дим. Одамлар мени 
ўзининг қариндоши- 
дай қабул қилади.
Йигит-қизлар эса 
ўзимнинг фарзандпа- 
римдек кўзимга 
иссиқ кўринади.

Маҳалла посбони 
билан суҳбатимиз 
шундай бошланди.
Унинг маҳаллада ҳур- 
мати баландлигини 
эшитган бўлсам-да, 
сўрадим:

— Сизни маҳалла- 
дагилар, каттаю ки- 
чик яхши танийди- 
ми?

— Буни уларнинг ўзларидан 
сўраганингиз маъқул.

Посбоннинг ишонганича бор. 
Уни маҳалла аҳлининг 7 ёшидан 70 
ёшигача барча яхши танийди, ҳур- 
мат қилади. Исмини айтиб чақир- 
майди, оддийгина «Посбон тоға», 
дейишади.

— Ҳатто ўзим ҳам исмимни уну- 
тиб юборай деяпман, — кулади Ра- 
сул ака.

— Э, Посбон тоғага гап йўқ, — 
дейди кўчабоши йигитлардан Маҳ- 
муд Раҳмонов. — Ушлаган жойини 
осонликча қўйиб юбормайди. Би- 
рор жойда бир ножўя қилмиш со- 
дир этилган бўлса, ички ишлар 
бўлимига хабар беришга ҳожат йўқ,

Мақзллада ишлаб 
халқнинг мехрини, 

инсонийлик туйгула- 
рини чукур ҲИС К>1Л- 

дим. Авваллари, дав- 
лат корхоналарида 
ишлаб, эрта чиқиб 

кетиб, кеч қайтардик. 
Мана, энди эрта-ю кеч 
маҳалла аҳпи, фаол- 

лари орасидаман. 
Тўғрисини айтсам, 

қадр-қиммату, мехр- 
оқибатни шу ерда, 

маҳалладан ўргандим.

Посбон тоғанинг ўзи эплайди. 
Ҳатто икки-уч марта ўғирлик иши- 
ни ўзи очган. Унинг саъй-ҳаракати 
билан жанжаллар, келишмовчилик- 
лар сони ҳам камайди.

— Сир бўлмаса, ўғирлик ишини 
қандай очгансиз? — қизиқиб сўрай- 
ман Расул акадан.

— Мактаб ўқувчилари, болалар 
ёрдам беришади, десам ишонасиз- 
ми? Улар жуда сергак, қизиқувчан. 
Тўғрисини айтсам, болалар билан 
ошна бўлиб олганман.

Дарҳақиқат, Расул Жумаев ма- 
ҳалладаги ҳар бир 
болани ўз фарзанди- 
дай яхши кўради. 
Байраму сайилларда 
уларга ширинликлар 
улашади.

— Бола кўрганини, 
ростини айтади. Тил 
топишсангиз, бас. 
Кейинги 3 йил ичида
5 та ўғирлик содир 
этилган бўлса, ҳамма- 
си болалар кўмагида 
фош қилинди. Бир ке- 
чада 30 та кўйни ўғир- 
лаб кетишса, денг. 
Қўйларнинг эгаси ган- 
гиб қолди. Ахир, не 
умидлар билан қўй бо- 
қиб, кўпайтирсаю, ҳам- 
масини бир оқшомда 
бой бериб қўйса. 

Ўғирлик содир бўлган жойни яхши- 
лаб ўрганиб чикдик. Сўраб-суриштир- 
дик. Ёрдамчиларимни, яъни болалар- 
ни секин гапга солдим. Кимнинг уй- 
ида мол бор, ким қўй боқади. Бир 
бола қўшниларининг қўйи жуда 
кўплигини айтиб қолди. У айтган 
оилани яхши билардим, қўйи йўқ 
эди. Секин кузатдим. Шубҳам тўғри 
чикди. Ўғирланган қўйлар ўзимиз- 
нинг маҳалламиздан топилди ва эга- 
сига қайтарилди. Қолган ишлар би- 
лан ички ишлар бўлими ходимлари 
шуғулланишди.

Қарши шаҳридаги «Отчопар» 
маҳалласи посбони Расул Жумаев 
ўз ишига масъулият билан ёнда- 
шиши, тиниб-тинчимаслиги туфай-

ли бугунги кунда бу ҳудудда ўзига 
хос тартиб-қоида, ўзаро ҳурмат- 
эътибор' тотувлик барқарор. Тинч- 
лик-осойишталикни таъминлаш 
учун ҳар бир кўчага кўнгилли пос- 
бонлар тайинланган. Жами 26 та 
кўчада 13 нафар посбон хизмат 
кўрсатмоқда. Улар маҳаллага ким- 
лар келиб-кетяпти, қаерда нотинч- 
лик юз беряпти, ёшлар нима би- 
лан машғул — ҳаммасидан бохабар 
бўлиб туришади. Тўй ёки маросим- 
ларда меҳмонларга, ёшларга кўз- 
қулоқ бўлиш, ичкилик сабаб жан- 
жал келиб чиқмаслигининг олдини 
олиш уларнинг асосий вазифала- 
ри. Посбонлар ҳар ҳафтада маҳал- 
ла идорасига йиғилиб, маслаҳат- 
лашиб олишади. Бирор муаммо ту- 
ғилса, биргаликда ҳал қилишади.

— Маҳалламиз ҳудудининг кат- 
талиги ва аҳолисининг кўплиги жи- 
ҳатидан шаҳардаги йирик маҳал- 
лалардан ҳисобланади, — дейди 
Расул Жумаев. — Етти мингдан 
ортиқ аҳоли истиқомат қилади. 
Уларнинг бошини қовуштириш 
осон эмас. Посбонларимиз фи- 
дойи. Ҳар бир оила билан муло- 
қотда бўлишади. Агар яхши оила- 
ларнинг фарзандлари сал ноқобил- 
роқ болалар билан қўшилиб қолса 
ёки ножўя ҳаракат қилса, дарҳол 
ота-онаси огоҳлантирилади ва на- 
зоратга олинади.

Тўғри, бошида айрим ота- 
оналар бу чоралардан оғринган- 
дай бўлишди. Бугун уларнинг 
ўзлари Расул акадан фарзандла- 
рига кўз-қулоқ бўлишни, илти- 
мос қилишади.

— Яширмайман, гоҳ-гоҳида ма- 
ҳалламизда оилавий низолар ҳам 
учраб туради. Элчилик-да. Мавжуд 
муаммолар, турли низоларни йи- 
ғинимиз раиси, оқсоқоллар, мас- 
лаҳатчи ва комиссия аъзолари 
ёрдамида ҳал этишга ҳаракат 
қиламиз.

Маҳалла посбонининг ташаббу- 
си билан мактаб маъмурияти, 
Қарши шаҳар ички ишлар бўлин- 
маси вояга етмаганлар билан иш- 
лаш бўлими билан ҳамкорликда

ўқувчи-ёшлар ўртасида тез-тез уч- 
рашувлар ташкил этилади. Унда 
ҳуқуқни муҳофаза қилувчи органлар 
ходимлари таклиф этилиб, жино- 
ятчилик ва ҳуқуқбузарликнинг, тур- 
ли ёт ғоялар, гиёҳвандлик, ички- 
ликбозликнинг зарарли оқибатла- 
ри ҳақида тушунтириш ишлари 
олиб борилади.

Маҳалла оқсоқоли ва посбон- 
нинг ёрдами билан уч нафар суд- 
ланган фуқаро турли корхоналар- 
га ишга жойлаштирилди. Яна икки 
нафарига эса савдо-сотиқ билан 
шуғулланиши учун бозордан жой 
олиб берилди. Маҳалла ҳудудига 
яқин фермер хўжаликлари билан 
шартнома тузилиб, бир неча хо- 
тин-қиз ва ўсмирлар ҳам иш би- 
лан таъминланди. Бундан ташқари, 
маҳалланинг ободлиги, тозалиги, 
кўркамлиги учун ҳам маҳалла пос- 
бонлари масъул. Йўл бўйлаб бо- 
раверсангиз кўм-кўк дарахтзору 
гулзорга кўзингиз тушади. “Булар- 
нинг ҳар бирини кўз қорачиғимиз- 
дай асраб келамиз” , дейди Расул 
Жумаев.

Дарҳақиқат, Расул аканинг иш 
соати чегараланмаган. Куннинг 
қайси вақти бўлмасин, уни маҳал- 
ладан топасиз. Ҳатто тун ярмида 
ҳам маҳалла посбонини кўчада уч- 
ратасиз. “Уйқум қочганда маҳалла- 
ни бир айланиб чиқсам, хотиржам 
тортаман”, дейди у.

Маҳалла посбони Расул Жумаев
2008 йилда Ўзбекистон Республи- 
каси Президентининг Фармонига 
биноан “Шуҳрат” медали билан му- 
кофотланди.

— Бу эътибордан бошим кўкка 
етди, — дейди Р. Жумаев. — Кам- 
тарин хизматим шунчалар юксак 
баҳоланганидан беҳад миннатдор- 
ман. Мен юртимдан, элимдан қарз- 
дорман.

Ана шундай фидойи, сергак Пос- 
бон тоғалари борлигидан «Отчо- 
пар» маҳалласи аҳлининг кўнгли тўқ, 
тунлари хотиржам, кунлари файз- 
ли ўтмоқда.

Санобар БОЙМУРОДОВА, 
«МаНаНа» мухбири.



ИШ БИЛГАНГА БАЛЛИ!

Саҳифани “ МаНаНа” газетасининг Самарқанд вилояти бўйича мухбири Ўктам ҚУРБОНОВ тайёрлади.

—  ФАОЛИЯТДАГИ ФАОЛЛАРИМИЗ

ЭЗГУ НИЯТЛИ ОДАМ
КАТТАҚЎРҒОН тумани кўчала- 

ридаги озодалик, йўлнинг икки 
ёнидаги дов-дарахтларнинг куз- 
да, баҳорда шакл 
берилиб, оқланиши, 
эрта тонгданоқ хо- 
надонлар олди супу- 
риб қўйилганини 
кўрган кишининг 
кайфияти кўтарила- 
ди. Айниқса, маҳал- 
ла аҳлининг аҳилли- 
гини айтмайсизми.
Тўй ва маъракалар 
борми, ҳашарми, 
улар бир ота-она- 
нинг фарзандлари- 
дек бирдам. Нар- 
зулла Тоғаев номи- 
даги маҳалланинг 
обод гўшага айлан- 
ганини маҳалла 
аҳли, йиғин раиси 
Файзулла Халилов- 
нинг фаолияти билан боғлаша- 
ди.

— Дарвоқе, Файзулла Хали- 
ловнинг раис этиб сайланганига 
тўрт йил бўлди. Бундан бир неча 
йил бурун маҳалла кўчаларида 
чиқинди уюмлари икки-уч кунлаб 
олинмай ётарди. Ўтказилаётган 
тадбирларда ҳам уюшқоқлик се- 
зилмасди. Файзулла маҳаллага 
раис этиб сайлангач, аҳоли ўрта- 
сидаги аҳиллик, меҳр-оқибат 
янада мустаҳкамланди, — дейди 
маҳалла раиси Нурмуҳаммад ота.

Маҳаллада 2180 нафар аҳоли 
истиқомат қилади. Қайси оила 
бошлиғи қаерда ишлашию, бола- 
лари қайси мактабда ўқишини 
Файзулла Халилов яхши билади. 
Айниқса, маҳалладошларининг 
тинчлиги, хотиржамлигини ўйлаб, 
маҳаллага келиб-кетаётган ҳар 
бир кишининг оёқ олишидан ха- 
бардор бўлишга ҳаракат қилади.

— Файзулла Халилов қизиқув- 
чан, янгиликка интилувчан инсон, 
— дейди маҳалла хотин-қизлар 
кенгашининг раиси Раъно Абду- 
воҳидова. — У фаолиятини бош- 
лагандаёқ маҳалламиз идораси- 
дан кўнгли тўлмаган эди. Чунки,

кўпчилик тор хонада қисилиб 
ишлардик. Раиснинг саъй-ҳара- 
кати билан алоҳида жой ажрати- 

либ, фуқаролар йи- 
ғинлари ходимлари 
учун етарлича ша- 
роит яратилди.

Дарҳақиқат, иш- 
нинг ривожи раҳ- 
барнинг ишбилар- 
монлиги ва талаб- 
чанлигига боғлиқ. 
Раис Файзулла Ха- 
лиловнинг елиб- 
югуришлари боис, 
маҳалла идораси 
ҳашар йўли билан 
бунёд этилди. Маъ- 
навият ва маърифат 
бурчаги, дам олиш 
хоналари ташкил 
этилди. Икки юздан 
ортиқ бадиий ва 
сиёсий китоблар 

келтирилди. Уруш ва меҳнат фах- 
рийларининг босиб ўтган ҳаёт 
йўллари ёритилган фотосурат- 
лар бурчаги, «Фахрийлар-фахри- 
миз», «Ёшлар—келажагимиз», 
«Мактаб ва маҳалла ҳамкорлиги» 
мавзуларида фотоальбомлар 
тайёрланди. Эндиликда маҳалла- 
миз қўмитасига келган кишининг 
баҳридили очилади.

— Раъно опанинг гапида жон 
бор, — дейди унинг фикрини маъ- 
қуллаб маҳалла посбони Насрид- 
дин Тошматов. — Раисимиз, 
ҳақиқатан ҳам, тиниб-тинчимайди, 
бизни ҳам бекор ўтиргани қўймай- 
ди. Кам таъминланган, ногиронлар 
ёки фахрийларимиздан бирорта- 
си бетоб бўлиб қолса, маҳалла фа- 
оллари хабар олиб келади.'

Ҳа, эзгу ният шайдоси Фай- 
зулла Халилов ҳақида кўпчилик 
ана шундай илиқ ва самимий 
сўзларни айтади. Файзулла эса 
ҳамиша ўз иши билан банд. Биз 
Нарзулла Тоғаев номидаги ма- 
ҳаллада бўлиб, Файзулланинг 
кўпнинг мушкулини осон қилиш- 
дан роҳатланишига яна бир кар- 
ра амин бўлдик.

Асқар ЖАЛИЛОВ

Қайси оила бошлиғи 
қаерда ишлашию, 
болалари қайси 

мактабда ўқишини 
Файзулла Халилов 

яхши билади. Айниқ- 
<£а, маҳалладошлари- 
нингтинчлиги, хотир- 

жамлигини ўйлаб, 
мақаллага келиб- 
кетаётган ҳар бир 

кишининг оёқ олиши- 
дан хабардор бўлиш- 

га ҳаракат қилади.

ҚИШЛОКДА ХДМ ШАХДРДАГИДЕК

биялаган фарзандлари ҳам тадбир- 
корлик билан машғул. Хусусан, 
қизи Юлдуз Жўраева раҳбарлиги- 
даги «Юлдуз» фирмасида қирқ на- 
фарга яқин хотин-қиз меҳнат қил- 
моқда. Бу ерда яшаб-ишлаш им- 
конияти бўлгани сабаб, узоқ туман- 
лардан ҳам ишчилар келишади.

— Мен ўзим севган касб билан 
шуғулланяпман, — дейди челаклик 
касаначи Дилноза Отамуродова. — 
Баъзи юмушларни уйимда бажара 
олишим биз аёлларга жуда қулай. 
Энг муҳими, меҳнат дафтарчалари- 
миз юритилмоқда, демак, нафақа- 
га чиққанимизда ижтимоий ҳимоя- 
миз таъминланади.

Ҳам тадбиркор, ҳам маҳалла ра- 
иси Омина опа маҳалла идораси би- 
носининг қурилишига бош-қош 
бўлди. Бино қурилишига ҳомий таш- 
килотлар қаторида Омина опа ва 
фарзандлари раҳбарлигидаги кор- 
хоналар томонидан ҳам моддий 
ёрдам кўрсатилди. Замонавий 
лойиҳа асосида бунёд этилган маж- 
муада барча қулайликлар мавжуд. 
Айниқса, маънавият хонаси, ҳаша- 
матли мажлислар зали ўзгача услуб- 
да барпо этилган. Коммунал тўлов- 
ларнинг ўз вақтида тўланишини на- 
зорат қилиш мақсадида маҳаллада 
«Мини банк» хизмати йўлга қўйил- 
ди. Жорий йилдан бошлаб тўлов- 
лар маҳалланинг ўзида амалга оши- 
рилади. Бундан ташқари, новвойхо- 
на, гўзаллик салони, тикувчилик цехи 
қурилиб ишга туширилган.

Хуллас, оилада оқила она, ма- 
ҳаллада элбоши, замонавий тад- 
биркор, жамиятнинг фаол аъзоси 
Омина Мамадалиеванинг ҳаёти ва 
фаолияти кўпчиликка ибрат.

----- МУРУВВАТ

МЕҲР КЎРГИЗ, МЕҲР ТОП
ИНСОН қадри — азиз. Қисмат 

тақозоси билан у ҳар қандай дард- 
га чалинган бўлса ҳам, эъзозу ҳур- 
матга муносибдир. Буни Самарқ- 
анд туманидаги имконияти чеклан- 
ган шахслар учун ихтисослашти- 
рилган касб-ҳунар коллежимиз жа- 
моаси янада теранроқ ҳис этиша- 
ди. Сабаби, илм даргоҳимизда 
сабоқ олиб, касб-ҳунар ўрганаёт- 
ган 205 нафар болажоннинг ҳар 
бири тўрт мучаси соғлом одам- 
ларнинг ёрдамига, мададига муҳ- 
тож. Биз улар билан куну тун бир- 
гамиз.

Ўзбекистон — болажон мамла- 
кат. Бу юртда туғилиб ўсаётган ҳар 
бир гўдак меҳр оғушида, чексиз 
ғамхўрликлар қуршовида. Колле- 
жимизга Самарқанд вилоятидан 
ташқари Жиззах, Навоий, Бухоро, 
Қашқадарё вилоятларидан ҳам им- 
конияти чекланган, яъни саломат- 
лигида нуқсони бор болалар 
йўлланма билан келишади. Икки 
йил давомида шу ерда яшаб, 
сабоқ олишади, бухгалтерия ҳисо- 
би, дурадгорлик ва паркет ишла- 
ри, радио ва телеаппаратуралар- 
ни таъмирлаш, пойафзал ва га- 
лантерия ишлаб чиқариш, тикув- 
чилик сингари йўналишлар бўйи- 
ча касб эгаллашади. Замонавий 
ётоқхона, ошхона талабаларимиз 
ихтиёрида. Ўнга яқин тўгараклар 
фаолият юритмоқда.

Жамоамиз бой фондга эга 
бўлган ахборот ресурс марказига 
интернет тармоғига ва ўз веб-сай- 
тига эга. Ўқув жараёнида амалий 
машғулотларга кўпроқ эътибор 
қаратилади. Бу борада бизга бир 
қатор корхоналар, жумладан «Зан- 
гори экран», «Мароқанд мебел», 
«Стеклопластик», туман маиший 
хизмат кўрсатиш жамияти яқиндан 
ёрдам бериб келмоқда. Касбий 
амалий машғулотлар пайтида ҳам 
болаларимиз устозлар меҳрибон- 
лигини ҳис этиб туришади. Мала- 
кали устозлардан касб сирларини 
ўрганаётган ўқувчиларимиз ораси- 
дан эпли ҳунармандлар етишиб чиқ- 
моқда. Қашқадарёлик қизимиз Гул- 
ноза Чориева тикувчиликда, наво- 
ийлик ўғлимиз Ҳаётжон Отамуро- 
дов телерадио созлашда гуруҳдош- 
ларйга ибрат бўлишмоқда. ЯНа 
қашқадарёлик Ўлмас Жуманазаров, 
Карим Назаровнинг қўлидан чиқа- 
ётган пойафзаллар бежиримлиги 
билан ҳавасингизни келтиради.

Бизда болаларнинг қизиқишла- 
рини ҳисобга олиб, янги-янги 
йўналишларда касб-ҳунар ўргатиш 
имкониятлари мавжуд. Масалан, 
керамикага бадиий ишлов бериш, 
ганчкорлик, ёғоч ўймакорлиги, му- 
сиқа асбоблари ясаш, таъмирлаш 
сингари касб-ҳунарлар шулар жум- 
ласидан. Коллежимиз ёнида бос- 
махона қурилмоқда. Бу ҳам биз- 
нинг омадимиз. Эртага босмахо- 
на ишига қизиқувчи болаларимиз- 
нинг нашр ишларини ўрганишла- 
ри учун қулай имконият яратила- 
ди.

Мен бир нарсани алоҳида эъти- 
роф этишни истар эдим. Ўқувчи 
болаларимиз, Юқорида айтиб 
ўтганимиздек, қатор корхоналар- 
нинг, меҳридарё юртдошларимиз- 
нинг мададларини ҳамиша сезиб 
туришибди. Коллежимиз Даштаки- 
боло қишлоқ фуқаролар йиғини 
ҳудудидаги Гулобод маҳалласида 
жойлашган. Қишлоқ фуқаролар 
йиғини таркибида яна 16 та ма- 
ҳалла мавжуд. Уларнинг барчаси 
байрамларда, хайрия тадбирлари- 
да бизни йўқлаб туришади. Турли 
кечалар ташкил этишимизда ама- 
лий кўмак беришади. Пишиқчилик 
пайтларида-ку қўяверасиз. Атро- 
фимиз мевазор боғлар билан бур- 
канган. Сархил ноз-неъматлар да- 
стурхонимиздан аримайди. Бунинг 
учун ҳар қанча миннатдор бўлсак 
арзийди.

Гулнора МУҲАММАДИЕВА, 
'Самарқанд туманидаги имконияти

чекланган 
шахслар учун 

ихтисослаштирилган касб-хунар 
коллежи директори.

ТУРМУШ тарзига эга хонадонларнинг ортиб боришида ўтказилаётган кўрик- 
танловларнинг ўрни бекиёс

тган йилни Қишлоқ тараққи- 
ёти ва фаровонлиги йили 
деб номлангани ҳамда бу бо- 
рада Давлат дастурининг 
қабул қилиниб, ҳаётга тадбиқ 

этилгани жамиятимиз равнақида 
муҳим аҳамият касб этди. Натижа- 
да энг чекка қишлоқ- 
лар ҳам замонавий 
қиёфа касб этмокда.

Давлат дастури 
доирасида бир қатор 
тадбирларни амалга 
оширишни режалаш- 
тириб олган эдик.
Дастлаб ишни йили- 
мизнинг номланиши 
моҳиятини, Давлат 
дастурининг аҳамия- 
тини аҳолига батаф- 
сил етказишдан бош- 
ладик. Маҳаллалар 
фаоллари ўз навба- 
тида, хонадонлар 
аъзолари билан жон- 
ли мулоқотлар олиб 
боришди. Натижада 
ёшу кекса йил масъ- 
улиятини тўғри англаб, таклифла- 
рини билдира бошлашди. Кўпчи- 
ликнинг истаги асосида танловлар 
ўтказиладиган бўлди. «Энг намуна- 
ли маҳалла» кўрик-танлови ана шун- 
дай беллашувлардан бири эди.

Ушбу кўрик-танлов маҳаллалар 
ўртасида катта қизиқиш уйғотди. 
Ҳар бир маҳалла ўз фаолиятини, 
ободончилик ишларини, спортга, 
маданиятга, тиббий саводхонликка 
эътиборини қайта кўриб чикди. Гу- 
зарлар ободонлашиб, файзу таро- 
ват касб этди. Талабчан ҳайъат Са- 
марқанд туманидаги “Сафеди” ма- 
ҳалласини вилоятдаги энг намуна- 
ли маҳалла, деб топди. Танлов бу 
билан якунлангани йўқ. Маҳаллалар- 
даги қизиқиш ҳисобга олиниб, йил 
якунида иккинчи бор беллашув ўтка- 
зилди. Бу гал Булунғур туманидаги

Гувохи бўлдикки, узоқ 
қишлокда бўлса қам 

шақардагига яқин шароит- 
лар яратиб олган, мадани- 

ятли турмуш тарзини 
жорий этаётган оилалар 

бисёр экак, Томорқаоидан 
унумли фойдаланиб 

келаётган, қар жиҳатдан 
намуна бўлаётган хоиадон- 
ларнинг куплиги қишлоқ- 
ларда қаёт тарзи ижобий 
томонга ўзгараётганидан 

дарак, аслида.

Килдон маҳалласи ана шундай ша- 
рафли эътирофга муяссар бўлди.

«Энг намунали қишлоқ» танлови 
ҳам катта қизиқиш ва баҳс-муноза- 
ралар билан ўтди. Негаки чирой 
очиб, шаҳарча қиёфасини олган ма- 
даниятли қишлоқларимиз талайги- 

на. Географик жойла- 
шуви, табиати, боғу 
роғларга эътибори, 
йўллар равонлиги, 
и м о р а т л а р н и н г  
кўркамлиги, комму- 
нал хизматларидан 
фойдаланиш мадани- 
яти ва бошқа мезон- 
лар ҳисобга олиниб, 
Жомбой туманидаги 
Сарчашма қишлоғи 
энг намунали қишлоқ, 
деб тан олинди.

Жамият ривожи- 
да, қишлоқ билан ша- 
ҳар ўртасидаги тафо- 
вутнинг тобора йўқо- 
либ боришида кўрик- 
танловларнинг ўрни 
беқиёс. Қолаверса, 

халқимизда яхшидан, яхши амал- 
лардан ибрат олиш, комилликка ин- 
тилишдек одат бор. Ҳасад билан 
эмас, ҳавас билан яшашдек эзгу 
ният бор. Бундай олийж&уобликни 
«Энг намунали кўча» танловини 
ўтказганимизда яна бир карра ҳис 
қилдик. Булунғур туманидаги Кап- 
тархона кўчаси энг намунали, орас- 
та кўча, деб топилгач, бу кўча аҳли- 
дан ибрат олувчилар, улардан ўрга- 
нувчилар кўпайди. «Энг намунали 
хонадон» танловида минглаб оила- 
лар иштирок этди. Гувоҳи бўлдик- 
ки, узоқ қишлоқда бўлса ҳам ша- 
ҳардагига яқин шароитлар яратиб 
олган, маданиятли турмуш тарзини 
жорий этаётган оилалар бисёр 
экан. Томорқасидан унумли фойда- 
ланиб келаётган, ҳар жиҳатдан на- 
муна бўлаётган хонадонларнинг

кўплиги қишлоқларда ҳаёт тарзи 
ижобий томонга ўзгараётганидан 
дарак, аслида. Ана шундай хонадон- 
лардан бири Самарқанд туманида- 
ги «Таллибарзу» маҳалласида исти- 
қомат қилаётган Ҳомид ака Абдуна- 
биев оиласидир.

Хомид ака — табиат шайдоси. У 
киши обод хонадонини гулу гулзор- 
ларга буркаган. Боғида сархил ме- 
валар етиштиради. Қишнинг чил- 
ласида ҳам бу хонадон дастурхони- 
дан дарахтдан ҳозир узилгандек тур- 
ли-туман мевалар аримайди. Қиш- 
лоғидаги нуронийлар, хасталар, ўз 
қўли билан етиштирган ноз-неъмат- 
лардан баҳраманд этиб, йўқлаб ту- 
ришни канда қилмайди. Хомид ака- 
нинг яна бир ўзига хос жиҳати хо- 
надонида йил давомида турфа гул- 
лар ўстиришидир. Ташқарида қиш, 
Ҳомид ака хонадонида эса баҳор. 
Чамандек очилиб ётган ранго ранг 
гуллар бўй таратиб туради. Оила 
аъзоларининг интизоми, одоби, 
қишлоқдошларга ҳурмати ушбу хо- 
надонга энг намунали оила, деган 
эътирофни олиб келди.

Яқинда яна бир танловнинг ви- 
лоят босқичига якун ясадик. Бу 

хллЭКОСАНвийкология. валало.матдик , 
халқаро1.\ҳайрияи,,жамоат фонди, 
Ўзбекистон Республикаси Қишлоқ 
ва сув хўжалиги вазирлиги ҳамда 
Ўзбекистон Республикаси «Маҳалла» 
ҳайрия жамғармаси бошқарувининг 
«Обод қилган — обод бўлади» ши- 
ори остида ўтказилган «Энг наму- 
нали қишлоқ ҳовлиси» танловидир. 
Ушбу танловда вилоятнинг Пахтачи 
туманидаги Қарноб ота қишлоғида 
истиқомат қилаётган, Алишер На- 
воий номидаги маҳалла фуқароси 
Анвар Рўзиев ҳовлиси ғолиб, деб 
топилди.

Энди ўзингиз тасаввур қилинг: 
бу қишлоқ чўл ҳудудида жойлаш- 
ган, атроф қир-адирлардан, бепо-

ён яйловлардан иборат. Анварнинг 
ота-боболари ҳам чўпон ўтишган. 
Чўпон таёғини эъзозлаб келаётган 
Анваржон ҳаётга соғлом нигоҳ би- 
лан боқади. Инсон умри мазмунли, 
қадрли, эъзозли бўлиши керак, деб 
ҳисоблайди. Она юртимизнинг ҳар 
қарич ери азиз, уни обод қилиш 
эса фарзандлик бурчимиздир, 
чўлда ҳам чаман яратишимиз, фар- 
зандларимизда туғилиб ўсган зами- 
нига муҳаббат уйғотишимиз, улар- 
да юртпарварлик ҳиссини тарбия- 
лашимиз зарур деб билади. Шу 
боис, қунт-эътибор билан ҳовли- 
жойини обод қилишга эришган. 
Бир оила аъзолари учун қандай ша- 
роитлар яратиш лозим бўлса, бар- 
часини муҳайё этган. Соғлом тур- 
муш тарзи қарор топган бу ҳовлига 
келган киши ниманидир ўрганишга 
ҳаракат қилади. Ҳовлида ҳам, хона- 
дон ичкарисида ҳам шаҳардагидек 
шароитлар муҳайё. Ошхона, ҳам- 
мом, маданий дам олиш хонаси, 
ётоқхона, компьютер билан жиҳоз- 
ланган дарсхона — барча-барчаси 
миллийлик ва замонавийлик билан 
уйғунлашиб кетган. Демак, бундай 
шароитларга эришиш ҳар кимнинг 
ўзига, ҳаё1 га,дизиқк 1ш.ига/|боғл*1 қ 
экан. Пастдарғсхм,.т,умани “Ҳовузак” 
маҳалласидан Алишер Эшназаров, 
Тайлоқ туманидаги «Сочаки поён — 
2» маҳалласидан Мамадали Имомқ- 
улов ҳовлилари ҳам намунали 
қишлоқ ҳовлиси, деб баҳоланди.

Хуллас, ўтказиб келинаётган тур- 
ли кўрик-танловлар, беллашувлар 
маҳаллалар аҳлини уйғоқликка, 
ҳушёрликка, намунали яшашга даъ- 
ват этмокда. Ушбу анъана, албатта, 
жорий «Баркамол авлод» йилида 
ҳам давом эттирилади.

Амриддин МУҲИДДИНОВ, 
«Маҳалла» жамғармасининг

Самарқанд вилоят бўлими раиси 
ўринбосари.

ҲАМ ТАДБИРКОР, ХДМ РАИС
Р еспублика Аёллар кенгаши 

ҳамда Самарқанд вилоят 
«Тадбиркор аёллар уюшма- 
си» аъзоси Омина опа Ма- 
мадалиева «Самарқанд— 

Зингер» корхонасини бошқариб, 
янги иш ўринлари яратишга бара- 
кали ҳисса қўшмоқда. Шу билан 
бирга, унинг «Найман» маҳалла фу- 
қаролар йиғини раиси сифатида 
аҳоли турмуш фаровонлигини таъ- 
минлаш бўйича олиб бораётган иш- 
лари таҳсинга лойиқ.

1947 йили Наманганда таваллуд 
топган бу серғайрат аёл Россияда 
самарқандлик аспирант Турдиали 
Жўраев билан танишади. Улар ўз 
юртига қайтгач, оила қуриб, ибрат- 
ли ҳаёт кечиришди. Айниқса, улар- 
нинг оиладаги ўзаро муносабатла- 
ри, ҳурмат-иззат, меҳр-оқибат ва 
меҳнатсеварлик хислатлари нафа- 
қат фарзандлари, балки кўпчилик- 
ка намуна бўла олди. Фарзандлари 
Алишер, Феруза ва Юлдуз зиёли, 
касб-корли бўлиб вояга етишди.

Омина опа ёшлигиданоқ шижо- 
атли эди. Наманган тиббиёт техни- 
кумида ўқишни бошлаган кезлариёқ 
ётоқхонага тикув машинаси олиб 
келиб, дарслардан бўш пайтлари 
турли либослар фасонини чизиб 
бичар сўнг тикишга киришарди. У 
ўқитувчилик касбини эгаллаган 
бўлса-да, тикувчиликка нисбатан 
меҳри сўнмади.

Мустақилик йилларида тадбир- 
корликка кенг йўл очилгани Омина 
опанинг ниятларини рўёбга чиқариш 
учун имконият эшигини очди. Авва- 
лига у маҳалласи ҳудудида 8-10 ки- 
шилик «Юлдуз» хусусий тикувчилик 
цехини ташкил этди. Ўша йиллари 
Пайариқ туманида «Бизин—труд» 
номи билан иш бошлаган қўшма кор- 
хона касодга учраб, фаолиятини

тўхтатган эди. Ушбу корхонани қайта 
ишга тушириш масъулияти Омина 
опа зиммасига тушди. Тадбиркор 
аёл янги корхонани «Самарқанд-Зин- 
гер», дея номлаб, дарҳол ишга ки- 
ришди. Қисқа муддатда корхона- 
нинг қарзлари қопланиб, фаолияти 
йўлга қўйилди. Шунингдек, кўпгина 
вазирликлар билан шартномалар 
имзоланиб, юздан ошиқ турдаги 
халқ истеъмол моллари ишлаб чи- 
қарила бошланди. Айниқса, Корея, 
Хитой, Бангладеш, Россия, Чехия, 
Голландия, Италия сингари қатор 
мамлакатлар билан алоқа ўрнатил- 
ди. Бу эса халқаро андоза ҳамда та-

лаб даражасидаги сифатли либос- 
ларни тайёрлашда омил бўлди. Кор- 
хона раҳбарининг саъй-ҳаракати би- 
лан «Самарқанд—Зингер»нинг шуҳ- 
рати ортиб борди.

Серғайрат аёл кўпгина кўрик-тан- 
ловларда ҳам юқори ўринларни 
қўлга киритиб келади. Хусусан, 2007 
йили аҳолига сервис хизмати 
кўрсатиш бўйича ўтказилган кўрик- 
танловнинг вилоят босқичида би- 
ринчи, республика босқичида ик- 
кинчи ўринни қўлга киритди. Айни 
пайтда унинг кўпгина шогирдлари 
турли корхоналарда фаолият юрит- 
моқда. У меҳнатсевар қилиб тар-

“ УСТОЗ-ШОГИРД”  АНЪАНАСИ

ФАОЛИЯТГА АЛОҚАДОР 
БЎЛМАГАН МАСАЛА ЙЎҚ

иззах шаҳрининг 592 та 
оила истиқомат қиладиган 
«Ҳамзаобод» маҳалласида- 
ги 22 та кўчага халқ фаро- 
вонлиги йўлида меҳнат 

қилган собиқ маҳалладошларимиз- 
нинг номлари берилган. Йиғин му- 
тасаддилари ва кўча бошлиқлари 
улар номини янада абадийлашти- 
риш мақсадида хотира кечалари 
ҳамда спорт мусобақалари сингари 
тадбирлар ўтказишни йўлга қўйиш- 
ган.

Ҳудуддаги умумтаълим мактабла- 
ри, «Гулчеҳра» болалар боғчаси 
ҳамда ҳуқуқшунослик касб-ҳунар кол- 
лежи жамоалари, айниқса, хотин- 
қизларнинг ҳуқуқий маданиятини 
оширишга қаратилган тадбирларни 
ташкил этишда фаоллик кўрсатиша- 
ётир. Мазкур даргоҳларда хотин- 
қизлар иштирокида давра суҳбатла- 
ри ўтказиш учун махсус хоналар, 
«Унутилмас сиймолар» мавзусида 
кўргазмалар ташкил этилиб, маҳал- 
ла тарихига оид нодир материал- 
лар, ҳуқуқий адабиётлар тўпланган. 
Тадбирларга ҳозирлик кўриш ва 
ўтказиш маҳалла маслаҳатчилари 
зиммасига юклатилган.

«Ҳамзаобод» маҳалласининг диний 
маърифат ва маънавий-ахлоқий тар- 
бия масалапари бўйича маслаҳатчиси 
бўлиб ишлаётганимга яқинда ўн йил 
тўлади. Ўтган давр мобайнида вази- 
фам тақозоси билан кўппаб давра суҳ- 
батлари, учрашувлар ўтказдим. Бу иш- 
ларимизнинг бир қисмини аҳолининг 
ҳуқуқий саводхонлигини оширишга 
қаратилган тадбирлар ташкил этади. 
Атрофимда олий маълумотли, тадбир- 
кор, ташаббускор аёлларнинг кўплиги 
туфайли тадбцрларни кўнгилдагидек 
ўтказишга эришяпмиз. Бунда бизга 
маҳалла оқсоқоли Неъмат Қобилов, 
имом-хатиб Ҳзсан Обидхонов, маҳал- 
ла отинойиси Раҳима Муқимова, про- 
филактика инпектори Фурқат Жаббо- 
ров, 8-мактаб директори Фароғат 
Қобилова, ҳуқуқшунослик коллежи раҳ- 
бари Элдор Шермонов ҳамда фаол- 
лардан Эшқул Усмонқулов, Облоқул 
Иномов, Орзиқул Эшонқулов яқиндан 
ёрдам бериб келишаётир.

Ўтган йил декабрда вилоят ҳоким- 
лигининг ташаббуси билан фидойи- 
лар гуруҳлари тузилди. Ўзини ўзи бо- 
шқариш органлари қошида уларнинг 
бошланғич ташкилотлари таркиб топ- 
ди. Биргина бизнинг маҳалламизда 
65 та ана шундай гуруҳ иш бошлади. 
Ҳар бир гуруҳ 10 та оила учун масъул 
этиб белгиланган. Гуруҳ аъзолари 
аҳолининг турмуш тарзига доир ма- 
сапалар билан шуғулланади, муаммо- 
лар ечимини топишга кўмаклашади, 
айниқса, ёшларнинг ҳуқуқий мадани- 
ятини оширишга алоҳида аҳамият 
қаратади. Шаҳар ҳокимлиги ва “Ма- 
ҳалла” жамғармасининг туман бўлин- 
маси мугасаддилари ўзини ўзи бош- 
қариш органлари фаолиятини янада

такомиллаштириш йўлларини ахтар- 
мокда. Шу мақсадда шаҳарнинг бар- 
ча маҳаллаларида доимий ишлайди- 
ган оқсоқоллар гуруҳлари тузилган 
эди. Яқинда яна бир янгиликка қўл 
урилди: йиғин қошида “Оналар кен- 
гаши” ташкил топди. Кенгаш маҳапла 
маслаҳатчиси етакчилигида хотин- 
қизлар билан иш олиб боради.

Ҳудудимизда ҳуқуқий саводхон- 
лик борасида кўрик-танлов ўтказиш- 
ни йўлга қўйдик. Унда ўқув муасса- 
салари ўқувчилари, хотин-қизлар 
иштироки таъминланаётир.

Маҳаллада боқувчисини йўқотган, 
ишсиз аёлларни иш билан таъмин- 
лаш, вояга етмаган ва тарбияси оғир 
болалар билан ишлаш масалалари 
ҳам диққатимиздан четда қолаётгани 
йўқ. Тартиббузарликларнинг олдини 
олишда профилактика инспектори ва 
посбонлар кўмагидан фойдаланяп- 
миз. 2009 йилда тарбиявий-ахлоқий 
ҳамда маънавий-маърифий ишлар 
савияси яхшилагани боис, оилавий 
низолар камайди, ажримлар қайд 
этилмади.

Аҳолининг эҳтиёжманд қатлами- 
ни моддий-маънавий ҳимоя қилиш- 
да ҳомийларнинг кўмаги таҳсинга 
лойиқ. Саховатпеша тадбиркор Олим 
Қобилов ўз ҳисобидан 1,5 миллион 
сўм ажратиб, биринчи гуруҳ ноги- 
рони Сайфулла Инатовнинг ҳовли- 
жойини таъмирлаб берди. Алибек 
Хидиров кам таъминланган оилалар 
учун 300 минг сўм ажратди. Тадбир- 
корлар ажратган қарийб тўрт мил- 
лион сўм ҳисобига кўчаларимизнинг 
бир қисми асфальтланиб, ариқ ва 
зовурлар тартибга солинмоқда. 
Ўтказилаётган тадбирларни молия- 
лаштиришда нефт маҳсулотлари ба- 
заси маъмурияти амалий ёрдам 
кўрсатиб келяпти.

Фаолиятимиз ва эришган ютуқ- 
ларимизнинг самараси ўлароқ, 2009 
йилда “Фуқаролар йиғинларининг 
энг намунали диний маърифат ва 
маънавий-ахлоқий тарбия масала- 
лари бўйича маслаҳатчиси” респуб- 
лика кўрик-танловининг вилоят бос- 
қичида ғолибликни қўлга киритдим. 
Танловнинг минтақавий босқичида 
учинчи ўринни эгаллаб, “Маҳалла” 
жамғармаси республика бошқару- 
вининг диплом ва мукофотлари би- 
лан тақдирландим. Бу ютуқ мени ўз 
устимда янада жиддийроқ ишлаш- 
га ундади.

Бугун маҳаллада маслаҳатчи фа- 
олиятига алоқадор бўлмаган маса- 
ланинг ўзи йўқ. Асосан, маънавий- 
маърифий ҳамда тарбиявий ишлар 
учун масъул бўлсам-да, аҳоли осой- 
ишталиги, турмуши фаровонлигини 
яхшилаш, аёллар ва болалар тар- 
бияси билан боғлиқ вазифалар ҳам 
менга бегона эмас.

Лола РАЗЗОҚОВА,
Жиззах шахридаги “Ҳамзаобод” 

маҳалласи маслаҳатчиси.

МУҲИМ ТАВСИЯЛАР

СИЗ КЎПЧИЛИК 
БИЛАН ИШЛАЯПСИЗ

АЛБАТТА, сизни маҳалланинг ақл- 
ли ва кайвони опаси, онаси сифа- 
тида кўпчилик қатнашадиган тадбир- 
ларга таклиф этишади. Алоҳида 
шахс, оила ёки омма билан ишлаш 
қийин ва масъулиятлидир. Сиз бу- 
гун аҳоли билан учрашиб туриб, тинч 
оиланинг барқарор яшаши сирини 
чиройли давра суҳбати уюштириб, 
давранинг тўрига нуроний отахону 
онахонни ўтқазиб, тинч оиланинг 
сир-синоатларини уларнинг ўзлари- 
дан икки оғиз эшитиб кўринг-чи. 
Бунинг қанчалик осон иш эмасли- 
гини биласиз. Ҳеч бўлмаганда, оила- 
нинг тинчлиги, асосан, кимларга ва 
нималарга боғлиқ экани, ёшларнинг 
бирон-бир касб эгаси бўлишида ни- 
маларга эътибор қаратиши лозим- 
лиги, маҳалла аҳли учун манфаатли 
жиҳатлар тўғрисида бошқаларнинг 
фикрини билиб оласиз.

Таниқли шахслар билан учра- 
шувларда маҳалладаги нотинч 
оилаларни кўпроқ жалб этиб, та- 
ниқли олимлар билан учраштириш 
фойда беради. Чунки кўргани, ўз 
қулоғи билан эшитганига қараб му- 
лоҳаза юритиш осон, шунинг учун 
ҳам, нотинч оила вакиллари бун- 
дай учрашувлардан ўзларига ке- 
ракли маънавий озуқани кўпроқ 
олади. Муаммо шундай тоифада- 
ги оила аъзоларини маҳалла гуза- 
ри ёки маънавият хонасига чақи- 
риб, айтмоқчи бўлган фикрларин- 
гизни етказишдир. Улар, умуман, 
келмасликлари ҳам мумкин. Улар- 
ни ҳам тушунинг, чунки муаммоли 
оила аъзоларининг қалбини тир- 
наб турган хижолатли ҳолатлар 
мавжудки, улар бир томондан, бу 
муаммоларни ўзгалар билиб қоли-

шидан чўчиб, иккинчи томондан, 
муаммоси маҳаллага аёнлигини 
билган тақдирда хижолат чекиб 
келмаслиги мумкин. Келган такдир- 
да уларнинг нафсониятига тегади- 
ган гап ва луқмалардан тийилинг, 
уларни нима сабабдан таклиф эт- 
ганингизни жўнроқ, чалғитувчи гап- 
лар билан етказинг. Ҳеч бўмаган- 
да уларга: «Фарзандраримиз ни- 
маларни билишлари кераклиги 
тўғрисида яхши гагтар бўлади, 
бир чиқинг, сизда ҳам балки му- 
лоҳазалар чиқиб қолар», деган маз- 
мунда мурожаат қилиш жоиз.

Аслида, амалиёт шуни кўрсата- 
дики, нотинч оила аъзолари кўпчи- 
ликдан ўзини тортади. Демак, бун- 
дай хонадонга сиз маҳалладаги 
фаол ва обрўли инсонлар билан 
бирга борганингиз маъқул. Маҳал- 
ла гузаридан икки дона иссиқ нон 
олиб, очиқ ва самимий юз билан 
кириб бориб, бу хонадонда суҳбат 
ўтказиш ҳам мақсадга мувофиқдир. 
Бунда шуни ёдда тутингки, дунёда 
бир хил оилалар, бир хил фикр- 
лайдиган, бир хил дунёқарашга эга 
инсонлар учрамайди. Шунинг учун 
маслаҳатчи Алининг хонадонига 
кирганда Алиникидай, Валининг хо- 
надонига кирганда Валиникидай га- 
пиришга ҳаракат қилиши керак. Ҳар 
кимнинг яшаш тарзи ҳар хил, шу- 
нинг учун оддий яшаган оилага кир- 
ганимизда бироз ўзимизни сергак- 
роқ тутиб, улар кўнглига тег. 
қўймаслик учун халқона «диплома- 
тия» қоидаларига риоя қилиб гап- 
лашишга тўғри келади.

“ Мустаҳкам оила — маҳалла 
таянчи” 

китобидан олинди.

СЕҲРЛИ ҚЎЛЛАРНИНГ ЖИЛОСИ

Я қинда турли корхоналар, 
қурилиш ташкилотлари учун 
Нукус спорт комплексида 
ташкил этилган кўргазмада 
«Нағметова Норгул» хусусий 

корхонасида ишлаб чиқарилган 
парда, кўрпа-тўшак, ёстиқ қопла- 
малари ва ҳар хил ҳунармандчи- 
лик буюмлари иштирокчиларга 
маъқул келди. Айниқса, замонавий 
уйлар деразаларига мослаб ти- 
килган пардаларнинг бежиримли- 
ги кўпчиликда ҳавас уйғотди.

Норгул Нағметова раҳбарлиги- 
даги мазкур корхона республика 
миқёсида ўтказилган танлов ва 
кўргазмаларда ўз маҳсулотлари 
билан мунтазам иштирок этиб ке- 
пя^и. Унинт «Ташаббус» кўрик-тан- 
)■ .вида «Энг яхши ҳунарманд» но- 
минациясига сазовор бўлгани бу- 
нинг далилидир.

Норгулни тикув цехида 
шогирдлари даврасида учратдик.

— Салкам йигирма беш йил-

МУНОСИБ РАҒБАТ -  
МУВАФФАҚИЯТ МЕЗОНИ

дан буён тикувчилик билан шуғул- 
ланиб келаман. Танлаган касбим- 
дан фахрланаман. Чунки мен тик- 
кан либосларни одамлар кийиб 
юришади, парда- 
ларим эса хона- 
донларнинг бе- 
заги. “Устоз— 
шогирд” анъана- 
си давомийлиги- 
да катта маъно 
мужассам. Нега- 
ки, устоз кўрма- 
ган шогирд ҳар 
мақомга йўрға- 
лайди, узоққа 
б о р о л м а й д и .
Сабаби аён, унда 
касбий маҳорат, услуб шакллан- 
маган бўлади. Яна бир муҳим жи- 
ҳат шундаки, шогирд қолдирма- 
ган устознинг номини эл-юрт тез 
унутади. Ёшлигимда тикувчи 
бўлсам, кўп шогирд тайёрлайман, 
деб ният қилгандим. Шукрки, ни-

..устоз кўрмаган шогирд ҳар 
мақомга йўрғалайди, узоққа 
боролмайди. Сабаби аён, 

унда касбий маҳорат, услуб 
шакллакмаган бўлади. Яна 
бир муҳим жиҳат шундаки, 
шогирд қолдирмаган устоз- 

нинг номини эл-юрт тез 
унутади.

ятларим ижобат бўлди. Йилдан 
йилга шогирдларим сони ортиб 
бормоқда. Корхонада “Устоз— 
шогирд” анъанасиг* 

ойлик
ЗИНИ”'
миз.

I мувофиқ, уч 
: ўқув марка- 
ташкил этган- 
Айни пайтда

Нукус шаҳридан, 
Кегайли, Чимбой, 
Амударё, Хўжайли 
туманларидан қиз- 
лар келиб, марка- 
зимизда тикувчи- 
лик сирларини 
ўрганмоқда. Гоҳи- 
да тикувчиликни 
мукаммал эгалла- 
май туриб, энди 

чевар бўлдим, ўзим алоҳида иш 
бошлайман, дейдиганлар ҳам уч- 
раб туради. Ҳали эрта десангиз, 
тушунишни истамайди. Лекин ак- 
сарияти кейинчалик афсус чекиб, 
қайтиб келади. Ҳозир шогирдла- 
римга халқимизнинг азалий мил-

лий либослари ва безакларига 
замонавий услубда, янгича шакл- 
да сайқал беришни ўргатяпман, 
— дейди Норгул Нағметова.

Корхона фаолиятини ўрганаё- 
тиб, чекка овуллардан ҳам тўй- 
ҳашамлар учун либослар ва уй жи- 
ҳозларига буюртма берувчилар 
келишига гувоҳ бўлдик.

Норгулнинг орзуси келажакда 
хусусий корхона учун бино қуриш 
ва шогирдлари сафининг кенгай- 
ишига эришишдир. Шу кунларда 
у режасини амалга ошириш учун 
банкдан 10 миллион сўм кредит 
олишга ҳаракат қилмоқда. Эъти- 
борлиси, Н.Нағметованинг сеҳр- 
ли қўлларидан жило олган либос- 
лар хонадонларнинг файзини оча- 
ётган бўлса, ундан ҳунар ўргана- 
ётган ёшлар оилаларига даромад 
келтирмоқда.

Қонисбой РЕЙМОВ, 
«МаИаНа» мухбири.

Д
авлатимиз раҳбарининг ғам- 
хўрлиги туфайли юртимиз- 
да ёш авлод таълим-тарби- 
ясига, илм ва касб-ҳунар 
эгаллашига алоҳида масъу- 

лият билан ёндашилмоқда. Нати- 
жада эртамиз ворисларини ҳар то- 
монлама баркамол инсонлар қилиб 
вояга етказиш борасида самарали 
ишлар амалга ошириб келиняпти. 
2010 йилнинг Баркамол авлод 
йили, деб эълон қилиниши, шу му- 
носабат билан Ўзбекистон Респуб- 
ликаси Президентининг «Баркамол 
авлод йили» Давлат дастурини иш- 
лаб чиқиш ва амалга ошириш 
бўйича ташкилий чора-тадбирлар 
тўғрисида»ги Фармойиши қабул 
қилингани ҳам мана шу ислоҳотлар- 
нинг мантиқий давомидир. Шу 
боис, “Маҳалла” жамғармаси тизи- 
мида ҳам кенг қамровли ишларни 
бажаришимиз лозим бўлади. Не- 
гаки, ёш авлод, аввало, оилада ва 
шу оила истиқомат қилаётган ма- 
ҳаллада ўсиб-улғаяди. Буни эъти- 
борга олган ҳолда юқорида қайд 
этилган ҳужжат асосида алоҳида 
йиллик чора-тадбирлар режасини 
ишлаб чиқдик. , I

Йил бошиданоқ туман ҳокимли- 
ги, хотин-қизлар қўмиУаси, «Камо- 
лот» ЁИҲ туман кенгаши, «Нуроний» 
жамғармаси, ҳуқуқни ҳимоя қилиш 
органлари ходимлари билан бир- 
галикда мавжуд 27 та маҳаллада 
тарғибот-ташвиқот ишларини олиб 
боряпмиз. Турли кечалар, учрашув- 
лар, давра суҳбатлари ўтказиляп- 
ти. «Маҳалламиз билимдонлари», 
«Ёш полвонлар», «Чеварлар — элни 
безарлар» каби мавзуларда ёшлар 
ўртасида спорт мусобақалари, 
кўрик-танловлар ўтказилаётгани 
фарзандларимизнинг баркамол йи- 
гит-қизлар бўлиб шаклланишида 
муҳим аҳамият касб этади. Айниқ- 
са, соғлом авлод хусусида қайғу- 
риш, оналарнинг репродуктив са- 
ломатлигини сақлаш, болалар ва 
ўсмирлар соғлиғини муҳофаза 
қилиш борасида тиббиёт ходимла- 
ри билан олиб бораётган саъй-

ҳаракатларимиз ўз самарасини бе- 
раётир. Ёш оилаларни мустаҳкам- 
лаш, тўйларни камчиқим, тартибли 
ўтказиш доимо эътиборимизда.

Туманимизда ёш авлод камоло- 
ти йўлида амалга оширилаётган 
хайрли ишлар талайгина. Тўртта 
коллеж, қиркдан ортиқ умумтаълим 
мактабида ёшларнинг сабоқ оли- 
ши учун барча шарт-шароитлар 
яратилган. «Наврўз» маҳалласида- 
ги 2-болалар боғчаси фермерлар 
ҳиммати билан таъмирланди. «Янги 
ёп» маҳалласида гузар бунёд этил- 
ди. Гузар таркибидаги маиший хиз- 
мат кўрсатиш ва савдо-сотиқ шо- 
хобчаларида ёшлар учун янги иш 
ўринлари очилди.

Ёшларнинг спорт билан мунта- 
зам шуғулланиши учун туман мар- 
казида катта спорт мажмуаси иш- 
лаб турибди. Эндиликда энг чекка 
қишлоқларда ҳам спорт залларини 
замонавий асбоб-ускуйадар билан 
жиҳозлаш чоралари кўриляпти.

«Ибратли оила» танловини ўтка- 
зишни йўлга қўйдик. Илк танловда 
Ширинқўнғирот қишлоғида яшов- 
чи Ҳусайинбой Матқурбонов оила- 
си ғолиб чиқиб, жамғарманинг мах- 
сус мукофоти билан тақдирланди. 
Бу танлов ёшларнинг ҳаётда ўз 
ўрнини топишида алоҳида аҳами- 
ятга эга. Баркамол авлод йилига 
бағишланган тадбирларни таъсир- 
чан усулларда ўтказиш бўйича «Ҳай- 
ват» маҳалласидан Ойжоной Тан- 
гирова, «Халқобод» маҳалласидан 
Ражаббика Раҳматуллаева, «Ман- 
ғитлар» маҳалласидан Мақсуда Дав- 
латова, «Дўстлик» маҳалласидан 
Дилбар Сайилхонова каби масла- 
ҳатчилар фаоллик кўрсатишмоқда.

«Маҳалла» жамғармаси тизими- 
даги фаолиятим давомида тўпла- 
ган тажрибаларим асосида иш 
олиб боришга ҳаракат қиляпман. 
Масалан, «Муносиб рағбатланти- 
риш», деган ибора фаолиятимнинг 
асосий мезонларидан бирига ай- 
дангацу Яъни • ҳа&рдаки^ташаббус- 
лар қўллаё-қувватланса,- ўша жой- 
да ривожланиш, тараққиёт жадал

суръатларда да- 
вом этади. Бу 
тажрибанинг са- 
марасини билиш 
учун унчалик кўп 
вақт керак эмас.

Бундан бир 
неча йил бурун 
тум аним издаги  
маҳаллалардан 
бирида оқсоқол 
ҳамда диний маъ- 
рифат ва маъна- 
вий-ахлоқий тар- 
бия масалалари 
бўйича маслаҳат- 
чининг ташаббу- 
си билан бола- 
лар учун янги, за- 
мон талабларига 
жавоб берадиган 
спорт мажмуаси 
қуриб фойдала- 
нишга топширил- 
ган эди. Бино 
тўлиқ ҳомийлар 
ёрдами билан 
қад ростлади.
Жамғарма мута- 
саддилари та- 
шаббусни қувват- 
лаб, йиғин мута- 
саддиларини му- 
носиб рағбатлан- 
тиришди. Ушбу тажриба туман 
бўйича кенг тарғиб этилди.

Аввалига бу хайрли иш ҳақида 
эшитганлар унчалик ишонқирама- 
ди. Боиси, қандай қилиб йирик 
ташкилотлар иштирокисиз замона- 
вий спорт зали қуриш мумкин, де- 
ган савол уларни ўйлантираётган- 
ди. Спорт залини ўз кўзлари би- 
лан кўриш мақсадида узоқ-яқиндан 
йиғин раислари, маслаҳатчилар ке- 
либ кетишди. Самара-чи, самара 
қандай бўлди, дерсиз? Хайрли та- 
шаббус ютуқларни қўлга киритиши- 
мизда асқатди. Мана, бугун деяр- 
ли барча йиғинлар спорт залига, 
футбол лва^волейбол^.майдонлари- 
га-^эга: Уларда баркамхот авлодни 
тарбиялаш учун барча шароитлар

муҳайё.
Ҳар гал бажарган ишларимиз, 

эришган ютуқларимизни ўзимча 
муҳокама этиб, келгусидаги иш- 
ларни бажариш учун «куч» тўплай- 
ман. Ёш авлод камолоти йўлида 
яна қандай ишларни бажариш ке- 
раклигини режалаштириб, ишга 
қай тарзда ёндашиш кераклигини, 
тарғибот-ташвиқот ишларида, 
маънавий-маърифий тадбирларни 
ўтказишда қайси усуллардан фой- 
даланиш лозимлигини ақл тарози- 
сидан ўтказиб оламан. Ана шу омил 
муваффаққиятлар калитидир.

Раънобиби ХОЛМУРОДОВА, 
-01М-1 гс«Маҳалла» жамғармасининТ 
" Янгибозор тумани бўлинмаси бош 

мутахассиси.



БУГУННИНГ ГАПИ

УЛКАН ҒАЛАБАЛАР САРИ ПАРВОЗ
ОИЛА остонасидан, маҳалладан бошланади

Интернет хабарлари асосида тайёрланди

К ечагина мактаб спорт май- 
дончасида тўп тепиб юрган 
болакай ёки маҳалла гуза- 
ри ёнидаги йўлакчада ким 
ўзарга югураётган ўспирин- 

лар бугун машҳур спортчи ёки таж- 
рибали мутахассис бўлиб етиша- 
ётганини ҳаётнинг ўзи кўрсатиб ту- 
рибди.

Дунёни спортдаги ғалабалари 
-билан ҳайратг-а- солган- Руфат Рис- 
ҳиев, Тоҳир Дўрдиев, Бобомурод 
Файзиев, Миржалол Қосимов, Иро- 
да Тўлаганова, Рустам Қосимжо- 
нов, Саида Искандарова, Баҳром 
Авазов, Ўткирбек Ҳайдаров, Му- 
ҳаммадқодир Абдуллаев сингари 
чемпионларимиз билан халқимиз 
ҳақли равишда фахрланади. Бу фах- 
рнинг ортида оила, маҳалла ва мак- 
табларда амалга оширилган мада- 
ний-маърифий, ахлоқий-тарбиявий 
ишларнинг аҳамияти ғоят муҳим

ўрин тутганлиги шубҳасиз.
Маданият ва спорт ишлари ва- 

зирлигидан олинган маълумотга 
қараганда, 2009 йилда ўзбекистон- 
лик спортчиларнинг жаҳон миқёси- 
даги нуфузли мусобақалардаги 
ғалабалари шарафига 679 марота- 
ба Ўзбекистон байроғи кўтарилган.

Кейинги йилларда юртимиз ма- 
ҳаллаларида ёшларни оммавий 
тарзда,. жисмоний тарбия<.ва спорт 
машғулотларига жалб этмш бора- 
сида амалга оширилаётган ишлар 
кўлами янада кенгайди. Маҳалла 
ёшлари ўртасида ҳар йили ўткази- 
лаётган «Футболимиз келажаги», 
«Маҳалламиз паҳлавонлари» ва яна 
шунга ўхшаш турли оммавий спорт 
мусобақалари, давра суҳбатлари 
фарзандларимизнинг жисмонан 
етук бўлиб вояга етишишларда му- 
ҳим омил бўлмокда.

Бу борада Тошкент шаҳри ма-

ҳаллаларида амалга оширилаётган 
ишлар ибратлидир. Айниқса, пой- 
тахт маҳалла жамғармаси қошида 
ташкил этилган «Қадрият» давраси 
ва Хотин-қизлар билан ишлаш ко- 
миссиялари аҳолининг барча қат- 
ламлари, хусусан, аёллар ўртасида 
жисмоний тарбия ва спортни ом- 
малаштириш, соғлом турмуш тар- 
зини шакллантириш масалаларига 
алоҳида эътибор бермоқда. Йил 
давомида маҳаллаларда, ўқув юрт- 
ларида ўтказилган учрашувлар, дав- 
ра суҳбатлари натижасида юзлаб 
онахонлар, опа-сингиллар, қизлар 
кундалик жисмоний тарбия машғу- 
лотларига жалб этилди.

— Пойтахтимиздаги мавжуд 474 
та маҳалланинг деярли барчасида 
диний маърифат ва маънавий-ах- 
лоқий тарбия масалалари бўйича 
маслаҳатчилар фаолият юритиша- 
ди. Маҳаллаларимиздаги тинч-то- 
тувликда, кўчаларимизнинг файзи- 
зиёсида, ёшларимизнинг одоб-ах- 
лоқида, ўтаётган тўю тадбирлари- 
мизнинг кўркамлигида, ибратли 
оилаларнинг кўпайишида, хотин- 
қизларимизнинг ишли-ҳунарли 
бўлишида маслаҳатчиларнинг ало- 
ҳида ўрни бор, албатта, — дейди 
Тошкент шаҳар «Маҳалла» жамғар- 
маси бош мутахассиси Умида 
Дўстмуҳаммедова. — Биласиз, 
кўпинча аёллар кам [ҳаракатлилик 
оқибатида турли хасталикларга 
йўлиқишади. Бу ҳолатларнинг ол- 
дини олиш масаласи доимо диқ- 
қат-эътиборимизда. Шу боисдан, 
жамғарма қошида ташкил этилган 
«Қадрият» давраси аъзолари, хо- 
тин-қизлар билан ишлаш комисси- 
яси вакиллари, маҳалла маслаҳат- 
чилари учрашувларда, давра суҳ- 
батларида доимо соғлом турмуш 
тарзини тарғиб этишади. 3-4 соат 
бир жойда ҳаракатсиз ўтирган одам
3-5 дақиқа жисмоний ҳаракат би- 
лан шуғулланса, бу кони фойда. 
Кўпинча одамлар фалон маҳаллада- 
ги пистончи 95 ёшга кириб ҳам ҳас- 
•сасиэ^юрарка^дейишаДй.- Ўша’ фа- 
лончидан бўнинг сабабини сўрасан- 
гиз, албатта, доимо ҳаракатда 
бўлганлигини айтади. Жисмоний 
тарбиянинг асоси эса ҳаракатдан 
бошланади.

Умида Дўстмуҳаммедованинг 
гапларида жон бор. Ҳақиқатан, од- 
дий ҳаракат соғлик учун қанчалик 
фойдали эканлигини баъзида 
ўйлаб кўрмаймиз ёки бу ҳолга бе- 
парво қараймиз. Оқибатда, соғли- 
гимиз панд бера бошлаганда қай-

сидир гиёҳларни, дориларни қиди- 
риб қоламиз.

Шу ўринда айтиш лозимки, мам- 
лакатимиздаги 10 мингдан ортиқ 
қишлоқ, овул ва маҳалла фуқаро- 
лар йиғинларида фаолият кўрса- 
таётган маслаҳатчилар асосий 
эътиборини аҳоли ўртасида со- 
ғлом турмуш тарзини тарғиб этиш- 
га қаратгани ва шу асосда турли 
оммавий спорт тадбирлари ўтка- 
зишни режалаштиргани айни муд- 
даодир. Зеро, маънавий ва жис- 
моний баркамолликка эришишда 
кундалик ҳаётимиздаги оддий 
спорт машғулотлари қанчалик 
аҳамият касб этишини англаш 
қийин эмас.

Мустақилликнинг илк йиллари- 
дан мамлакатимизда баркамол ав- 
лод тарбияси, соғлом турмуш тар- 
зи давлат сиёсати даражасидаги 
устувор вазифа этиб белгиланган- 
лигининг боиси ҳам аслида шун- 
дан. Бундан анча йиллар муқаддам 
Президентимиз: «Соғлом авлодни 
тарбиялаш буюк давлат пойдево- 
рини, фаровон ҳаёт асосини қуриш 
деганидир», деган эдилар. Шундан 
бери ўтган йиллар оқимига разм 
солинса, юртимизда баркамол ав- 
лодни тарбиялаш, аҳоли ўртасида 
жисмоний тарбия ва спортни яна- 
да оммалаштириш борасида 
қилинган ишларнинг кўлами не чоғ- 
ли кенглигига амин бўламиз.

Мамлакатимизнинг турли гўшала- 
рида истиқлол йилларида барпо этпл- 
ган бир биридан кўркам спорт маж- 
муапари, стадионлар, сузиш ҳавзапа- 
ри, футбол майдонлари, кураш сарой- 
лари, теннис кортлари, болалар 
спорт саройлари айнан жисмонан ва 
маънан баркамол авлодни вояга ет- 
казиш орқапи фаровон ҳаёт асосини 
бунёд этишга қаратилгандир.

Бугун биз замонавий спорт ко- 
шоналари-ю мустақиллик туфайли 
мамлакатимиздан етишиб чиққан 
жаҳон чемпионлари ҳақида ғурур 
ва ифтихор билан сўзлаяпмиз.

• Бу нгал Уфқл иМ*йз Г*1 албатТА': '‘Эртага 
уларнйнг сафи,тянада кенгайиши 
шубҳасиз. Энг муҳими, юртимиз- 
да маҳалла тизими ва унинг 
бўғинларида айни шу тамойил 
асосида улкан ишлар амалга оши- 
рилмоқдаки, бу ҳар тарафлама ко- 
мил авлодни тарбиялаш, соғлом 
турмуш тарзини ривожлантириш 
вазифаларига мутаносиб тарзда 
кечаётганлиги эътиборли.

Тўлқин РЎЗИЕВ, 
«МаНаИа» мухбири.

Йўловчи самолёт ҳалокатга учради

Бир неча дақиқада учта портлаш

Иш ўринлари қисқаради

ЭФИОПИЯнинг Е1Мор1ап 
А^гПпез авикомпаниясига қараш- 
ли Вое1пд 737-800 самолёти Ўрта 
ер денгизи устида ҳалокатга уч- 
ради. Пеи1егз хабарида айтили- 
шича, самолётдаги 82 нафар 
йўловчи ва 8 нафар экипаж аъзо- 
сининг барчаси ҳалок бўлган.

Е1Ьюр1ап А И тез вакилининг 
таъкидлашича, самолёт техник 
жиҳатдан соз эди. Бундан саккиз 
йил бурун ишлаб чиқарилган бу 
самолёт сўнгги марта ўтган йил- 
нинг 25 декабрида техник кўрик- 
дан ўтказилган.

Ҳаво лайнери Байрутдан Ад- 
дис-Абебага учаётган пайтда қулаб 
тушган. Ливан хавфсизлик хизма- 
ти вакиллари самолётнинг қула-

шига террорчилик сабаб бўлиши 
мумкинлигини инкор этди. Улар- 
нинг тахминича, самолётга чақмоқ 
теккан бўлиши мумкин. Гувоҳлар- 
нинг гапларига қараганда, само- 
лёт осмонда ёниб кетган.

ди. Натижада 24 киши ҳалок 
бўлди, 40 киши тан жароҳати 
олди. АҒР хабарига қараганда, 
уч ҳолатда ҳам автомобиль пор- 
тлатилган. Биринчи портлаш 
“Фаластин” меҳмонхонаси олди- 
да, қолган икки шжглаш эса ша- 
ҳар марказидаги.^алқаро “Яшил 
ҳудуд” яқинида рўй берган. ,, 

Веи1ег$ мухбирининг тахми- 
нича, учала портлаш ҳам меҳ- 
монхоналарга, жумладан, Тигр 
дарёсининг шарқий қир ғоғи - 
даги «Иштар Шератон» меҳ- 
монхонасига шикаст етказиш 
мақсадида содир этилган.

ШВЕЦИЯнинг Епсззоп телеком- 
муникация корпорацияси маъму- 
рияти хизматчиларининг бир қис- 
мини қисқартиришини маълум 
қилди. Айтиш жоизки, аввал ре- 
жалаштирилганидек, 5 мингта 
эмас, 6,5 мингта иш ўрни қисқа- 
радиган бўлди, Куни кеча. Епсззоп 
2009 молиявий' йилцшг туртинчи 
чорагига ҳам якун ясади. Маълу- 
мотда айтилишича, компания 
ўтган йилнинг тўртинчи чорагини 
314 миллион крон (30,7 миллон 
евро) фойда билан якунлаган. 
Маҳсулот сотиш режаси эса 13 
фоизга қисқарган.

Епсззоп 1876 йилда ташкил топ- 
ган ва уяли алоқа воситалари иш-

лаб чиқарадиган дунёдаги энг йи- 
рик компаниялардан бири ҳисоб- 
ланади.

БАҒДОДда бир неча дақиқа 
ичида учта портлаш содир этил-

ХАБАР -----Илк мусобақа кувончи
ТОШКЕНТ туманидаги «Қизғал- ни эгаллашди.

доқ» қишлоқ фуқаролар йиғини — Илк мусобақанинг завқи
ҳудудида жойлашган 9-ўрта мак- бошқача бўларкан, — дейди «Қиз-
таб спорт мажмуасида турон як- ғалдоқ» қишлоқ фуқаролар йиғи-
какураши бўйича «Баркамол авлод ни ҳудудида жойлашган Зоирхон
йили»га бағишланган вилоят очиқ Жалилов номидаги маҳалла оқсо-
биринчилиги мусобақалари кутил- қоли Мурод Мирзахалилов. —
ганидан ҳам қизиқарли ўтди. Қаранг, ёшларнинг қувончини. Шу

1995—1996 ҳамда 1993—1994 мусобақа баҳонасида маҳаллала-
йилларда туғилган ёшлар ўрта- римиздаги минглаб ёшлар спорт-
сидаги биринчиликда Тошкент га жалб этилди. Кўплаб оилалар-
шаҳри ва пойтахт вилоятининг 15 га фарзандларининг муваффақи-
га яқин жамоаларидан 300 на- яти қувонч бағишлади.
фардан ортиқ ёшлар ўз вазнла- Мусобақанинг ғолиб ва соврин-
рида ғолиблик учун кураш олиб дорларига Тошкент вилояти каса-
боришди. ба уюшмалари кенгаши, Жисмоний

Биринчиликнинг якуний нати- тарбия ва спорт жамияти, Қизғал-
жаларига кўра, умумжамоа ҳисо- доқ қишлоқ фуқаролар йиғини ва
бида Тошкент тумани жамоаси 1- вилоят Турон яккакураш федераци-
ўринни, чирчиқликлар 2-ўринни ва ясининг эсдалик совғалари, дип-
пойтахтлик ёш турончилар 3-ўрин- лом ва медаллари топширилди.

МаНаНа
х,аф талик га зе та

андиёр хорижда иш- 
лаб, анча даромад ор- 
ттириб қайтибди...” 

Маҳфуза (мақолада 
исмлар ўзгартирилган) 

бу хабарни эшити- 
боқ турмуш ўртоғи 
Шерзодга маслаҳат 
солди:

— Дадаси, Рос- 
сияга бориб, бир- 
икки йил ишлаб кел- 
сак-чи. Кам-кўсти- 
мизни бутлаб олар- 
дик. Мана, Қандиёр 
кўп пул ишлаб қай- 
тибди. “Бизни ҳам 
бирга олиб кетинг”, 
деб илтимос қил- 
сак, йўқ демас. Ҳар 
ҳолда қариндоши- 
миз...

Эр-хотин гапни 
бир жойга қўйи- 
шиб, эртаси куни 
Қандиёрнинг ҳузу- 
рига йўл олишди. 
Қ а р и н д о ш л а р и - 
нинг муддаосини 
эшитиб, Қандиёр 
аввалига уларни бу 
йўлдан қайтармоқ- 
чи бўлди.

— Мусофирчиликнинг нони 
қаттиқ, — деди у. — Менинг топган 
даромадимга ҳавас қилмай қўя 
қолинг. Бошида мен ҳам осонгина 
бойиб кетарман, деган илинжда 
қарз-ҳавола кўтариб, хорижга йўл 
олгандим. Кўзим анча кеч очилди. 
Ноилож, мусофир юртда минг ма- 
шаққат билан пул тўпладим. Бо- 
шимдан кечирганим фақат ўзимга 
аён. Мана бирингиз яхшигина 
қурувчи, иккинчингиз тикувчи, шу 
ерда ишлаб ҳам яхши яшасангиз 
бўлади. Сизларга хорижга бориш- 
ни маслаҳат бермайман.

Аммо бу гаплардам эр-хотин-

нинг хорижда ишлаб, бойлик орт- 
тириш орзуси бир зум тарқамади. 
Улар йўл тадоригини кўраётган кез- 
лари Қандиёр қариндошларининг 
иш излаб саргардон бўлмасликла- 

ри учун ўзи ҳам 
улар билан бирга 
бориб, ўша ерда- 
ги танишлари 
ёрдамида бирор 
иш топиб бериш- 
га қарор қилди.

2008 йилнинг 
28 мартида улар 
Москвага келиш- 
гач, Қандиёр 
уларни ижара 
уйга жойлаштир- 
ди. Сўнгра иш из- 
лаб, куёвининг ов- 
қат ва ётоғи бе- 
пул, ойига 15000 
рубль ҳақ тўлай- 
диган қурилиш 
ташкилотига, жи- 
янининг эса куни- 
га 1000 рубль 
тўлайдиган тикув- 
чилик цехида 
ишга жойлаши- 
шига ёрдам бер- 
ди. Шундан сўнг у 
ўз ишига қайтиб, 

анча вақт уларнинг ҳолидан хабар 
олиб турди.

Ниҳоят, саккиз ойдан сўнг Ва- 
танига қайтиб келган Қандиёрни 
олдинда жуда катта “имтиҳон” ку- 
тиб турарди.

— Қизим билан куёвимни кимлар- 
га сотиб келдинг, одамфуруш! — Су- 
лаймон аканинг жияни билан «салом- 
алиги» шундай бошланди. — Гап шу: 
ё 10000 АҚШ доллари берасан ёки 
куёвим Шерзодни 2000 долларга сот- 
ганинг ҳақида тегишли идораларга 
айтиб, умрингни қамоқда чиритаман. 
Мана нотариус тасдиқлаган ҳужжат- 
лар қўлимда турибди...

Ўз туғишган тоғасидан бу тах- 
дид-у туҳматни эшитган Қандиёр- 
нинг тили калимага келмас, ўзини 
оқлаш учун бирор-бир далил 
кўрсата олмасди.

... Дслида Шерзод билан Маҳ- 
фуза Қандиёрнинг кўмагида жой- 
лашишган ишнинг маошига қаноат 
қилмай, ўзларича бошқа мўмайроқ 
пул берадиган иш излай бошлаш- 
ганди. Аммо “Ҳар ерни қилма орзу, 
ҳар ерда бор тошу тарозу” , деган- 
ларидек, ўзлари излаган «хазина»- 
ни топа олишмади. Нима қилиш- 
син? Ортга қайтиш учун ҳам маб- 
лағ керак. Қолаверса, уларни уй- 
ларида фарзандлари бир дунё 
орзу-ҳавас билан кутиб туришиб- 
ди. Қуруқ қўл билан суллайиб ки- 
риб келиш ноқулай. Улар аламини 
Қандиёрдан олишмоқчи бўлишди. 
Нима қипти, Қандиёр анча йиллар- 
дан буён хорижда ишлаб юрибди. 
Пули ҳам кўп... “Одам савдоси”да 
айблаб, туҳмат қилишса, анча-мун- 
ча пул ундиришлари мумкин.

Шерзод мақсадини телефон ор- 
қали отаси — Сулаймон акага ай- 
тиб, маслаҳатни пишитди. Сўнгра 
Қандиёрнинг бир неча йиллардан 
буён одам савдоси билан шуғулла- 
ниши, у томонидан сотилган бир 
неча кишилар ҳужжатсиз ертўла- 
ларда сақланаётгани хусусида Рос- 
сия Федерацияси Свердлов вило- 
яти Берёзовский шаҳрида жойлаш- 
ган нотариал идорада нотариус
В.Терентьевадан сохта ҳужжат ҳам 
тайёрлатиб олди.

Ана шу ҳужжат асосида Сулай- 
мон ака ўз жияни Қандиёрдан пул 
ундиришга киришди. Афсуски, 
мўмай бойлик орттириш илинжи- 
да ўз жигарига туҳмат қилаётган 
тоғани маҳалла-кўй ҳам, қариндош 
уруғ ҳам инсофга чақира олмади.

— Тоға мен жиянларимни сот- 
ганим йўқ, — деди Қандиёр. — 
Мана 510 минг сўм пул. Бу менинг

Россияга учиш учун улар тўлаган 
йўл харажатим. Улардан бошқа қар- 
зим йўқ.

Аммо баднафс тоға бу билан 
чекланмади. Охири нажот чиқма- 
гач, жиянини одам савдосида ай- 
блаб, Жондор туман прокуратура- 
сига хабар берди. Тоға Қандиёрни 
воқеадан воқиф қилар экан, ҳали 
ҳам кеч эмаслиги, агар “рози" 
қилса, аризани қайтариб олиши 
мумкинлигини ҳам қистириб ўтди.

Жияннинг энди тоғанинг «такли- 
фи»га рози бўлишдан ўзга чораси 
йўқ эди.

— Майли, сиз шундан хурсанд 
бўлсангиз, пул берганим бўлсин, — 
деди Қандиёр. — Фақат бир шар- 
тим бор. Аввал Шерзодни сотма- 
ганлигимни тасдиқлаш учун унинг 
паспортидан нусха, сўнг менинг ай- 
бсизлигим хусусида Маҳфузадан 
тушунтириш хати олиб келасиз...

Ниҳоят, Сулаймон ака жияни- 
нинг айбсизлиги ҳақидаги ҳужжат- 
ларни уч миллион сўмга пуллаёт- 
ганда жиноят устида қўлга олинди.

Ҳасан Қурбонов раислигидаги 
Жиноят ишлари бўйича Жондор ту- 
ман судида кўрилган мазкур ишда 
мўмай даромад илинжида товлама- 
чилик йўлига ўтиб, ўз қариндоши- 
га туҳмат қилганларнинг жинояти 
фош этилди.

Шу ўринда бир мулоҳаза киши- 
ни ўйга толдиради. Халқимизда: 
“Қон йиғлаганда қариндош, ёғ яла- 
ганда ёт яхши”, деган мақол бор. 
Афсуски, юқоридаги каби ҳолатлар- 
да ўз нафсини ҳамма нарсадан ус- 
тун қўяётган баъзи кимсалар, на- 
ҳотки қариндош-уруғлари кўзига 
чўп суқишгача боришса?! Албатта, 
жиноят жазосиз қолмайди. Лекин 
бундай кимсалар учун энг оғир 
жазо ўз яқинларининг, маҳалла- 
кўйнинг нафратидир.

Акбар РУСТАМОВ 
“ МаЬаНа” мухбири.

Мусофирчиликнинг НОНИ 
қаттиқ, — деди у. — Ме- 
нинг топган даромадимга 
ҳавас қилмай қўя қолинг. 
Бошида мен ҳам осонгина 

бойиб кетарман, деган 
илинжда қарз-қавола 
кўтариб, хорижга йўл 

олгандим. Кўзим анча кеч 
очилди. Ноилож, мусофир 

юртда минг машаққат 
билан пул тўпладим. 

Бошимдан кечирганим 
фақат ўзимга аён. Мана 

бирингиз яхшигина қурув- 
чи, иккинчингиз тикувчи, 
шу ерда ишлаб ҳам яхши 
яшасангиз бўлади. Сиз- 
ларга хорижга боришни 

маслаҳат бермайман.

Ж амият тараққиёти кўп жи- 
ҳатдан инсонлар турмуши- 
да юз бераётган ўзгариш- 
ларда, уларга кўрсатила- 
етган сервис хйзматйда 

намоён бўлади. Савдо-сотиқ, маи- 
ший хизмат кўрсатиш шохобчала- 
ри, қишлоқ врачлик пунктлари, мак- 
таб, мактабгача таълим муассаса- 
лари, замонавий типдаги аҳоли ту- 
раржойларининг барпо этилаётга- 
ни бугунги кунда қишлоқларнинг 
ҳам шаҳармонанд қиёфа касб эти- 
шида муҳим омил бўлмоқда. Бун- 
дан 10-15 йил олдин фақат шаҳар

ва туманлар марказларидагина уч- 
ратиш мумкин бўлган шароитлар 
бугун қишлоқ ва маҳаллаларда яра- 
тилмоеда. Бу борада “Маҳалла" жа- 
Мғармасининг ҳудудий" бўлйм ва 
бўлинмалари томонидан ҳам қатор 
ишлар амалга ошрилаётир.

Айниқса, фуқаролар йиғини ҳузу- 
рида Маънавият тарғибот, Тўй ва 
маросимларни ўтказиш, Тадбир- 
корлик, ҳунармандчилик ва касана- 
чиликни ривожлантириш, Жамоат 
хавфсизлигини сақлаш, ҳуқуқбузар- 
ликларнинг, одам савдосининг ол- 
дини олиш ва жазони ўтаб чиққан

шахслар билан ишлаш, Жамоатчи- 
лик назорати ва истеъмолчилар- 
нинг ҳуқуқларини ҳимоя қилиш, Кам 
таъминланган оилаларни ижтимо- 
ий қўллаб-қувватлаш каби комис- 
сияларининг ташкил этилгани 
аҳоли муаммоларини ўрганиш, иж- 
тимоий ҳимоя қилиш ва улар учун 
сервис хизматини ташкил этишда 
қўл келмоқда. Жамғар- 
ма томонидан турли 
хил кўрик-танловлар- 
нинг ташкил этилаёт- 
гани эса маҳаллалар- 
даги сервис хизмати- 
нинг янада яхшила- 
нишга муносиб ҳисса 
бўлиб қўшилмоқда.
Хусусан, Қишлоқ та- 
раққиёти ва фаровон- 
лиги йилида бешта 
рағбатлантирувчи му- 
кофот таъсис этилган 
ҳолда, энг яхши 
қишлоқ аҳоли пункти- 
ни қуриш бўйича 
қишлоқ”, “Энг яхши вилоят” танло- 
вининг ўтказилишига 45,5 милли- 
он сўм сарфлангани жойларда фу- 
қароларнинг фаровон турмуш ке- 
чириши учун замонавий аҳоли 
пунктларининг қад ростлашига 
омил бўлди. Бундан ташқари, мам- 
лакатимизнинг узоқ, бориш қийин 
бўлган минтақаларида яшаётган 
аҳолини пухта тиббий кўрикдан 
ўтказиш ва стационар даволашни 
ташкил этиш, қишлоқдаги имтиёз- 
ли тоифадаги беморларга вилоят 
кўп тармоқли ва республика ихти- 
сослаштирилган тиббий марказла- 
рида юқори малакали тиббий 
ёрдам кўрсатилишини таъминлаш, 
ҳомиладор аёллар ва чақалоқлар- 
да касалликларни олдиндан аниқ- 
лаш тадбирларини амалга ошириш 
ишлари ҳам жадал олиб борилмоқ- 
да. Хусусан, 2009 йилда жамғарма 
томонидан қишлоқ туманлари 
аҳолисининг профилактик кўрикдан 
ўтишлари ҳамда уларнинг касаллик- 
ларини барвақт аниқлаш, ўз вақти- 
да даволаш, соғлом оила барпо 
этиш, ногирон болалар туғилиши- 
нйнг олдйИй олйш бўйича' малака- 
ли мутахассислар иштирокида 
8731 марта тушунтириш ишлари 
олиб борилди. Натижада ногирон- 
лар ва оғир беморлар шаҳар, ту- 
ман марказларида эмас, балки қиш- 
лоқлардаги врачлик пунктларида ва 
оилада ўз соғликларини тиклаш- 
моқда.

Шунингдек, Қишлоқ тараққиёти 
ва фаровонлиги йили муносабати

Бугун фуқаролар йиғини 
идорасига бирор масала 
юзасидан кирган киши 
яратилган кулайликлар- 

дан мамнун бўлади. 
Муҳими, йиғин ходимла- 
ри айрим масалаларни 
замонавий технология- 

лар ёрдамида тезда ҳал 
этиб беришади.

“Энг яхши

билан 361 та фуқаролар йиғинига 
мебель жиҳозлари, 800 тасига ком- 
пьютер жамламалари олиб берил- 
ди. Айрим йиғин идоралари 
ҳомийлар ёрдамида таъмирдан 
чиқарилди. Бугун фуқаролар йи- 
ғини идорасига бирор масала 
юзасидан кирган киши яратилган 
қулайликлардан мамнун бўлади. 
Муҳими, йиғин ходимлари айрим 

масалаларни замо- 
навий технологиялар 
ёрдамида тезда ҳал 
этиб беришади.

Айтиш керакки, 
кейинги йилларда 
қишлоқ аҳолиси учун 
туризм тизимини 
тубдан такомиллаш- 
тириш ва ривожлан- 
тириш масалаларига 
ҳам жиддий эътибор 
қаратилмоқда. Илга- 
ри қишлоқ ва маҳал- 
лаларда истиқомат 

қилган фуқаро дала ишларидан 
бўшамасди. Хориж тугул Ватани- 
миздаги зиёратгоҳ жойларга бо- 
ришга ҳам вақт тополмас эди. 
Шукрки, истиқлол шарофати ту- 
файли бугунги кунда қишлоқ 
аҳолиси учун тизимли, имтиёзли 
асосда юртимизнинг тарихий ша- 
ҳарлари — Самарқанд, Бухоро, 
Хива, Шаҳрисабз, шунингдек, жа- 
моавий дам олиш масканларига 
саёҳатлар ташкил этилмоқда. “Ма- 
ҳалла” жамғармасининг ҳудудий 
бўлим ва бўлинмалари томонидан 
ҳар бир маҳалладаги кам таъмин- 
ланган оила болалари ҳамда иш- 
лаётган ёшлар орасидан бепул са- 
ёҳатга борадиганлар рўйхати ту- 
зилиб, 2009/йил давомида 24700 
нафар факрий, 39950 нафар кам 
таъминланган оила болалари ва 
13800 нафар маҳалла фаоли учун 
Самарқанд, Бухоро, Хива, Тошкент 
ҳамда бошқа шаҳарларга саёҳат- 
лар уюштирилди. Бундан ташқари, 
қишлоқда истиқомат қилаётган 
400 мингга яқин фуқаро, жумладан, 
250 минг нафар ёш учун концерт да- 
стурлари ташкил этилди ва ҳудуд- 
лардаги муз&й]};$, +арйхйй жЬй}13(з; 
га зиёратлар ташкил этилди.

Мухтасар қилиб айтганда, бугун 
маҳалла ва қишлоқларда аҳолига 
хизмат кўрсатиш тизими тўлиқ 
шаклланиб бормоқда. Натижада 
аҳолининг узоғи яқин, мушкули 
осон, энг муҳими, турмуши фаро- 
вон бўлаётир.

Ўктам ХУДОЙҚУЛОВ, 
“ МаЬаИа” мухбири.

моҳият —

ХАР СЎЗНИНГ ЎЗ  
МАЪНОСИ БОР

Маҳалла сўзи арабчадан олин- 
ган бўлиб, “жой”, “ўрин”, “макон”, 
деган маъноларни англатади.

1. Шаҳарнинг маълум бир ҳуду- 
дини ўз ичига олган ва аҳолиси 
бир жамоага бирлашган, ўзини 
ўзи бошқаришга асосланган иж- 
тимоий-ҳудудий бўлаги.

Мисол: “ ...бой салмоқли ра- 
вишда гапира бошлади: — Ал- 
ҳамдулилло, ҳаммамиз мусулмон- 
миз, бир отанинг болаларимиз, 
бир маҳалладанмиз, тобуткашмиз, 
ҳар кун бир-биримизга салом- 
алик қиламиз” (Ойбек, Танланган 
асарлар).

2. Айни бир ҳудуд (маҳалла)- 
да яшовчилар; маҳалла оқсоқол- 
лари:

Мисол: “Тўй масаласида маҳал- 
ла нима деса, шу бўлади”.

3. Маҳалла кенгаши ва у ўрнаш- 
ган бино; маҳалла гузари.

Мисол: “Мен маҳаллага бир чи- 
қиб келай-чи, нима янгилик бор экан”.

Қиш лоқ — аҳолиси, асосан, 
қишлоқ хўжалиги ишлари билан 
шуғулланувчи жой, маскан, ҳудуд.

Мисол: “Кўпинча молларни 
қишлоқдан чиқаверишда, қирлар 
атрофида бир-икки айлантираман- 
у, намозгардаёқ қишлоққа қараб 
ҳайдайман” (С.Сиёев, “Ёруғлик”).

Кайвони:
1. Ёши улуғ, кўпни кўрган, кўп 

нарсани биладиган.
Мисол: “Эртаси кун пешинда 

Санам холани, кайвонилар қато- 
ри, бўлажак бир тўйнинг маслаҳа- 
тига чақиришган эди” (П.Қоди- 
ров, “Қора кўзлар”).

2. Кўп нарсани биладиган, уд- 
дабурон.

Мисол: “Ўн бир арава тўн орт- 
ти... соп қизлардан ўн битта кайво- 
ни қиз қўшиб... аравага миндирди” 
(“Ойсулув”).

3. Дастурхончи.
Мисол: “Аёллар сизни кайвони 

бўлсин, деяпти" (Т.Мурод, “От 
кишнаган оқшом").

“ Ўзбек тилининг изохди 
луғати” китобидан.

ЯНГИ ФИЛЬМЛАР

ҲУШЁРЛИК ВА ОГОҲЛИККА УНДАЙДИ
7 " ^  7П Г  асРда ҳаетимизга 

|  кириб келган янги 
I  технологиялар, каш- 

1- фиётлар, шубҳасиз, 
мамлакатимиз та- 

раққиётида муҳим роль ўйнади. 
Бугун компьютер, уяли телефон ва 
бошқа янги ахборот технологияла- 
ри кириб бормаган хонадонни то- 
пиш қийин. Бу мамлакатимиз 
аҳолисининг, хусусан, ёшларимиз- 
нинг энг янги техно- 
логиялардан хабар- 
дорлигидан далолат- 
дир.

Шуни ҳам таъкид- 
лаш лозимки, юрти- 
мизга янги техноло- 
гиялар билан бирга, 
м аъ н а ви я ти м и зга , 
урф-одат ва анъана- 
ларимизга ёт ғоялар- 
ни, зўравонликни, 
урушни тарғиб қилув- 
чи фильмлар, видео- 
роликлар, компьютер 
ўйинлари ҳам кириб 
келди. Улар бугун 
ёшларимизни чалғи- 
тиб, уларнинг минг 
йиллар давомида 
шаклланган қадрият- 
ларимиздан узоқлаш- 
тиришга қаратилган.
Бу эса жуда хавфли 
иллатдир.

Мамлакатимиз Президенти Ис- 
лом Каримов «Юксак маънавият — 
енгилмас куч» асарида юртдошла- 
римизни бу хавфдан огоҳ этиб шун- 
дай ёзади: «Биз халқимизнинг ду- 
нёда ҳеч кимдан кам бўлмаслиги, 
фарзандларимизнинг биздан кўра 
кучли, билимли, доно ва албатта, 
бахтли бўлиб яшаши учун бор куч 
ва имкониятларимизни сафарбар 
этаётган эканмиз, бу борада маъ- 
навий тарбия масаласи, ҳеч шуб- 
ҳасиз, беқиёс аҳамият касб этади. 
Агар биз бу масалада ҳушёрлик ва 
сезгирлигимизни, қатъият ва

Агар биз бу масалада 
ҳушёрлик ва сезгирлиги- 
мизни, қатъият ва масъ- 
улиятимизни йўқотсак, 
бу ўта муҳим ишни ўз 

ҳолига, ўзибўларчиликка 
ташлаб кўядиган бўлсак, 
муҳаддас қадриятлари- 

мизга йўғрилган ва 
улардан озиҳланган 
маънавиятимиздан, 

тарихий хотирамиздан 
айрилиб, охир-оқибатда 
ўзимиз интилган умум- 

башарий таракқиёт 
йўлидан четга чикуб 
қолишимиз мумкин

масъулиятммизни йўқотсак, бу ўта 
муҳим ишни ўз ҳолига, ўзибўлар- 
чиликка ташлаб қўядиган бўлсак, 
муқаддас қадриятларимизга 
йўғрилган ва улардан озиқланган 
маънавиятимиздан, тарихий хоти- 
рамиздан айрилиб, охир-оқибатда 
ўзимиз интилган умумбашарий та- 
раққиёт йўлидан четга .чиқиб қоли- 
шимиз мумкин». \у '

Юртбошимизнинг ушбу асари- 
да глобаллашув, “ом- 
мавий маданият” ту- 
файли юртимизга ки- 
риб келаётган ёт ил- 
лат ва ғоялар, улар- 
нинг олдини олиш 
учун нималарга эъти- 
бор қаратишимиз 
зарурлиги аниқ-тиниқ 
кўрсатиб берилган. 
Шунингдек, китобда 
бугунги кунда халқа- 
ро майдондаги баъ- 
зи сиёсий кучлар ўзи- 
нинг миллий ва стра- 
тегик режаларига 
эришиш учун турли 
ниқоблар остида 
амалга ошираётган 
найрангларининг асл 
моҳияти ва мақсадла- 
ри ҳам баён этилган.

М а м л а к а т и м и з  
раҳбарининг асари 

юртимизнинг барча ҳудудларида, 
шаҳар ва қишлоқ фуқаролар йиғин- 
ларида, маҳаллаларда, меҳнат жа- 
моаларида, олий ва ўрта махсус 
ўқув юртларида, мактабларда ўқиб 
ўрганилаётир, кенг муҳокама қили- 
наётир. Яқинда Ўзбекистон Мил- 
лий телерадиокомпанияси Прези- 
дентимизнинг мазкур китоби асо- 
сида қатор кўрсатув ва фильмлар 
тайёрлади. Жумладан, «Эҳтиёт 
бўлинг, мультфильм», «Экрандаги 
олабўжи», «Алло, огоҳ бўлинг» каби 
кўрсатув ва фильмлар телевидение 
орқали намойиш этилди. «Юксак 
маънавият — енгилмад ,қуч» рукни

остида таиёрланган, маънавий таҳ- 
дидлар моҳиятидан огоҳ этувчи ва 
ҳушёр бўлишга ундовчи ушбу 
фильмларнинг дискетлари, 0\/й 
дискларини жойларга етказиш, 
аҳоли ўртасида кенг тарғиб қилиш 
учун тадбирлар режаси ишлаб чи- 
қилди. Маҳалла тизимида ҳам бу 
иш кенг йўлга қўйилди. «Маҳалла» 
жамғармаси республика бошқару- 
видан олинган маълумотларга қара- 
ганда, юқоридаги кўрсатув ҳамда 
фильмлар маҳалла ўқув марказла- 
ри тингловчилари учун ташкил 
этилган машғулотларда намойиш 
этилмокда ва кенг муҳокама қилин- 
моқда. Шунингдек, бу фильмлар 
республика «Маҳалла» жамғармаси 
бўлим ва бўлинмалари орқали жой- 
ларга етказилди. Ҳозирги кунда 
ушбу фильмлар маҳаллаларда на- 
мойиш этиляпти. Бундан кўзланган 
мақсад ҳар бир шаҳарча, қишлоқ 
ва маҳалла фуқаролар йиғинлари- 
даги фаолларнинг эътиборини 
маънавий таҳдидларнинг олдини 
олиш ўта муҳим вазифа эканлиги- 
га қаратиш ҳамда уларнинг ушбу 
соҳадаги тушунчаларини ҳаётий 
мисоллар билан бойитишдир.

— Хориж телевидениесида на- 
мойиш этилаётган айрим 
мультфильмларни кўриб ёқангни уш- 
лайсан, киши. Аслида мультфильм- 
лар болаларга мўлжаллаб ишлана- 
ди. Лекин эфирга узатилаётган 
мультфильмларнинг кўпи тўғридан- 
тўғри болалар онгини бузишга қара- 
тилган. Бундай фильмларни ишлаб 
чиқаришдан маълум мақсадлар 
кўзлангани аниқ. Мен «Эҳтиёт 
бўлинг, мультфильм» кўрсатувини 
кўриб шуларни ўйладим, — дейди 
Гулистон шаҳридаги Усмон Юсупов 
номидаги маҳалла фуқаролар йиғи- 
ни раиси Камол Жўраев. — Демоқ- 
чиманки, «Юксак маънавият — енгил- 
мас куч» рукни остида тайёрланган 
кўрсатув ва фильмлар бизни яна ҳам 
ҳушёр ва огоҳ бўлишга ундаяпти.

Б. УММАТОВ

ТАШРИФ
аҳамияти беқиёс. Унинг қаршиси- 
да турган маҳалла фаоллари жа- 
сур йигит тимсолини ўз юртдош- 
лари, маҳалладошлари қиёфасида 
кўришни кўнглига туккан бўлса 
ажабмас. Юртбошимиз айтганла- 
ридек: “Бу баҳодир эр йигитнинг 
қадди-қомати, мардона қиёфасига 
қараб, фарзандларимизнинг юра- 
гида, қалбида “Мен ҳам шу жасур 
акам сингари ҳарбий бўламан, ўз 
уйимни, ўз юртимни, ота-онам, ўз 
қадрдонларимни ҳимоя қиламан” , 
деган қатьий қарор пайдо бўлиши 
шубҳасиздир” .

— “Маҳалла” жамғармаси Қаш- 
қадарё вилоят бўлими томонидан 
уюштирилган зиёрат барчамизни 
қувонтирди, — дейди Ғузор тума- 
ни “Ғармстон” маҳалла фуқаролар 
йиғини раиси Гулчеҳра Тангриева. 
— Чунки минг бора эшитгандан 
кўра бир бор кўрган афзал деган- 
ларидек, ҳайкални ўз кўзимиз би- 
лан кўриб амин бўлдимки, у ёшлар- 
да Ватанга садоқат туйғуларини 
тарбиялайди.

— Тошкент шаҳрига тўрт йил 
бурун келгандим, — дейди Деҳқо- 
нобод тумани Деҳқонобод шаҳар-

“ ВАТАНГА ҚАСАМЁД” 
МОНУМЕНТИ БИЛАН ТАНИШУВ

КЕЧА “Маҳалла” хайрия жамғар- 
маси Қашқадарё вилояти бўлими 
ташаббуси билан вилоятдаги фу- 
қаролар йиғинлари раислари, ди- 
ний маърифат ва маънавий-ахло- 
қий тарбия масалалари бўйича мас- 
лаҳатчилари ҳамда маҳаллалар ва- 
киллари пойтахтимизга ташриф 
буюришиб, Ватан ҳи»/оячилари 
куни арафасида очилган “Ватанга 
қасамёд” монументи пойига гуллар 
қўйишаркан, қалбларида ғурур, 
ифтихор, шунингдек, юртимизда- 
ги тинч ва ободликдан шукрона- 
лик ҳиссини туяётганини изҳор 
этишди.

— Юртбошимиз ташаббуси би- 
лан “Ватанга қасамёд” ҳайкалининг 
бунёд этилгани қувончли воқеа 
бўлди, — дейди “Маҳалла” жамғар- 
маси Қашқадарё вилоят бўлими ра- 
иси Долли Аллаев. — Таъкидлаш ке- 
ракки^ Истиқлолга қадар юрт тинч- 
лиги рамзи сифатйда қўлйда қурол 
кўтарган аскар ҳайкалларини кўрар- 
дик, холос. Бугун, мана бу, мону- 
мент қаршисида туриб кўзимизга 
ёш келди. Унда акс эттирилган 
мард, жасур ўғлон давлатимиз рам- 
зи бўлган байроқни кўзига тўтиё 
қилиб, она юрти, халқи тинчлигини 
сақлашга тайёр эканини билдириб, 
тиз чўккан ҳолда қасамёд қилмоқ- 
да. Унинг ортида фарзандини оқ 
сут бериб вояга етказган мунис она 
тимсоли тасвирланган. У гўё ўғлини 
Ватан ҳимоясига кузатар экан, унинг 
бундай эзгу ишида оқ фотиҳа бе- 
раётгандек. Бу ҳайкал ҳеч кимни бе- 
фарқ қолдирмайди.

Дарҳақиқат, баркамол авлод 
тарбиясида, айниқса, ёшларни 
мард ҳамда Ватанга муҳаббат ру- 
ҳида тарбиялашда бу мажмуанинг

ча фуқаролар йиғини раиси Жу- 
маназар Жўраев. — Бугун ундаги 
янги-янги бинолар, кўркам кўчалар- 
ни кўриб танимадим. Пойтахтнинг 
тобора кўркамлашиб бораётгани, 
айниқса, Амир Темур хиёбонидаги 
янги бунёдкорлик ишлари киши 
кўзини қувонтиради. Шу ўринда 
“Қишлоқ тараққиёти ва фаровон- 
лиги йили” Давлат Дастури дои- 
расида ўтган йили шаҳарчамизда 
кўпгина ободончилик ишлари 
амалга оширилганини алоҳида таъ- 
кидлаб ўтишни истардим. Хусусан, 
кўпгина маҳалла гузарлари, врач- 
лик пунктлари қурилди, баъзилари 
капитал таъмирланди. Бир сўз би- 
лан айтганда, ҳозир чекка қишлоқ- 
ларда ҳам аҳолининг тинч ва фа- 
ровон турмуш кечириши учун бар- 
ча қулайликлар яратилмоқда.

Маҳалла фаоллари «Ҳастимом» 
мажмуаси ҳамда “Шаҳидпар хоти- 
раси” ёдгорлик мажмуи каби зиё- 
ратгоҳларда ҳам бўлишди. Собир 
Раҳимов туманидаги “Истиқлол” ма- 
ҳалла фуқаролар йиғини фаолияти 
билан танишишди. Шунингдек, “Ма- 
ҳалла зиёси” республика ўқув-услу- 
бий марказида олиб борилаётган 
ишлар ҳамда “Маҳалла муруввати” 
корхонаси маҳсулотларининг на- 
мойиши уларда катта таассурот қол- 
дирди. Учрашувлар давомида фу- 
қаролар йиғинлари фаоллари ўз 
тажрибалари билан ўртоқлашиб, 
малакаларини оширдилар.

Тошкент шаҳрига уюштирилган 
ташриф маҳалла фаолларига аҳоли 
ўртасида тарғибот-ташвиқот ишла- 
рини олиб боришда янада куч-ғай- 
рат бағишлайди.

Моҳичехра ЛАТИПОВА, 
«МаИаИа» мухбири.

ҒАРОЙИБ ОЛАМ

ГАПИРУВЧИ СЕИФ
АНГЛИЯда овоз чиқарадиган 

қулфли сейф ишлаб чиқаришга ки- 
ришилди. Қулфга ўрнатилган мик- 
рофонга ҳар қандай паролни ай- 
тиб, сақлаб қўйиш мумкин. Сейф 
қулфи айнан шу овоз эгаси парол- 
ни ўз овозида айтса, очилади. 
Ушбу кашфиётдан кўпчилик хур- 
санд. Аммо уларни сейф соҳиби 
шамоллаб овози бўғилиб қолган- 
да, қандай йўл тутиш лозимлиги 
ўйлантиряпти.

энг митти ЧАКДЛОҚ
ДУНЁдаги энг митти чақалоқ 

Румаиза Раҳмон Чикаго яқинидаги 
Лаёла шаҳридаги тиббиёт марказида 
дунёга келди. Унинг туғилган вақтидаги 
вазни 244 фамм эди. Румиза олти ой 
тиббиёт марказида муолажа олди. 
Шифокорларнинг айтишича, қизалоқ 
анча соғайиб қолган ва унинг яшаб 
кетишига умид бор.

Румаиза туғилган пайтда бўйи

атиги 24 сантиметр эди. Ҳозир 
унинг вазни 2,49 килограммга етди, 
бўйи эса аввалгидан қарийб икки 
баравар ўсди.

ФИЛ МАШИНА ЮВАДИ
АҚШнинг Орегон штатида очил- 

ган янги машина ювиш шохобча- 
сига ташриф буюрган мижозлар ҳай- 
ратдан ёқа ушлашди. Гап шундаки, 
бу ерда махсус ўргатилган филлар 
хизмат кўрсатади. Улар аввал хар- 
тумларида докани ушлаб машинани 
артиб чиқади. Кейин хартумларига 
сув олиб, машинага пуркайди.

“Маҳалла” жамғармасининг 
Тошкент вилояти бўлими бошқа- 
руви жамғарманинг Оққўрғон туман 
бўлинмаси раиси вазифасини ба- 
жарувчи Ф.Мўминовга онаси 

Бувинисо МЎМИНОВАнинг 
вафоти муносабати билан чуқур 
таъзия билдиради.


